
PANAGCARCARARAG PARA ITI 
PANNACABALIN

Nakaad-adu nga impormasion ti adda a 
nakaruar.  Caadduanna ket saan nga husto, 
sumamagmano ti pudno. Ngem uray iti 
masacupan dayta pudno, ania ti pudno 
a mangpasingked iti kadeterminadoan 
nga imatangtayo?  Ania ti rumbeng a 
panunotentayo?  Ti Namarsuatayo addaan 
iti nalawag a mensahe para cadatayo nga 
ammoen ken ibingay cadagitoy maudi nga 
al-aldaw – ket daytoy tinawen a Lawas ti 
Cararag mangipaay iti naan-anay a gundaway 
para cadatayo tapno tamingentayo daytoy 
nga agkaykaysa.  Ti Apo nakaim-imbag 
cadatayo iti napalabas a tawen. Sibibiagtayo 
pay nga addaan iti napateg a gundaway a 
makipaset iti daytoy a pasamac. 

“Dagiti napapateg a gameng ti kinapudno 
ket adda iti baba ti rabaw, ket ti tunggal oras 
a panag-biroc, naan-anay a mabayadan. 
Dulinan ti panunot cadagiti prinsipio ti 
evangelio ni Cristo; sapulem a buyogen ti 
napinget a panagregget ti nailemmeng a 
kinabacnang ti sao ti Dios. Amin a langit 
ket agbanbantay tapno makitada no ania 
ti aramiden ti tao cadagiti bilin ken kari ni 
Jehova.” – The Review and Herald, Dec. 3, 
1889

Adu dagiti napapateg a kinapudno a 
naipalaon iti Sao ti Dios, ngem ti ‘agdama a 
kinapudno’ ti kasapulan ti arban ita. (Early 
Writing, p. 63).

Bayat ti panangitultuloytayo cadagitoy 
a babasaen iti tema, Mensahe para iti 
Maudi nga Al-aldaw, buyogen ti panggep a 
sipupudno nga awaten ken pagbiagan daytoy 
a mensahe, ti pammaitayo ket sibabacnang 
a magun-gunaan.  Ibingaytayo ngarud ti 
naindaclan a bendicion dagitoy a babasaen 
iti sabali nga adda iti putputong wenno saan 
a makaruar iti pagtaenganda, laglagipen ti 
sumaaganad a petsa:

Cararag a buyogan ti panagayunar, Sabado, 
Deciembre 14;
Daton para cadagiti Mission: Domingo 
Deciembre 15.

Sipaparabur coma a sungbatan ti Apo ti 
naimpusoan a tarigagay ti amin a sipapasnec 
a mangikagumaan a pagbiaganna ti mensahe 
ket awaten ti pannacabalin ti Espiritu 
SantoNa iti maudi a tudo bayat daytoy Lawas 
ti Cararag! 

REPORMASYONREPORMASYON

Editorial

Pictioren ti parang: Naiparocpoken ti Espiritu Santo 
iti nasapa nga iglesia iti nabuslon a pannacabalin ti 
nasapa a tudo.  Adda da Pedro ken Juan iti ruangan 
ti templo, sadino, nga iti nagan ni Jesu-Cristo ti 

Nazaret, imbilin ni Pedro iti maysa a tao a pilay sipud pay di 
naiyanac tapno tumacder ken magna.  Iniggamanna ti ima ti tao 
ket nang-rugin a magna, naglaglagto ken nagdaydayaw iti Dios.

       Daytoy nacascasdaaw a pasamac nanggubuay iti pannakakibor 
dagiti tattao, ta ammoda daytoy a tao nga agpalpalimos.  Ita 
impaay amin ni Pedro ti dayaw iti Dios ni Abraham, ni 
Isaac ken Jacob – ket inlawlawagna cadacuada ti maipapan 
iti Maysa a Nasantoan, ti Principe ti biag.  Impanayagna no 
kasano a babaen iti pammati, a ti pilay a lalaki naaramid a 
napigsa iti nagan ni Jesus, ti pilay a lalaki naaramid a napigsa 
babaen iti pammati Kencuana.  Situtured ngarud ni Pedro a 
nangipacdaar ti kinapudno nga inlacsidda ti Apo iti sango 
dagiti turay ti Roma ket mas pinilida ti nangpatay iti Maysa 
a Napulotan.  Dinakamatna pay a nakabasolda a siignorante 
ngem intultuloyda nga impanayag dayta a ti panagsagaba ni 
Cristo ti pakatungpalan ti padto.

      Ngem ania ti rumbeng nga aramidenda maipapan iti daytoy 
ita? Dagiti sao agallangogan:

      “Agbabawicayo ngarud ket agsublicay tapno mapunas dagiti 
basbasolyo: iti casta umayto dagiti aldaw ti bang-ar aggapu iti 
sangoanan ti Apo. Ken ibaonna coma daydi Cristo, a naituding 
idi damo a maipaay cadacayo nga isu ni Jesus: Isu a masapul 
a ti langit awatenna agingga cadagiti aldaw ti panna-caisubli 
dagiti amin a banag, nga insao ti Dios iti ngiwat dagiti sasanto 
a mammadtona idi ginasgasot a tawtawen” (Aramid 3:19-21).

APAY A DAYTOY TI MENSAHE PARA ITI MAUDI 
NGA AL-ALDAW

Iti konteksto, daytoy a deklarasion silalawag a naaramid 
apagbiit calpasan ti panagpangato ni Cristo, Ngem, adda 
agsasaruno a pasamac para cadagiti Cristiano manipud iti 

panawen nga agpatpatuloy:
1. Agbabawi – ita
2. Agbalbaliw – ita
3. Tapno dagiti basbasolyo (Imbes a dagiti naganyo) ket 

mapunasda.
4. Kaano? Iti panawen ti mangus-usisa a pangocoman 

sacbay ti panagsubli ni Cristo, inton panawen ti bang-ar – ti 
Espiritu Santo iti pannacabalin ti maudi a tudo – a maiparocpoc 
nga awanan rucod. 

5. Ket ibaon ti Langit ni Jesu-Cristo.  Apay a saan nga 
iti mabiit?  Agtalinaed ni Jesus iti nainlangitan a corte agingga 
a tunggal principio ti moral a lintegNa ket naisubli iti nataoan 
a puso -iti siasinoman a mangisuco iti pagayatanNa babaen iti 
panangawat Kencuana a naimpusoan, naan-anay.

       “Iti transfigurasion, naidayag ni Jesus babaen iti Amana.  
Mangngegtayo Isuna a kunana: ‘Itan, dandanin maitan-oc ti 
Anac ti Tao, ket ti Dios maitan-oc Ken-cuana.’ Ngarud, sacbay 
ti pannacaliput ken pannaka-ilansaNa napapigsa Isuna para 
iti nakaam-amac a panag-sagabaNa.  Cas ti yaasideg dagiti 
miembro ti bagi ni Cristo iti caudian a susic, ti ‘panawen ti 
ririboc ni Jacob,’ dumackelda ken Cristo, ket makipasetda 
a silalawa iti espirituNa.  Bayat ti panagbalin ti maikatlo a 
mensahe a natbag nga ikkis, ket bayat a tulongan ti naindaclan 
a timec ken dayag ti pangserra a trabaho, dagiti namatalec 
nga ili ti Dios makipasetda iti dayta a dayag.  Ti maudi a 
tudo a nangpabileg ken nangpapigsa cadacuada ti mangilasat 
cadacuada iti panawen ti ririboc.  Dagiti rup-rupada agraniag 
iti dayag dayta lawag a nangtaming iti maikatlo nga angel.” – 
Testimonies for the Church, vol. 1, p. 353.

       Panawen kadin ti yaay ni Jesus?  Wen, pudno!  Kasano 
a makapagsaganatayo?  Dagiti addang iti Aramid 3:19-21 ket 
nalawag. Siuuneg coma a masagepseptayo daytoy a mensahe 
para iti maudi nga al-aldaw bayat daytoy Lawas ti Cararag ket 
siaanep nga ipakat daytoy iti pusotayo!

MAYSA A MENSAHE
PARA ITI AL-ALDAWAW

PANANGSAGSGANA PARA ITI PANAGSUBLI 
NI CRISTO

Patgen a Cacabsat a lallaki ken babbai,
Mamatitayo cadi iti amin a puso nga umayton 

ni Cristo iti mabiit ket addaantayon iti maudi a 
mensahe ti asi nga iti agnanayon naipaay iti nagbasol 
a lubong? Ti ehemplotayo kadi ket cas iti rebbengna? 
Datayo kadi, babaen iti biag ken nasantoan a 
panagsasaotayo, maipakita cadagiti adda iti 
aglawlawtayo a kumitkitatayo para iti nagloriaan 
a panagparang ti Apotayo ken Mangisalacan a ni 
Jesu-Cristo, sino ti mangbalbaliw cadagitoy narugit 
a bagi ket tubayen ida cas iti nagloriaan a bagi? 
Mabutengac a saantayo a mamati ken maamiris 
dagitoy importante a kinapudno nga ibunannagtayo, 
rumbeng a pagtinayantayo ti pammatitayo.  Adu 
unay ti panangsapul iti pagliwliwaan ken cadagiti 
banbanag a mangala iti imatangtayo iti daytoy a 
lubong; ti panunot ket nabati a sipapanunot iti cawes, 
ket ti dila masansan a maaramat iti inaangaw ken 

burburitog a panagsasao, a mangted iti kinaulbod iti 
ibagbagatayo, ta ti panagsasaritatayo ket saan nga iti 
langit, a kumitkitaantayo iti Mangisalacan.

Dagiti angel nga agbanbantay cadatayo, masansan 
a paldaangentayo ida babaen iti burburitog a 
panagsasarita, pakpakatawa ken panagaangaw, 
nga agbalinton a minamaag a casasaad. Nupay ita 
ikagumaantayo ti manggun-od iti balligi, ngem no 
saantayo a pagtalinaeden daytoy, no di lumnedtayo 
iti isu met la natagubaya, di mangigin-gina a 
kasasaad, saan a makaandor iti suot ti pammatitayo 
a napatpateg pay ngem balitoc.  Saantayo nga 
agsagsagaba maigapu ken Cristo ken agdayag iti 
panagsagaba.

Adda naindaclan a pagkurangan iti Nacristinoan 
a kired ket panagservi iti Dios a matitutop iti 
principio.  Saantayo a rumbeng a paragsaken ken 
penneken ti bagi, no di ket idayaw ken igloria ti Dios, 
ket iti amin nga aramiden ken saoentayo, ti matatayo 
nakaturong iti dayagNa.  No palubosantayo ti 

MAYSA A NAISANGSANGAYAN 
A NADIOSAN A MENSAHE

N A A D A W  M A N I P U D  I T I  N A U R N O S  A  S U R S U R A T  N I  E L L E N  G .  W H I T E

ket iti saadna okuparan ti casla ubing a kinasimple 
a mangawit iti pannubngar ti sabali ken saanto a 
nalaca a maprobokar. Saanto ngarud a makastrec ti 
nasukir nga espiritu tapno mangituray iti cararua.” – 
Early Writings, pp. 111, 112.    

PANANGIPATEG ITI GUNDAWAYTAYO

Bayat iti panangamirisco no kasano caadu ti 
naaramid para cadatayo tapno agtalinaedtayo a 
nalinteg, naiturongac a mangipuccaw, ‘Anian nga 
ayat, nacascasdaaw a panagayat ti Anac ti Dios 
cadatayo a kakaasi a managbasol!  Agbalintayo 
kadi a nakuneng ken naliway kabayatan nga amin a 
banag ket naaramiden para iti pannakaisalacantayo?  
Amin a langit ket intresadoda cadatayo.  Rumbeng a 
naregtatayo ken mariing a mangidayaw, mangidayag 
ken raemen ti Maysa a nangato ken natan-oc.  Ti 
pusotayo agluppias coma iti ayat ken panagyaman 
Kencuana nga aglablabonan iti ayat ken dungngo 
cadatayo.  Cadagiti biagtayo rumbeng nga idayaw-
tayo Isuna ket buyogen ti nadalus ken nasantoan a 
panagsasao ipakita a naiyanactayo manipud ngato, 
a saantayo nga agtaeng iti daytoy a lubong, no di 
ket agdaldaliasat ken gan-gannaettayo ditoy, nga 
agturongtayo iti naim-imbag a pagilian.

Adu cadagiti agibunbunannag iti nagan ni Cristo 
ken mangibagbaga a kitkitaenda ti asidegen a 
yaayNa, ngem saanda nga ammo no ania a talaga ti 
agsagaba maigapu ken Cristo.  Dagiti pusoda ket saan 
a naparucma babaen iti parabur, ket saanda a natay 
iti bagida, a masansan a naipakita iti nagduduma 
a wagas.  Casta met a saosaoenda nga addaanda 
cadagiti suot. Ngem ti kangrunaan a gapu dagiti 
suotda ket ti saan a naisuco a pusoda a namagbalin 
cadacuada a sensitibo unay.  No maamiris ti casta no 
kasano ti agbalin a napakumbaba a pasurot ni Cristo, 
maysa a pudno a Cristiano, rugiandan ti agtrabaho 
iti naimbag a kinapasnec ken mangrugida a nalinteg.  
Umuna,  matayda iti bagida, ket agbalinda a naalisto 
iti cararag ken sukimatenda ti tunggal tarigagay ti 
pusoda. Isucoyo ti panagtalecyo iti bagiyo ken ti 
kinaan-anayyo iti bagiyo, cacabsat, surotenyo ti 
naemma a Modelo. Kanayon a pagtalinaeden ni 
Jesus iti panunotyo nga Isu ti pagwadanyo ken 
masapul a surotenyo dagiti tugotNa. Kitaenyo ni 
Jesus, ti namungay ken mangleppas iti pammatitayo, 
a gapu iti dayta a rag-o a naisaad iti sangoananNa, 

pusotayo a mamalditan cadagiti sumaganad a sasao 
ken kankanayon a sipapanunot, saantayo a nalaca a 
matnag iti sulisog ket dagiti sasaotayo ket manmano 
ken napili a nasayaat.  “Gapu cadagiti basbasoltayo 
Isu nasugatan, ken gapu cadagiti kinadangkestayo 
napalitem; InnalaNa ti dusa a babaen iti dayta 
addaantayo iti talna, ket gapu cadagiti sugatNa 
naimbagantayo.” “Ta tunggal awan maayna a sao 
a saoen dagiti tattao, sungbatandanto iti aldaw ti 
panangocom.” “Sica O Dios makitkitanac.”

Saantayo a mapanunot dagitoy importante 
a sasao, ket lagipen dagiti panagsagaba ni Jesus 
tapno datayo a napanglaw a managbasol mabalin 
nga umawat iti pammakacawan ken masubbot 
babaen iti kapatgan a daraNa, a saan a maricna ti 
nasantoan a panangtengngel cadatayo ken napasnec 
a tarigagay nga agsagaba para Kencuana a nagsagaba 
ken nagibtur iti casta unay para cadatayo. No 
agtalinaedtayo cadagitoy a banbanag, patpatgen a 
bagi, agraman ti dignidadna, maipakumbabanto 

V I E R N E S ,  D E C I E M B R E  6 ,  2 0 2 4

inibturanNa ti cruz, inanusanNa ti pannakaibabain. 
InibturanNa ti panagsusupadi dagiti managbasol 
maibusor iti Bagina. Isu gapu cadagiti basbasoltayo 
ket dati a naemma, napapatay a cordero, nasugatan, 
napalitem, nasaplit ken naparigat.” – Ibid., pp. 113, 
114.

AGBIBIAG ITI BABA DAGITI PRIBILEHIOTAYO

Adayotayo pay iti panagbalin nga ili a kayat ti 
Dios a pagbalinantayo, gapu ta saantayo nga itan-oc 
ti cararua ken papintasen ti kababalin a maitunos 
iti nacascasdaaw a pannakaibutactac ti kinapudno 
ti Dios ken dagiti panggepNa. “Ti kinalinteg itag-
ayna ti maysa a nacion; ngem ti basol pakaibabainan 
ti aniaman nga ili” (Proverbio 14:34). Ti basol ket 
mangdadael iti urnos.  Sadinoman a pakaipateganna 
– iti indibidual a puso, iti pagtaengan, iti iglesia 
– adda gulo, gura, panagduduma, binnusor, apal, 
imon gapu ta ti cabusor ti tao ken ti Dios addaan 
iti mangkontrol a pannacabalin iti panunot.  Ngem 
palubosan ti kinapudno nga ipateg ken isangbay iti 
biag, casta met nga irupir, ket dayta a lalaki ken babai 
guraenna ti basol ket agbalin a sibibiag a mangibagi 
ken Jesu-Cristo iti lubong.

Dagiti tattao a mangtontonton a mamati iti 
kinapudno saanto a macondinar gapu ta awananda 
iti lawag, ngem gapu ta addaanda iti naindaclan a 
lawag ngem saanda nga insangbay cadagiti pusoda 
tapno suoten ti naindaclan a pagibasaran-moral ti 
kinalinteg ti Dios.  Dagiti tattao nga agkuna mamati iti 
kinapudno masapul a maitag-ay gapu ta pagbiaganna 
daytoy.  Ti pudno a relihion ti Biblia masapul a 
levaduraanna ti biag, aramidenna ti kababalinna 
a natan-oc, aramidenna daytoy nga ad-adda a cas 

iti nadiosan a modelo.  Iti casta ti pagtaengan ket 
agsasao buyogen ti cararag, buyogen ti panagyaman 
ken panagdayaw iti Dios. Dagiti angel agservi iti 
pagtaengan ken kumuyogda nga agdaydayaw iti 
balay ti cararag.

Dagiti iglesia coma a mangtontonton a mamati 
iti kinapudno, a mangitandudo iti linteg ti Dios, 
salimetmetanda dayta a linteg ket sumina cadagiti 
amin a kinadangkes.  Tunggal miembro ti iglesia 
pagkedkedanda coma dagiti sulisog a mangisanay 
iti kinadakes ken mangpalugod iti basol.  Rugian 
coma ti iglesia ti trabaho a mapasudi iti sango ti Dios 
babaen iti panagbabawi, kinapacumbaba, nauneg a 
panangsukisoc iti puso, ta addatayon iti antitipical 
nga aldaw ti panangabbong – solemne nga oras a 
napno cadagiti agnanayon a resulta. 

Dagidiay coma mangisuro iti kinapudno iparangda 
daytoy cas ti adda ken Jesus.  Babaen ti mangpasuco, 
mangpasanto, mangpasudi nga impluensia ti 
kinapudno ti Dios, agbalinda cas nadalus a vasiha.  
Malevuradaan coma iti relihion ti Biblia, ket anian 
nga impluensia ti rummuar cadacuada nga agturong 
iti lubong! Dagiti indibidual a kameng ti iglesia 
ket nadalus, natibker, di magaraw, kanayon nga 
aglaplapusanan iti ayat ni Jesus, iti casta agbalindanto 
a silaw iti lubong. Dagiti lallaki nga agtactacder a cas 
agbambantay ken cas pastor ti arban iwaragawagda 
coma ti napasnec a kinapudno, ipuccawda dagiti nota 
ti ballaag cadagiti amin a tattao, nacion ken pagsasao. 
Agbalinda coma a sibibiag a pannakabagi ti kinapudno 
nga itantandudoda, ken idaydayawda ti linteg ti Dios 
babaen iti nainget ken nasantoan a panangtungpal 
cadagiti gutogutenna, a magna iti sango ti Apo iti 
kinadalus, iti kinasanto ken maysa a pannacabalin ti 
mangtaming iti pannakaiwaragawag ti kinapudno a 
mangyanninaw iti lawag iti sadinoman.

””
““ Dagiti natda a mangdalus cadagiti cararuada babaen ti 

panagtulnog iti kinapudno a mangummong iti pigsa manipud iti 
mangsuot a proseso, a mangipakpakita iti kinapintas ti kinasanto 
iti baet ti apostasia iti aglawlaw.  Amin dagitoy, kinunaNa, 
“Inyukitco cadagiti daculap dagiti imac” (Isaias 49:16).

PANANGPALADINGIT ITI ESPIRITU TI DIOS

Pulos a saan nga ilacsid ti Dios ti ili wenno 
indibidual agingga nga isuda iti mangilacsid 
Kencuana. Ti akinruar nga oposisyon saanna a 
gubuayen ti pammati ti ili ti Dios a mangsalsalimet 
iti bilbilinNa, tapno agbalin a nalidem. Ti 
panangbaybay-a a mangyeg iti kinadalus ken 
kinapudno iti biag ket mangpaladingit iti Espiritu 
ti Dios ken mangpakapuy cadacuada gapu ta awan 
ti Dios iti tengngada a mangbendicion, Ti makin-
uneg a kinarugit ket mangyeg cadagiti pammabalaw 
ti Dios iti daytoy nga ili a cas iti inaramidNa iti 
Jerusalem. O, mangngeg coma dagiti agpakpakaasi 
a timec, ken napasnec a cararag, tapno dagidiay 
mangasaba cadagiti sabsabali, saanda a mismo a 
maibelleng. Cacabsatco, saantayo nga ammo no 
ania ti adda iti sangoanantayo, ket ti kakaisuna a 
talgedtayo ket ti panangsurot iti Silaw ti lubong. 
Agtrabaho ti Dios cadatayo ken para cadatayo no 
dagiti basbasol a nangisangbay iti guraNa iti daan 
a lubong, iti Sodoma ken Gomora ken iti daan a 
Jerusalem, saan nga agbalin a krimentayo.

Ti kabassitan a salungasing iti linteg ti Dios 
a mangisangbay iti basol iti nagsalungasing, ken 
awanan iti napasnec a panagbabawi ken panangilacsid 
iti basol, sigurado a mamagbalin kencuana nga 
apostata (nagbaw-ing manipud pammati). . . .  Datayo 
cas maysa nga ili, agingga a mabalin, dalusantayo ti 
campo iti moral a pannakarugit ken mangpakaro 
a basol. No ti basol ket agmartsa cadagiti tattao 
nga agkunkuna nga itantandudoda ti moral a 
pagibasaran ti kinalinteg, kasano a namnamaentayo 
nga isubli ti Dios ti pannacabalinNa iti biangtayo 
ken isalacanNatayo cas maysa nga ili a nagaramid 
iti kinalinteg? . . . . No cas maysa nga ili saantayo a 
pagtalinaeden ti bagitayo iti pammati ken saan laeng 
nga itantandudo babaen ti pluma ken timec ti bilin 
ti Dios, no di ket salimetmetan ti tunggal maysa, a 
ditay salungasingen ti uray maysa a pagalagadan a 
siaammo, no casta umayto cadatayo ti kinakapuy 
ken pannakadadael.  Trabaho daytoy a masapul a 
tamingen ti tunggal maysa iti iglesiatayo.  Tunggal 
tao masapul nga agbalin a Cristiano.

PANANGICKAT ITI BASOL

Maickat coma ti basol ti kinatangsit, mapagballigian 

coma amin a sobra a panagcawcawes, ken maipacat 
ti panagbabawi nga agturong iti Dios para iti nakaro 
a panagtakaw nga agturong Kencuana a nanglapped 
iti kuarta a rumbeng nga agayus iti pagidulinan iti 
gameng tapno masustiner ti trabaho ti Dios cadagiti 
tay-ac ti misionna. Ti aramid ti repormasion, ti 
pudno a pannakakomberte, ket maisaad iti sango 
ken maiyunay-unay cadagiti tattao. Bay-an a dagiti 
aramidtayo, dagiti tigtignaytayo, maitunosda iti 
trabaho para iti daytoy a tiempo, tapno maibagatayo, 
“Surotennac a cas iti panangsurotco ken Cristo.” 
Ipakumbabatayo ti cararuatayo iti sangoanan 
ti Dios babaen ti kinapakumbaba, panagayuno 
ken panagcararag, panangibabawi iti basol ken 
panangilacsid iti daytoy.

Ti timec ti pudno nga agbanbantay ket kasapulan 
itan a mangngegan iti unos ti amin a linia, “Ti bigat 
umay, ken uray ti rabii” (Isaias 21:12). Ti trumpeta 
masapul nga ipaayna ti masinunuo nga aweng ta 
addatayon iti naindaclan nga aldaw ti panagsag-
sagana ti Apo. . . . Nakaad-adu dagiti doctrina nga 
agdama iti lubongtayo.  Nagadu dagiti relihion ita 
nga agbilang iti ribu ken sangpulo a ribu, ngem adda 
laeng maymaysa nga agawit iti selio ti Dios.  Adda ti 
relihion ti tao ken ti relihion ti Dios.  Maimuntar coma 
dagiti cararuatayo iti agnanayon a Bato.  Tunggal 
banag iti lubong ti Dios, agpada a tattao ken doctrina 
ken ti nakaparsuaan a mismo, ti mangtungtungpal 
iti sigurado a sao ti padto ken mangipatpatungpal 
iti dackel ken pangserra a trabaho ti pakasaritaan 
daytoy a lubong.

Nakasaganatayo coma ken agur-uray para 
cadagiti ibilin ti Dios.  Dagiti nacion makiborda 
iti mismo a sentroda.  Maickat dagiti suporta 
manipud cadagidiay a mangipacdaar iti maymaysa a 
pagibasaran ti kinalinteg, ti maysa laeng a sigurado 
a suot ti kababalin.  Ket amin a saan nga agcurno 
iti bilin ti nacional a consejo ken agtungal cadagiti 
nacional a linlinteg tapno maitag-ay ti sabbath nga 
impasdec ti tao ni basol, tapno di maikankano ti santo 
a linteg ti Dios, maricna, saan a ti mangidadanes a 
pannacabalin ti kinapapa laeng, no di ti lubong ti 
Protestante, ti ladawan ti animal.

       Aramiden ni Satanas dagiti milagrona 
tapno mangallilaw, isaadna ti pannacabalinna cas 
cangatoan.  Ti iglesia agparang a casla matnagen, 
ngem saan a matnag.  Agtalinaed, kabayatan a dagiti 
managbasol ti Sion ket makibkibor – dagiti garami 
maisina iti napateg a trigo.  Nakaam-amac daytoy a ””

rigat, nupay casta masapul a mapasamac.  Awan no 
di laeng dagiti nagballigi iti dara ti Cordero ken ti 
sao ti pammanecnecda ti masaracan a cadua dagiti 
mapagtalcan ken napudno, awanan tulaw wenno 
mantsa ni basol, awan ulbod cadagiti ngiwatda.  
Masapul a malabusantayo iti bucod a kinalinteg 
ket maarcosan iti kinalinteg ni Cristo.” – Selected 
Message, bk. 2, pp. 377-380.

Naipakita caniac a ti ili ti Dios saan nga agaramid 
iti peksa cas pasetda no di ket aguray iti bang-ar a 
sumangbay cadacuada ket maickat dagiti kamalida 
ken maatur dagiti biddutda; no agsanggirda iti dayta 
a mangdalus cadacuada manipud iti kinarugit ti lasag 
ken espiritu, ket itutop ida a mairaman iti natbag a 
puccaw ti maikatlo nga angel, masaracandanto nga 
agkurang.  Ti bang-ar wenno pannacabalin ti Dios 
sumangbay laeng cadagidiay nangisagana cadagiti 
bagbagida para iti daytoy babaen iti panangaramidda 
iti trabaho nga imbilin ti Dios cadacuada, cas iti 
panangdalus iti bagida manipud iti amin a kinarugit 
ti lasag ken espiritu, nga an-anayen ti kinasanto iti 
buteng ti Dios.” – Testimonies for the Church, vol. 1, 
p. 619.

NAARCOSAN ITI KINALINTEG NI CRISTO

Dagiti natda a mangdalus cadagiti cararuada 
babaen ti panagtulnog iti kinapudno a 
mangummong iti pigsa manipud iti mangsuot a 
proseso, a mangipakpakita iti kinapintas ti kinasanto 
iti baet ti apostasia iti aglawlaw.  Amin dagitoy, 
kinunaNa, “Inyukitco cadagiti daculap dagiti imac” 
(Isaias 49:16).  Natengngelda iti agnanayon, di 
agrupsa a pakalaglagipan. Kayattayo ti pammati 
ita, sibibiag a pammati. Kayattayo ti maaddaan 
iti sibibiag a pammanecnec a mangsugat iti puso 
ti managbasol. Adu unay ti panagsermon ken 
bassit unay ti panagservi. Kayattayo ti nasantoan 
a mangpabang-ar. Kasapulantayo ti espiritu ken 
kinaregta ti kinapudno. Adu cadagiti ministro ti 
gudua a paralisado gapu cadagiti bucodda a depecto 
ti kababalin. Kasapulanda ti mangcomverter a 
pannacabalin ti Dios.

Daydi ginutogut ti Dios ken ni Adan sacbay 
ti pannacatnagna ket perpecto a panagtulnog 
iti lintegNa.  Gutoguten ti Dios ita no ania 
ti ginutogutNa idi ken ni Adan, naan-anay a 
panagtulnog, kinalinteg nga awanan tulaw, awanan 
pagkurangan iti imatangNa.  TulonganNatayo ti 

Dios a mangipaay Kencuana ti amin a gutoguten 
ti lintegNa.  Saantayo a maaramid daytoy, no awan 
dayta a pammati a mangisangbay iti kinalinteg ni 
Cristo iti inaldaw nga aramid.

Patgen a cacabsat, umayen ti Apo. Itag-ayyo 
ti kapanunotanyo ken ti uloyo ket agrag-o.  
Ipagaruptayo a dagidiay makangngeg iti naragsac 
a damag, nga agkunkuna nga ay-ayatenda ni Jesus, 
mapnodanto iti rag-o a di maibaga ken napno 
iti dayag. Daytoy ti naimbag, ti naragsac a damag 
a rumbeng a maulit cadagiti pagtaengantayo ket 
maibaga cadagiti masabettayo iti kalsada. Anian 
a makaparagsac a damag ti maipakaammo! Ti 
pannakikontra ken pannakisupiat cadagiti mamati 
wenno saan a mamati ket saan nga isu ti trabaho nga 
inted ti Dios cadatayo nga aramidentayo.

No ni Cristo ti Mangisalacanco, ti sacrificioc, 
ti pangabbongco, diacto mapucaw.  Iti panamatic 
Kencuana, maaddaanac iti biag nga agnanayon, O, 
ta amin a mamati iti kinapudno patienda coma ni 
Jesus cas bucodda a Mangisalacan.  Saanco a saoen 
ti nalaca a pammati a saan a nasuportaran cadagiti 
ar-aramid, no di ket dayta napasnec, sibibiag, 
agtultuloy, agtataeng a pammati a mangan iti lasag 
ken uminum iti dara ti Anac ti Dios.  Saanco laeng 
a kayat ti mapacawan iti panangsalungasingco 
iti nasantoan a linteg ti Dios, no di ket kayatco ti 
maipangato iti silnag ti init ti rupa ti Dios.  Saan 
laeng a tapno macastrec iti langit, no di ket tapno 
maaddaan iti nawadwad a pagsercan.

PANNAKAISALACAN MAYSA A PANNAKIKAYSA 
KEN CRISTO

Ditay kadi maricna cas naidumduma nga ili, 
nasantoan a nacion, iti di maiyebkas nga ayat nga 
imparangarang ti Dios cadatayo? Ti pannakaisalacan 
ket saan a mabuniagan, saan a tapno dagiti nagantayo 
adda cadagiti libro ti iglesia, saan a tapno icasaba iti 
kinapudno. No di ket sibibiag a pannakikaysa ken ni 
Jesu-Cristo, tapno mapabaro ti puso, ar-aramiden 
dagiti aramid ni Cristo iti pammati ken aramid ti 
ayat, iti anus, kinaemma ken namnama.  Tunggal 
cararua a naikaysa ken Cristo agbalin a sibibiag a 
misionero iti amin nga aglawlawna.  Agtrabaho 
isuna para cadagiti adda iti asideg ken adayo. Awan 
ti nabennebenneg a riknana, awanto ti interesna a 
mangbangon iti maysa laeng ti sanga ti trabaho nga 
isu ti idauloanna ket sadiay agpatingga ti regtana. 
Agtrabahonto amin a buyogen ti interes tapno agbalin 

a natibker ti tunggal sanga. Awanto ti panagayat iti 
bagi, awan ti naimbucodan nga interes. Ti makagapu 
ket maymaysa, ti kinapudno ket dackel a pakabuclan.

       Bueno mabalin a maidamag ti saludsod buyogen 
ti napasnec, madandanagan a puso, “Ipatpateg kadi ti 
apal, mapalubosan kadi ti imon a makasarac iti lugar 
iti pusoc?” No casta, awan ni Cristo. “Ay-ayatec kadi 
ti linteg ti Dios, adda kadi iti pusoc ti ayat ni Jesu-
Cristo?” No agpipinnategtayo a cas iti panagayat 
ni Cristo cadatayo ngarud agsagsaganatayo para iti 
bendito a langit ti talna ken inana. Awan ti agsalisal 
sadiay nga umun-una, tapno maaddaan iti kinatan-oc, 
amin ayatenda dagiti kaarrubada a cas iti bagbagida. 
O, ta luctan coma ti Dios ti pannakaawat ket agsao 
iti puso dagiti iglesiatayo babaen iti panangriingNa 
cadagiti indibidual a miembro. . . .

Dagiti nakaaliwacsay idiay Sion masapul a mariing. 
Dackel ti panagsungbatda a mangawit iti kinapudno 
nupay casta saanda a maricna ti dagsen ken masecnan 
cadagiti cararua. O, para cadagiti lallaki ken babbai a 
mangibunbunannag iti kinapudno mariing coma a 
mangala iti sangol ni Cristo, tapno maitag-ay dagiti 
dadagsenNa.  Adda a kasapulan dagidiay saan laeng 
nga addaan iti nominal nga interes no di ket cas ken 
Cristo nga interes, naayat – nasneban a kinaregta a 
saan a mangibandera iti sidong dagiti rigat wenno 
aglamiis gapu ta aglablabonan ti kinadangkes. . . .

Agtactacdertayon cadagiti beddeng ti agnana-yon 
a lubong.  Dagiti nasayaat ti tiempona a Cristiano 
saan a kalikaguman iti daytoy a trabaho.  Saan a 
kasapulan dagiti arisagid ken naraman a relihion 
para iti daytoy a tiempo. Masapul nga adda puersa a 
maisangbay iti pammatitayo ken iti pannakaipacdaar 
ti kinapudno.  Ibagac cadacayo, ti baro a biag ket 
agtultuloy manipud cadagiti sinasatanas nga ahensia 
nga agtrabaho a buyogen ti pannacabalin a ditay 
pay nabigbig agingga ita. Ket saan kadi a ti baro a 
pannacabalin manipud ngato ti mangtagicua cadagiti 
tattao ti Dios? Ti kinapudno, a makasantificar iti 
impluensiana, masapul a maidagadag cadagiti tattao. 
Masapul nga adda dagiti napasnec a panagpakaasi a 
maidaton iti Dios, umas-asog a cararag Kencuana, 
tapno dagiti namnamatayo cas maysa nga ili ket saan 
a naibatay cadagiti panagkuna, no di ket cadagiti 
agnanayon a kinapudno.  Masapul nga ammotayo 
para cadagiti bagbagitayo, babaen cadagiti pamma-
necnec ti Sao ti Dios, no addatayo iti pammati, no 
mapan sadi langit wenno saan.  Ti moral a pagibasaran 
ti kababalin ket ti linteg ti Dios.  Maaramidtayo kadi 

dagiti gutogutenna?  Dagiti tattao ti Dios kadi ket 
isangsangbayda ti tiempoda, dagiti talentoda, ken 
amin nga impluensiada iti trabaho para iti daytoy 
a tiempo?  Agriingtayo.  “No ngarud nakipagungar 
ken Cristo, birokenyo dagiti adda idiay langit a yan 
ni Cristo a situtugaw iti tronoNa.  Iti makanawan ti 
Dios” (Colosas 3:1).

 
References:

TI GALAD TI PUDNO A PANAGBABAWI

Ti umuna a salsodsod a kasapulan a maayos ket 
no ania ti pudno a panagbabawi?  Maicadua, ania ti 
mabalin a pagbabawian ti tao a mangsalsalimetmet 
iti linteg ti Dios pakairamanan ti Aldaw a Panaginana 
ken agbibiagen nga awanan tulaw, no moral nga ugali 
ti pakasecnan. 

Pammati iti Dios ken ti bungana a pana-
ngibabawi iti basol ket natural ken awtomatico a 
resulta ti pannakisasao iti Dios.  Ti pannakaipanayag 
ti kinaimbag ken kinalinteg ti Dios, no magun-odan 
laeng babaen iti aktibo a pannakaisilpo Kencuna, 
ania pay ngarud ti pagbabawian dagiti tattao (Roma 
2:4).  Iti ruar daytoy a pannakisao, awan ti pudno a 
panagbabawi.  No ad-adda a makisasao ti cararua 
iti Dios, ad-adda met a maiyas-asideg Kencuana, 

napigpigsa ti panangkaconvictar iti basol ken mas 
napaspasnec ti panagbabawi.

“No as-asideg a mapantayo ken Jesus, ad-
adda a nalawlawag a mailasintayo ti kinadalus ti 
kababalinNa, nalawlawag a makitatayo ti nakaro 
unay kinamanagbasol ti basol, ket basbassit met ti 
pannakaricnatayo nga itag-ay ti bagitayo.  Addanto ti 
agtultuloy a panangsurot ti cararua iti Dios, agtultuloy, 
napasnec, makaburac iti puso a panangiconfesar iti 
basol ken panangipacumbaba iti puso iti sangoNa.  
Iti tunggal addang iti Nacris tianoan a kapadasantayo 
ti panagbabawitayo ket umun-uneg.” The Acts of the 
Apostles, p. 561.

Ken ni Enoc naibaga a, “no nasingsinged 
ti pannakikonekta iti Dios, naun-uneg met 
ti pannakaricna iti bucodna a kinakapuy ken 
kinaimperpekto.” – Ptriarchs and Prophets, p. 85.

“AGREGTACAYO 
NGARUD KEN 
AGBABAWI”

SABBATH, DECEMBER 7,  2024

N I  D A N I E L  L E E  –  U . S . A .

Ti panagbabawi ket saan a mabalin nga artipisial 
a maaramid. Saan a mekanikal nga imbentuen; 
saan a mapataud dayta a cas iti dadduma a kapritso 
ti nataoan nga emosion.  Ti Espiritu Santo a talaga 
ti mangsapsaplit cadagiti kuerdas ti puso ti tao, a 
mangrunaw ken mangpasuco iti dayta iti sidong 
ti napigsa a mangkombintar a pannacabalin. Ket 
timmaud ti pudno a panagbabawi.  Ti ladingit 
gapu iti basol ken panagbabawi ket kadawyan 
ken awtomatico a nataoan a sungbat iti trabaho ti 
Espiritu a kankanayon a mangmalmaldit iti panunot 
iti kinapintas ti kababalin ti Dios ken Cristo Jesus. 
No ti namati ket kanayon a kumita ken ni Jesus ken 
ilucatna ti pusona Kencuana cas gayyem iti nasantoan 
a pannakicadua, amin a kinalinteg iti bagi ken 
ipagarup a kinaimbag ket mauksob ken naibascag a 
kinalamolamo ti cararua. Kalpasanna, ti cararuana 
ket natural nga agcurno gapu iti panagbabawi, a 
panagpakumbaba ken panagladingit.

“Maysa a raya ti dayag ti Dios, maysa a rimat 
ti kinadalus ni Cristo, sarsarutenna ti cararua, 
aramidenna ti tunggal batic ti pannakarugit a 
sisasaem a naiduma, ken ibutactacna ti kinaalas ken 
depekto ti nataoan a kababalin. Iparangna dagiti saan 
a nasantoan a tarigagay, ti kinaawan kinamatalec 
ti puso, ti kinarugit dagiti bibig. Dagiti tignay ti 
managbasol a kinagulib a mangaramid iti linteg ti 
Dios nga awan maayna, maibutactac iti imatangna, 
ket ti espirituna masaplit ken nagsagaba iti sidong 
ti agsuksukimat nga impluensia ti Espiritu ti Dios. 
Kagurana ti bagina bayat a matmatanna ti nadalus, 
awan mantsana a kababalin ni Cristo.” – Steps to 
Christ, p. 29.

TI PANAGBABAWI NI ISAIAS 
– MODELO PARA ITI IGLESIA 
TI DIOS ITI KANIBUSANAN A 
TIEMPO

Idi naimutectecan ni propeta 
Isaias ti dayag ti Dios iti uneg 
ti templo, isu ket nasaplit ken 
naabungotan iti pannakaricna iti 
bucodna a moral a kinakapuy ken 
kinaimperpeco ti kababalin. Ti 
naupay nga ikkis ti mammadto ket, 
‘Asiac pay! ta naikkatac; gapu ta 
maysaac a tao a narugit ti bibigna, 
agnanaedac iti tengnga ti ili a narugit 

ti bibigna: ta dagiti matac nakitada ti Ari, ti Apo dagiti 
buybuyot” (Isaias 6:5).  Sacbay a naaddaan iti daytoy 
makabalbaliw-biag a personal a pannakilangenna iti 
Dios iti santuario, natignay a mangtubngar cadagiti 
basol ti sabsabali. Babaen cadagiti sumaganad a nainget 
a sasao, intudona dagiti basol dagiti dadduma “Asi pay ti 
nadangkes! nasakitto kencuana: ta maitedto kencuana 
ti gunggona ti imana.” (Isaias 3:11).  “Asi pay dagiti 
mangawag iti dakes a naimbag, ken ti naimbag dakes’ 
a mangikabil iti sipnget cas lawag, ket lawag iti sipnget; 
a nangikabil iti napait para iti nasam-it ken nasam-it iti 
napait! Asi pay dagiti masirib cadagiti bucodda a mata, 
ken nasirib iti imatangda! Asi pay dagiti maingel nga 
uminum iti arac, ken dagiti tattao a nabileg a mangilaoc 
iti naingel nga inumen” (Isaias 5:20-22).  

Bayat a natignay ti propeta a mangcondenar iti 
kinadangkes nga agsacsacnap iti aglawlawna iti regtana 
para iti Dios, saan a nasisita a maconvictar iti bucodna 
a kinamanagbasol iti dayta a tucad ti naespirituan a 
pannagna. Agingga laeng dayta pannakisarac iti Dios 
idiay templo a naawatan ti propeta ti maysa a banag 
maipapan iti bucodna a kinamanagbasol iti biag a 
naiduma unay iti dayag ti Dios, a silalawag unay a 
naimaldit iti panunot ken pusona. Cas resulta dayta ti 
di malipatan a panagsasango, ti “Asikayo” ket nagbalin 
nga “Asiac pay. . . .”

Binabalaw ni Isaias ti basol ti sabali; ngem ita 
makitana ti bagina a naibascag iti isu met laeng a 
pannakacondenar nga impacdaarna cadacuada. 
Napnec isuna idi iti nalamiis, awan biagna a 
seremonia a pagdayawna iti Dios. Saanna nga ammo 
daytoy agingga nga inted ti Apo kencuana ti sirmata. 
Nagbassit itan ti panagkitana iti sirib ken talentona 
bayat ti panangkitana iti kinasagrado ken kinadaeg ti 
santuario. Kasano ti saanna a pannakaikari! Kasano a 

saan a maitutop para iti sagrado a servicio! Ti buyana 
iti bagina mabalin a maipeksa iti pagsasao ni apostol 
Pablo, ‘O dacsanggasatac a tao, Siasino ti mangispal 
caniac iti daytoy a bagi a pakaigapuan ti ipapatayco?’” – 
The SDA Bible commentary, vol. 4, p. 1139.

Ti natda nga iglesia ti Dios ita, bayat a ti panggep 
ti katan-ocan a panangipateg ti Dios, ket casla bulsec 
iti pudno a naespirituan a kasasaadna, cas ken ni 
mammadto Isaias, sacbay ti personal a pannakisangona 
iti Dios idiay templo. Ti nangato a kasasaadna cas 
pagidulinan cadagiti sagrado a kinapudno ken ti awan 
pakababalawanna a kababalinna, daksanggasat, a 
nangpataud kencuana iti di matarigagayan nga epekto 
ti panangpanunot nga isu ket adda iti nasaysayaat a 
kasasaad ngem iti talaga a kasasaadna. Ti pattapattana 
iti bukodna a naespirituan a kasasaad ket naiduma unay 
manipud iti Matalec ken Pudno a Saksi, a mangibaga, 
“Saanmo nga ammo a dacsanggasat ken kakaasica, 
napanglaw, bulsec ken lamolamoca” (Apocalipsis 
3:17).  Sipupudno a saanna nga ammo ti pudno 
a casasaadna, sitatalecna nga impuccaw, “Nabac-
nangac ken Narang-ayac ket adda amin a masapulco” 
(Apoclaipsis 3:17).  Agingga nga agkullayaw ti ili ti 
Dios iti daytoy panangidirdir-i, panangkablaaw iti 
bucod a tabas, a naallilaw gapu iti nakadacdackel 
nga impagarup a kinaimbag, ti Espiritu Santo saan a 
makacombictar iti basol. Awan ti pudno a maka-burac-
puso a panagbabawi ken panangiconfesar iti basol ken 
awan ti pudno a pannakisasao iti Dios malacsid no 
daytoy makadadael a kasasaad ti panunot ket mailacsid 
a silalawag ken mabaybay-an.

Dagiti Escribas ken Fariseos bayat ti tiempo ni Jesus 
intangsitda dagiti bagbagida iti bucodda a pinaadda 
a kinalinteg iti bagida. Inyawis ni Juan Bautista 
“Agbabawicayo, ta ti pagarian ti langit asidegen” (Mateo 
3:2), ngem awan impresionna cadacuada.  Ti awag nga 
agbabawi cadacuada ket makarimon.  Nabulsecanda 
cadagiti rikna ti naingato a naespirituan a kinatan-
oc gapu iti bileg ti pannakainaigda ken ni Abraham 
ken dagiti adu a repormada a naipamaysa cadagiti 
aramid, ti nainget a pormalismoda, naricnada nga 
awan ti panag-kasapulanda iti Mangisalacan, saan a 
kasapulan nga ipakumbaba ti bagbagida ken ipudno 
dagiti basolda, ken sigurado a saanda a kasapulan ti 
panagbabawi. Inladawan ni Jesus dagitoy a naallilaw iti 
bagida nga agibunbunannag iti relihion idi panawenNa 
a cas “. . . . napapudaw a tantanem a napintas ti buyada 
iti ruar ngem iti uneg napnoda iti tultulang ken 
agruprupsa a bangkay dagiti natay” (Mateo 23:27).  

Dagitoy ti nangriro iti akinruar nga itutunos cadagiti 
pagannurotan ken paglintegan buyogen ti kinalinteg a 
nagubbog a kadawyan manipud iti uneg ti puso.  Awan 
ti ammoda iti kinaemma ken kinapakumbaba ti puso a 
magun-odan laeng iti pagadalan ni Cristo, masursuro 
laeng babaen iti agtultuloy a pannakisao Kencuana.

Ti awag ket masaracan iti mensahe para 
iti iglesia Laodicea, “Agregtacayo ngarud ket 
agbabawi” (Apocalipsis 3:19), saan a nalatac bayat ti 
panagtacderna, nupay casta para iti tunggal miembro ti 
iglesia ita no alaen a serioso. Agbibiagtayon iti panawen 
ti Laodicea. Daytoy awag nga agbabawi isu ngarud 
ti agdama a pagrebbengan. Ti di panangipangag iti 
daytoy pannakarejectar ket agresulta iti kategorikal a 
pannakaitupra manipud iti ngiwat ni Cristo, maysa nga 
aramid ti naan-anay a panangilacsid. Ti panangibabain 
iti bagi, panang-tallicod iti bagi, ken panangisuco iti 
bagi a cas iti napadasan ni propeta Isaias iti templo bayat 
ti panangkitana iti dayag ti Dios, ket makitanto iti biag 
dagidiay nangipangag iti awag nga agbabawi.  Awan no 
di dagidiay a, babaen iti pammati, nakisango iti Dios iti 
uneg ti santuario cas ti inaramid ni Isaias, maaddaan iti 
gundaway a mangammo iti banag ti kinaimbag ti Dios 
a mangitunda cadacuada nga agbabawi (Roma 2:4).

“Ti sirmata a naited ken Isaias irepresentarna ti 
kasasaad ti ili ti Dios cadagiti maudi nga al-aldaw.  
Napagasatanda a kumita babaen iti pammati ti 
trabaho a mapaspasamac iti nailangitan a santuario. 
‘Ket naluctan ti templo ti Dios idiay langit, ket nakita 
iti templona ti lacasa ti tulag.’ Bayat ti panangkitada 
babaen iti pammati iti santo dagiti sasanto, ken 
makitada ti aramid ni Cristo iti nailangitan a santuario, 
madlawda a tattaoda nga addaan iti narugit a bibig – 
maysa nga ili a dagiti bibigda masansan nga agsasao iti 
kinaubbaw, a dagiti talentoda ket saan a nasantificar ken 
naipacat iti dayag ti Dios.  Nasayaat unay no maupayda 
bayat ti panangidumada iti bucodda a pagkapuyan 
ken saan a pannakaikari iti kinadalus ken kinaayat 
ti nadayag a cababalin ni Cristo. Ngem no isuda, cas 
ken Isaias, awatenda ti impresion nga in-gakat ti Apo a 
maaramid iti puso, no ipakumbabada dagiti cararuada 
iti sangoanan ti Dios, adda namnama para cadacuada. 
Ti bullalayaw ti kari ket adda iti ngato ti trono, ket 
ti trabaho a naaramid para ken Isaias maaramidto 
kencuana. Sungbatanto ti Dios dagiti dawat nga aggapu 
iti nagbabawi a puso.” – Ibid.

TI ALDAW TI PANNAKAABBONG 
IPASIMUDAAGNA TI PANAGBABAWI

Ti sirmata ni Isaias maipapan iti Dios iti templo 
ket maysa a kita ti kapadasan ti ili ti Dios cadagiti 
maudi nga al-aldaw. Babaen iti pammati, maaddaan-
danto iti pribilehio a sumurot ken Jesus iti santo dagiti 
sasanto. Bayat ti pannakikomunikarda Kencuana 
ken panangutobda iti pangserra a trabahoNa iti 
santuario, maiturongda a mangtarus iti maysa a banag 
maipapan iti naindaclan nga ayatNa iti pannakapunas 
dagiti basbasolda iti agnanayon manipud iti lagip 
ken manipud cadagiti libro ti rekord; ad-adda a 
mailasindanto ti saclaw ti kinarugit ti pusoda ken 
kinaalas dagiti ugalida a naiduma unay iti kinadalus ni 
Cristo. Cas resultana, ti panag-babawida ket nauneg 
unay. Agsennaay ken agickis ken agsangitdanto iti 
nagbaetan ti beranda ken ti altar; parigatendanto 
dagiti cararuada ken agpakaasida a sipapasnec para 
iti kinadalus ti puso. 

Masapul nga agbalin nga ad-adda a nasaririt ti 
amin no maipapan iti trabaho ti panangabbong, a 
mapaspasamac iti santuario idiay ngato. Inton makita 
ken maawatan daytoy naindaclan a kinapudno, 
dagiti mangtengtengngel iti dayta ket agtrabahoda a 
maitunos ken Cristo tapno maisagana ti maysa nga 
ili nga agtacder iti naindaclan nga aldaw ti Dios, ket 
agballigi dagiti panagreggetda. Babaen ti panagadal, 
panagut-utob, ken panagcararag maitan-octo ti 
ili ti Dios iti ngatoen dagiti gagangay, naindagaan 
a pampanunot ken rikna, ket maitunosda ken 
Cristo ken ti naindaclan a trabaho a mangdalus 
cadagiti basbasol dagiti tattao iti santuario iti ngato.  
Maikuyogto ti pammatida Kencuana iti santuario, 

ket dagiti agdaydayaw ditoy daga ket siaannad a 
marepaso iti biagda ken idiligda dagiti kababalinda iti 
naindaclan a pagibasaran iti kinalinteg. Makitadanto 
dagiti bucodda a depecto.” – Testimonies for the 
Church, vol. 5, p. 575.

TI NAAN-ANAY A SACNAP TI NATAOAN A 
KINAMANAGBASOL A MAIBASCAGTO KEN 
PAGBABAWIAN

Pudno nga awan ti ideya ti agbabbabawi a 
mamati no kasano kasacnap ti kinamanagbasol ti 
biagna. Saanna a madlaw babaen ti panunotna ti 
kinadangkes ti basol dagiti salungasing ken basolna. 
Ngarud, iti aniaman nga aldaw, ti panagbabawina 
ket pulos a saan nga umdas. Saanna ammo no ania 
ti pagbabawianna! Saanna a maamiris nga ad-adu 
nga amang ti utangna iti linteg ti Dios ngem iti 
pagbabawian ken iconfesarna iti inaldaw. Dagiti libro 
ti rekord iti santuario ket naglaon iti ad-adu nga 
amang a basol ngem ti gagangay a pagbabawian ken 
iconfesarna iti inaldaw.

“Ti aramid ti tunggal tao ket lumabas a marepaso 
iti sangoanan ti Dios ket nairehistro para iti 
kinamatalec wenno saan a kinamatalec. Iti kasupadi 
ti tunggal nagan cadagiti libro ti langit ket maisuratda 
a buyogen ti nakaam-amac a kinaeksakto ti tunggal 
saan nga umiso a sao, tunggal naimbucodan nga 
aramid, tunggal di natungpal a pagrebbengan, ken 
tunggal nalimed a basol, nga addaan iti nasigo a 
panagpammarang.  Dagiti ballaag wenno panang-
tubngar nga impatulod ti langit a nabaybay-an, 
nasayang a canito, saan a napasayaat a gundaway, 
ti impluensia a naipaay para iti naimbag wenno 
dakes, kabulon dagiti nadanonna a resulta, amin ket 

Ti sirmata a naited ken Isaias irepresentarna ti 
kasasaad ti ili ti Dios cadagiti maudi nga al-aldaw.  

Napagasatanda a kumita babaen iti pammati ti trabaho a 
mapaspasamac iti nailangitan a santuario. 

””
““

pinagsasaruno ti agisursurat nga angel.” – The Great 
Controversy, p. 482.

Uray dagiti basol a saan pay nga aktual a 
naaramid ket nairekordda cadagiti libro ti langit, 
a mangpanecnec maibusor cadagiti tattao iti 
pangocoman.

“Ti linteg ti Dios ket danonenna ti rikna ken 
motibo, casta met dagiti makinruar nga aramid. 
Ipalgacna dagiti palimed ti puso, a mangsilsilnag iti 
lawag cadagiti bambanag sacbay a naitabon iti sipnget. 
Ammo ti Dios ti tunggal kapanunotan, tunggal 
panggep, tunggal plano, tunggal motibo.  Dagiti libro 
ti langit ilistana dagiti basbasol a naaramid no adda 
ti gundaway.  Isangbay ti Dios ti tunggal aramid iti 
pangocoman, buyogen ti tunggal sikreto a banag.” – 
The Signs of the Times, July 31, 1901.

Kinaagpaysona, no ad-adda a maibutactac ken 
maiyeg iti lawag ti kinamanagbasol ti maysa, ad-
adda a naun-uneg ti panagbabawina. Daksanggasat 
ta ti pannakaawat ti maysa iti kinamanagbasolna iti 
biag ket mabalin a nakaro a maballicog ken nalidem 
cas resulta dagiti makapasayaat a reporma a naiyam-
ammo iti biag iti pannakacomberte. Ti pannaka-
iyammo ti positibo a pannakabalbaliw iti taraon, ti 
cawes, ti disposision ken ti tigtignay ket masansan nga 
iturongna ti adu a mangipagarup (sibibiddut) nga ad-
adda a nagbalinda a nalinteg ket ngarud, bassit a bassit 
a managbasol. Daytoy ket panangallilaw iti bagi iti 
kasayaatan a kasasaadna; isu ti mismo a kaipapanan 
ti Laodicean a kinaletlet a kunana, “Nabacnangac 
ken Narang-ayac ket awan ti pakasapulac.”  Saan a 
kasapulan a saoen a nalaclaca nga amang ti matnag 
iti daytoy a silo ngem iti maamiris ti adu a tattao. 
Kinapudnona, ti kasasaad ti adu a tattao iti iglesia, 
nupay mabalin a saan a mailasin ken bigbigen. Daytoy 
ti mangilawlawag no apay a maipapan iti Laodicea, 
impukkaw ni Jesus, “Saanmo nga ammo. . . .” Amin 
a naibaga, daytoy nga ugali ket nakalkaldaang ken 
apectaranna unay ti rucod ti maricna a panagbabawi.

MAYSA A TRABAHO TI NAUNEG A 
PANAGBABAWI NGA UMUN-UNA ITI MAUDI A 
PANANGABBONG KEN PANANGDALUS

Addaan ti Dios iti maysa nga ili cadagiti maud-udi 
nga al-aldaw a sidedecket a maisilpo iti AnacNa iti 
conteksto ti kaudian a ministrasionNa iti santo dagiti 
sasanto.  Maiturongto dagitoy a mangtarus a naan-
anay iti saklaw ti kinamanagbasol ti biagda uray 
agingga iti punto ti kinaawan namnama. Nalawag 

a mailasindanto dayta a maisupadi cadagiti awan 
kaaspingna a kinangayed ni Cristo. Idauloan ngarud 
ida ti Espiritu Santo a mangibelleng iti pampanunot 
ti Laodicea a nasacnap unay cadagiti iglesia 
cadagitoy nga aldaw ken lumasatda iti naespirituan 
a pannakadalus a mailasin babaen ti nauneg a 
panagsukisoc iti cararua ken nauneg a panagbabawi.  
Daytoy a kapadasan ket umaspingto iti napasaran 
ni Isaias, malacsid no ad-adda a nainget ken ad-
adda a mataginayon. Daytoy a padas, a naawagan iti 
“panangparigat iti cararua” (Levitico 16:29, 23:27-32) 
ket isu ti mangisagana iti natda nga iglesia para iti 
maudi a panangabbong ken pannakadalus.

“Ti sirmata ni Zacarias maipapan ken Josue ken 
ti Angel maiyaplikar a buyogen ti karkarna a puersa 
iti padas dagiti tattao ti Dios cadagiti pangserra nga 
eksena ti naindaclan nga aldaw ti panangabbong. . . .”

Cas iti panagpakaasi ni Josue iti sango ti Angel, 
casta met ti natda nga iglesia, buyogen ti pannakaburac 
ti puso ken di agkupas a pammati, ket agpakaasi iti 
pammakawan ken pannakaispal babaen ken Jesus, 
ti Mangibabaetda. Naan-anay a sipapanunotda iti 
kinamanagbasol ti biagda, makitada ti kinakapuyda 
ken saanda a pannakairi; ket nakasaganadan a 
madismaya.” – Prophets and Kings, p. 588.

Maysa a trabaho ti nauneg a panangamiris iti 
bagi ken panagbabawi ti nakiddaw para iti daytoy 
a tiempo. (Joel 2:13). Saan nga umdas ti gagangay a 
panangtungpal cadagiti nalamiis, awan espirituna, 
pormal a ritual ken seremonia iti simbaan tapno 
mapasamac daytoy. Saan met a ti kaugalian a 
panangasaba cadagiti awan biagna, teoretikal a 
sermon wenno ti panangidaton cadagiti napusiaw, 
mekanikal a cararag iti simbaan ken iti pagtaengan 
ti mangyeg iti daytoy a kapadasan. Ti laeng practikal 
a relihion a mailasin babaen iti saan nga agsarday a 
panangsapul iti Dios iti inaldaw, oras a pannakilangen 
ken panagbalin a pannakaikappeng Kencuana, ti 
makagunggona.

Yantangay ta agbibiagtayon iti antitipical nga 
aldaw ti panangabbong, saan a negosio a cas iti 
gagangay iti simbaan. Ti panagsagaba ti cararua 
isu ti bilin ni Cristo iti natda nga iglesia. Dandanin 
aramiden ni Jesus ti maudi a panangabbongNa; 
DandaniNan ited iti bilin, “Uksobem dagiti narugit 
a pagan-anay ket . . . cawesankanto iti nadalus a 
pagan-anay” (Zacarias 3:1-5).  Iti mabiit, maitunos 
iti pangserra a ministrasionNa iti nailangitan a 
santuario cas Nangato a Padi, dalusan ni Jesus dagiti 

tattaoNa manipud iti amin a kinadakes ken basol 
babaen ti panangipaayNa cadacuada iti naan-anay a 
kinalintegNa. Dagidiay nairuam a mangdung-aw iti 
naespirituan a panagbaba ken panagladingit gapu iti 
kinapanglaw ti cararuada, awatendanto dayta, idinto 
a dagidiay nagbalin a saan a naannad ken saan a 
masecnan ket maisinadanto iti iliNa.

Maysacanto kadi cadagidiay nagasat nga umawat 
iti pagimbagan ti maudi a panangabbongNa ket 
maibilang iti 144,000? Mataginayon kadi ti naganmo 
iti libro ti biag ti Cordero? Madalusancayo kadi a naan-
anay ken permanente manipud iti amin a kinakillo 
ken maikarikayo nga agtaeng iti kagimongan dagiti 
awan basolna nga angel? Ibilangnatayo coma amin ti 
Apo a maikari. Agregtaca ngarud ket agbabawica.

Bayat a parigaten ti ili ti Dios dagiti cararuada 
iti sangoananNa, nga agpakpakaasida iti kinadalus 
ti puso, naited ti bilin, ‘Ikkatem dagiti narugit a 
pagan-anay,’ ket naisao dagiti makaparegta a sasao, 
‘Adtoy, pinalabasco kenca ti kinamanagbasolmo, ket 
cawesancanto iti nadalus a pagan-anay” (Zacarias 
3:4). Ti awan mulitna a bado ti kinalinteg ni Cristo ket 
naikabil cadagiti nasuboc, nasulisog, napudno nga 
annac ti Dios. Dagiti maum-umsi a natda nacawesan 
iti nadayag a cawes, a pulos a di matulawan gapu 
cadagiti kinarugit ti lubong.  Nataginayon ti naganda 
iti libro ti biag ti Cordero, a nailista cadagiti matalec 
iti amin a panawen. Nasarangetda dagiti kinasikap 
ti manangallilaw; saanda a naisubli manipud iti 
kinapudnoda gapu iti panagngaretnget ti dragon. Ita, 
agnanayon a natalgeddan manipud cadagiti gakat ti 
manulisog. Mayalis dagiti basbasolda iti nagtaudan 
ti basol. Maysa a ‘nadalus a mitra’ ti naikabil cadagiti 
uloda.” – Ibid.

PANAGBALBALIW ITI LANGA 
(METAMORPHOSIS)

Ti nakaparsuaan addaan cadagiti napipintas 
nga ilustrasion a mangisuro cadatayo maipapan 
iti naindaclan a pannacabalin ti Dios, casta met ti 
mangsubbot nga aramidNa iti pusotayo. Ti siklo 
ti kulibangbang ket buclen ti uppat a tukad, nga 
isu ti: itlog, larva, pupa ken nataengan. Ababa ti 
proseso, nga agarup makabulan laeng.  Agitlog dagiti 
kulibangbang cadagiti siroc dagiti bulbulong dagiti 
mula a pagtaraonan dagiti larvada.  Inton mapissaan 
ti itlog, bassit nga igges ti  rumuar manipud iti ‘shell’ 
ukisna. Iti sabali a bangir, dagiti igges ket narawet; 
adu ti kanenda ken napartac ti panagdackelda. No 
makagteng ti igges iti kinataengan, mangbukel 
daytoy iti pupa, a maawagan met iti balcot (chrysalis). 
Apaman nga adda iti uneg ti balcot (chrysalis), 
agpasar ti igges iti panagbalbaliw a pagaammo cas 
metamorphosis ket kalpasan ti sumagmamano nga 
aldaw, manipud iti pupa rummuarto ti napintas a 
kulibangbang.

Ti igges aglasat iti naan-anay a panag-balbaliw. 
Agbalin a naan-anay a naiduma a parsua nga addaan 
iti naan-anay a baro ken naisangsangayan a galad. 
Ket daytoy ti panggep ti Dios para iti naespirituan 
a biagtayo ken Cristo: “Ngarud no ti siasinoman 

adda ken Cristo, isu ket baro a parsua’ dagiti daan 
a banag ket napalabasdan; adtoy, amin a banag 
nagbalinen a baro” (2 Corinto 5:17). Ti plano ti Dios 
ket ti mangbalbaliw iti biagtayo, tapno isubliNa ti 
ladawanNa cadatayo, ken baliwanNa ti pusotayo. 
IbunannagNa, “Maysa a baro a puso ti itedCo 
cadacayo ken ikabilconto ti baro nga espiritu iti 
unegmo ket ikkatecto ti nabato a puso manipud 
iti lasagmo ket itedconto kenca ti puso a lasag. Ket 
ikabilconto ti espirituc iti unegyo.” Papagnaenkayto 
cadagiti paglintegac, ket salimetmetanyo dagiti 
pangngeddengco ket tungpalenyo ida” (Ezeqiuel 
36:26, 27). 

Ti sao a “pannakabalbaliw” ipaawatna ti 
pannakapabaro, agaramid ti naiduma, mabalbaliwan 
a naan-anay iti maysa a banag malacsid iti no ania 
idi. Ti ehemplo iti daytoy ket masaracan iti Juan 
16:20, ‘Ti ladingitmo agbalinto a rag-o” wenno iti 
Apocalipsis 11:6, “ . . . . addaanda iti pannacabalin 
cadagiti danum a mamagbalin cadacuada a dara.” 

Isu a no pagsasaritaantayo ti pannakacomberte, 
pagsasaritaantayo ti mangbalbaliw nga aramid ti 
Dios para iti tao ken iti tao, maysa nga aramid a ti tao 
ket mapakawan ken mabalbaliwan, maysa a natan-oc 
nga aramid a mangpalinteg ken mang-santificar iti 
mamati. Maysa dayta nga aramid a ti daan a kinatao 

PANNAKABALBALIW

ket mailansa ken maitabon ken 
sadiay ti baro a tao ket mayanac 
iti baro a biag.

KASANO NGA AGTRABAHO 
TI PANNAKABALBALIW

Ti pannakacomberter ket 
trabaho ti Dios iti tao babaen 
iti pannacabalin ti ayatNa ken 
ti Espiritu Santo.  Adda dagiti 
radikal a pannakabalbaliw a cas iti 
pannakakomberte ni Saul, maysa 
a pannaka-balbaliw a namarkaan 
unay idi ti tao ti Tarso ket addaan 
iti personal a pannakilangen ken 
Cristo iti dalanna nga agturong 
idiay Damasco. Naapektaran ti biag 
ni Saul gapu iti pannakaipalgac 
ti dayag ni Cristo. Daytoy a 
panagsarac ket nangbalbaliw a 
dagus ti biagna agingga a, nasaplit 
iti panagbulsec ket nagrucnoy 
iti daga, impacdaarna: “Apo, 
ania ti kayatmo nga aramidec?”  
(Aramid 9:6).   Daydiay nagturong 
idiay Damasco nga addaan 

cadagiti nasipnget a panggep maibusor iti iglesia ni Cristo, naisubli 
laeng ti panagkitana kalpasan ti panangbusbosna iti tallo nga aldaw a 
panagayunar ken panagcararag a sinaruno ti panagbuniag. Kalpasanna, 
dagus a rinugianna ti nagtrabaho a mangibangon iti iglesia cadagidi 
nga al-aldaw sacbay a nangidadanes buyogen ti kinagagar. Magagaran 
itan ni Saul a mangicasaba ken Cristo nga isu itan ti sentro ti biag ken 
mensahena. “Ket dagus nga incasabana ni Cristo nga isu ti Anac ti Dios, 
cadagiti sinagoga.”  (Aramid 9:20).

Ti pannakabalbaliw ni Saul, casta met a naawagan Pablo (a 
mangipasimudaag iti “bassit”), ket maysa nga aramid ti parabur ti Dios 
ken ti mangbalbaliw nga ayat ni Jesu-Cristo. Daytoy ti nakaigapuan ti 
narungsot a manangidadanes a mismo a maidadanes maigapu ken ni 
Jesus, ken tapno iwaragawagna ti mensaheNa a situtured, a sumangsango 
iti amin a kita ti rigat, uray ti ipapatay a mismo. Adda pay sabali a kita ti 
pannakacomberte cas iti kaso ni Nicodemo.  Tallo a tawen ti napalabas 
kalpasan ti pannakiumanna ken ni Jesus (kitaen iti Juan capitulo 3) 
tapno madanon ni Nicodemo ti punto a mangipakaammo iti publico ti 
pammatina ken ni Jesus ken ti naan-anay a panangisucona ti bagina iti 
nailansa a Mangisalacan.

 

UTANGTAYO AMIN ITI DIOS

“Mangngeg ti angin cadagiti sangsanga dagiti kayo, nga aggargaraw 
cadagiti bulong ken sabong; ngem saan a makita, ket awan ti tao a 
makaammo no sadino ti naggapuanna wenno sadino ti papananna. Casta 
met ti aramid ti Espiritu Santo iti puso. Awanen ti ad-adda a mailawlawag 
iti dayta no di ti panaggaraw ti angin. Mabalin a saan a maibaga ti maysa 
a tao ti eksakto nga oras wenno lugar, wenno matonton amin a kasasaad 
iti proseso ti pannakabalbaliw; ngem saan a pammanecnec daytoy a saan 
a nacomberte.  Babaen iti ahensia a di makita a cas iti angin, kanayon 
nga agtrabtrabaho ni Cristo iti puso. Inut-inut, nalabit saan a mapupuotan 
iti umawat, maaramid dagiti impresion nga agduyos a mangallucoy ti 
cararua ken Cristo. Mabalin a maawat dagitoy babaen ti panangut-utob 
Kencuana, babaen ti panagbasa iti Nasantoan a Surat, wenno babaen ti 
panagdengngeg iti sao manipud iti sibibiag a manangascasaba. Kellaat, 
bayat nga umay ti Espiritu nga addaan iti mas direkta nga apela, ti cararua 
siraragsac a mangisuco iti bagina ken ni Jesus. Daytoy ket maawagan iti 
pettat a pannakacomberte; ngem resulta dayta ti napaut a panangallucoy 
ti Espiritu ti Dios – maysa  a naanus, napaut a proseso.” – The Desire of 
Ages, p. 172.

SAAN A PAGKEDKEDAN  

“Kasanotayo ngarud a maisalacan? . . . Ti  lawag nga agranraniag manipud 
iti cruz ipanayagna ti ayat ti Dios.  Ti ayatNa ti mangawis cadatayo a mapan 
Kencuana.  No saantayo a pagkedkedan daytoy nga awis, maiturongtayo 
iti sakaanan ti cruz a mangibabawi cadagiti basbasol a nangilansa iti 
Mangisalacan. Ket ti Espiritu ti Dios babaen iti pammati pataudenna ti baro 
a biag iti cararua.  Dagiti kapanunotan ken tarigagay maisangbayda nga 

[Emphasis added throughout.]

agtulnog iti pagayatan ni Cristo.  Ti puso, ti panunot, 
mapabaroda a maiparsua iti ladawanNa a nagtrabaho 
cadatayo a mangpasuco iti amin a banbanag Kencuana.  
Ket ti linteg ti Dios maisuratda iti panunot ken puso 
ket makipagsaotayo ken Cristo, ‘Pakaragsacac nga 
aramiden ti pagayatam, O Diosco’(Salmo 40:8).” – Ibid., 
pp. 175, 176.

PANNAKABALBALIW BABAEN ITI ESPIRITU 
SANTO

“Bayat a ti angin a mismo ket saan a makita, 
mangpataud dayta cadagiti epekto a makita ken maricna. 
Casta met iti aramid ti Espiritu iti cararua ipanayagna 
ti bagina iti tunggal aramid daydiay nakaricna iti 
makaisalacan a pannacabalinna. No sakupen ti Espiritu 
ti Dios ti puso, balbaliwanna ti biag. Dagiti naimbasolan 
a kapanunotan mailacsiddan, tallikudanen dagiti 
dakes nga aramid; ayat, kinapakumbaba, ken talna ti 
mangsucat iti pungtot, apal ken riri.  Rag-o ti mangsucat 
iti liday ket ti rupa iyanninawna ti lawag ti langit.  Awan 
ti makakita iti ima a mangitag-ay iti dadagsen wenno 
mangimutectec iti lawag a bumaba manipud cadagiti 
corte idiay ngato.  Sumangbay dagiti bendicion, no 
babaen iti pammati, ti cararua isucona ti bagina iti Dios.  
Ket dayta a pannacabalin nga awan ti nataoan a mata ti 
makakita mangpataud iti baro a kinatao iti ladawan ti 
Dios.” – Ibid., p. 173. 

PUDNO A PANAGBABAWI

“Agbabawicayo ngarud, ket agsublicayo tapno 
mapunas dagiti basbasolyo; iti casta umayto dagiti 
aldaw ti bang-ar nga aggapu iti sangoanan ti Apo” 
(Aramid 3:19).

“No awan ti pudno a panagbabawi, awanto met 
ti pudno a pannakabalbaliw.  Adu dagiti naallilaw 
ditoy, ket masansan a ti intero a kapada-sanda 
mapanecnecan nga allilaw. Daytoy ti gapuna nga adu 
ti naikadua iti iglesia ti saan a pulos a naikadua ken 
Cristo.” – The Spirit of Prophecy, vol. 4, p. 298.

“Agbabawicayo, ket tallicudanyo amin a 
salungasingyo; tapno ti kinadangkes saanyo a 
pakadadaelan” (Ezequiel 18:30).

“Ti panagbabawi iramanna ti panagladingit 
para iti basol ken pananglicod iti daytoy.  Saantayo 
a mailacsid ti basol malacsid no makitatayo ti 
kinamanagbasolna; agingga nga umadayo a sipupuso 
iti daytoy, awanto ti pudno a pannakabalbaliw ti 
biag.” – Steps to Christ, p. 23.

“Nupay casta, tapno mapadasan daytoy a kita ti 
panagbabawi, masapul a maawatantayo no kasano a 
mapaadda daytoy.  “Bayat a ti managbasol macom-
bictar iti basol, maay-ayo met babaen iti ayat ken 
kinasanto ni Cristo; ta ni Jesus awisenNa isuna iti 
Bagina.  Awan ti tao a makapataud iti panagbabawi a 
nasisita para iti pannakaisalacan ti cararua.  Saanna 
a maisangbay iti bagina ti panagbabawi a nakarkaro 
ngem iti  panangisangbayna iti bucodna a pannaka-
comberte. Maipasngay ti panagbabawi iti puso babaen 
ti panangimutectec iti ayat ni Cristo, a nangipaay iti 
biagNa a mangisalacan iti managbasol. Ti ayat ti Dios 
ti mangpalucneng cadagiti natangken a puso.” – The 
Review and Herald, Sept. 3, 1901.

DAGITI BUNGBUNGA TI PANNAKABALBALIW

Ti aramid ti pannakabalbaliw ikuyogna dagiti 
nacascasdaaw a bungbunga: Maysa a baro a biag, 
maysa a nadalus ken napabaro a puso, maysa a 
nalinteg nga Espiritu ken sabali a bunga, nadadaeg a 
pammanecnec ti pannakabalbaliw. “Ngarud no adda 
asinoman a makicadua ken Cristo, isu ket baro a 
parsua: dagiti daan a banbanag napalabasdan; adtoy, 
amin a banag nagbalindan a baro” (2 Corinto 5:17).

• Samaritana a babai, iti pannakabalbaliwna 
ken Jesus, insucona ti mannaki-kamalala a biagna ket 
napan iti ciudad ket iconfesarna ni Jesu-Cristo  cas 
Mangisalacan a Mesias. Juan 4:28, 29.

• Ti linuganan dagiti demonio, isu lamolamo 
idi nawayawayaan, makita isunan iti nasimbeng a 
panunotna; Naawan ti kina-lamolamona calpasan ti 
pannakabalbaliwna.  Lucas 8:35.

• Pedro, ti saan a makabasa a mangngalap, 
kalpasan ti pannakabalbaliwna nagbalin a 
namatalec a pastor ti evangelio, de adal a lalaki ken 
agiwarwaragawag iti pagarian ti lawag.  Mateo 4:19.

• Zaqueo: ti agsingsingir ti buis, a naakusaran 
a traidor ken cabusor dagiti tattao calpasan ti 
pannakabalbaliwna, intedna ti cagudua ti sanicuana 
cadagiti napanglaw ken inkeddeng nga isublina dagiti 
innalana cadagiti linocona.  Lucas 19:8, 9.

• Maria, a linuganan ti pito a demonio gapu iti 
naderrep a biagna, calpasan ti pannaka-wayawayana 
ken pannakabalbaliwna insang-bayna ken Jesus 
ti napateg a sagot tapno maipeksana ti ayat ken 
panagyamanna.  Marcos 14:3.

Ti pannakabalbaliw ti pakaigapuan ti panagrang-
ay ti kinatan-oc ni Cristo iti biagtayo; addanto 
espiritu ti misionero, panagpasakup iti pagayatan ti 

Dios, kinamatalec, ken nasantoan a rag-o. Amin a 
natan-oc ken napintas ket aglaplapusanan iti biag ti 
maysa a nacomberte iti Apo.

“Ti Espiritu ni Cristo ket misionario nga espiritu. 
“Ti umuna unay a tarigagay ti napabaro a puso ket ti 
panangyeg cadagiti dadduma met iti Mangisalacan.” 
– The Great Controversy, p. 70.

“Tunggal pudno nga adalan ket maiyanac iti 
pagarian ti Dios cas maysa a misionero. Ti uminum 
iti sibibiag a danum ket agbalin nga ubbog ti biag. Ti 
umawat ket agbalin a paraited.” – The Desire of Ages, 
p. 195.

PALSO A PANNAKABALBALIW

Naestilo ti agaramid iti panagibunannag iti 
relihion. Saan nga amin nga agkunkuna a relihiosoda 
ket pudno a Cristiano; adu dagiti mangawag iti 
bagbagida a Cristiano ti saan nga agtulnog cadagiti 
prinsipio ti linteg ti Dios, agtaraonda iti lakay a tao a 
mangay-ayo iti lasag. Inalilawda ti bagida ket patienda 
a nacomberteda idinto a ti kinapudnona saan met. 
Adu ti mangiwaragawag: “Dios, agya-manac Kenca, 
ta saanac a cas cadagiti dadduma a tattao, managkikil, 
saan a nainkalintegan, manna-kicamalala, wenno uray 
pay cas iti daytoy agsingsingir iti buis. Agayonarac 
mamindua iti makalawas, mangtedac iti apagcapullo 
cadagiti amin a sanicuac” (Lucas 18:11, 12).  Ti 
panagibunannag ket awanan pateg no ti puso saan a 
nabaliwan.

Ti rason dagiti ulbod a pannakabalbaliw ket 
saan a gapu iti kinakurang ti pannakaammo wenno 
gundaway, no di ket iti kinakurang ti intero ken naan-
anay nga isusuco, iti pannakapaay a manglucat a naan-
anay iti puso ti maysa ken ni Jesus ken mangipalubos iti 
mangbalbaliw nga aramid ti paraburNa nga agtignay 
iti biag.

Ti kangrunaan a pagarigan ket ni Judas Iscariote, a 
pagaammo unay ti kinalatacna.

“Saan a dimteng ni Judas iti punto a naan-anay 
nga insucona ti bagina ken Cristo. Saanna nga insuco 
ti nainlubongan nga ambisionna wenno ti panag-
ayatna iti kuarta. Bayat nga inawatna ti saad ti maysa 
a ministro ni Cristo, dina inyeg ti bagina iti sidong ti 
nadiosan a pannakasucog.” – Ibid, p. 717.

No siaannugotca a sumina a naan-anay cadagiti 
amin a naimbasolan a wagasmo, maikaysaca ken 
Cristo, ket ti makikaysa ken Cristo ket iseserrec iti 
dalan ti biag ken cadagiti rehion ti cappia.

Ngarud ita ta addatayo iti Lawas ti Cararag, 

palubosan daytoy a gundaway a mangamiris iti pusotayo 
ket kitaen no adda ti aniaman a dana ti kinadangkes 
a sursurotentayo – no ti ayattayo ket nabingay, no 
addaantayo cadagiti didiosen a nangucopar iti trono 
ti puso ken tapno masigurado nga adda padastayo a 
ni Jesus ti Ari ken kakaisuna nga Ari a mangsakup iti 
trono ti pusotayo. (Isaias 33:22.) “Isublinacami kenca, 
O Apo, ket agsublikami; pabaruem dagiti al-aldawmi 
a cas idi un-unana” (Un-unnoy 5:21).

DIMTENGEN TI TIEMPO

Tiemponan para cadatayo, cas ken Jacob, nga 
ikkaten dagiti didiosen nga adda cadagiti pusotayo 
ket ikali idan iti agnanayon (Genesis 35:2-4).  
Tiemponan ti mayanac manen babaen iti sao ti Dios 
ken ti pannacabalin ti EspirituNa (1 Pedro 1:23). 
Tiemponan ti agbalin a nawaya iti wayawaya nga 
inaramid ni Cristo cadatayo.  Tiemponan a panawan 
ti nabingay a puso, ken babaen iti nacascasdaaw 
a parabur, tapno mabaliwan nga agbalin a lallaki, 
babbai ken agtutubo a mainugot iti puso ni Cristo 
(Aramid 13:22).  Tiemponan ti mangibaga iti wen 
ken Jesus.  No sumucocayo ken Jesus ita, aramiden-
Na ti milagro nga awan iti biagyo.  Ti panggepNa 
ket natibker: Ket ipaayac ida iti maysa a puso ken 
isaadconto ti maysa a baro nga Espiritu iti unegyo 
ket ikkatecto ti bimmato a puso manipud iti lasagda, 
ket ikkak ida iti puso a lasag.  Tapno magnada iti 
pagalagadac ken salimetmetanda dagiti bilbilinco 
ket aramidenda ida ket isudanto ti ilic ket Siacto ti 
Diosda” (Ezequiel 11:19, 20).

PUDNO, SAAN A PARPARAWPAW A 
PANNAKABALBALIW

Ti pannakacomberte masapul a pudno saan 
a parparawpaw.  Ti akin-uneg a puso masapul a 
mabaliwan, saan laeng nga akinruar a biag; ti puso 
ti pammati masapul a lumabes iti ritualistico wenno 
seremonial. Idi kaaldawan ti Mangisalacan, dagiti 
Judio ken lider ti relihion ket nangaramid iti dackel 
a panangipakita iti kinadios, ngem indeklara ni Jesus 
a ti biagda ket ungaong ken imoral. Mateo 23:27, 
28. Ad-adu ngem dagiti akinruar a panagbalbaliw 
ti kasapulan; dagitoy addaanda iti lugar, ngem ti 
“naespirituan a puso” – kayatna a saoen, ti panunot 
– ket masapul a mapabaro, ket daytoy ti mangyeg iti 
baro a biag.

Dagiti Judio a tattao idi al-aldaw ni Cristo 

nagpannurayda cadagiti daton ken ritual imbes nga 
iti Maysa nga itudtudo dagitoy. Ket casla saanda nga 
umdas, immayda sinucatan ti napukaw a presencia 
ti Dios cadagiti nagadu a kasapulan ti nataoan nga 
imbension – uray pay umadayo tapno marucod ti 
kinasantoda babaen iti nakaad-adu a ceremonia, 
idinto a ti pusoda nagtalinaed a saan a nabaliwan, a 
napno iti kinatangsit babaen ti panaginsisingpet.

Saan a dagiti makinruar a panagbalbaliw wenno 
panagrang-ay ti kasapulan, no di ket naan-anay ken 
kompleto a panagbalbaliw ti biag. Kayumanggi ti 
dutdot ti musang iti Arctic, ngem bayat ti kalam-
ecna agbalin a puraw ti dutdotna a cas iti nieve. 
Casla ngarud naiduma a parsua ti musang, ngem iti 
kinapudnona ti laeng nagbalbaliw ket ti dutdotna, 
maysa a panagbalbaliw a mangipaay iti panglimlimo 
bayat ti panawen ti lam-ec. Nupay temporario nga 
agbaliw ti makinruar a langana, ti galadna isu met 
la cas iti dati, isu latta a natured, manangidadanes, 
mamapatay a musang.

“Ti ubbog ti puso masapul a madalusan 
sacbay nga agbalin a nadalus dagiti waig. Daydiay 
mangikagkagumaan a makadanon idiay langit babaen 
cadagiti bucodna nga aramid iti panangtungpal iti 
linteg ket padpadasenna ti maysa nga imposible. 
Awan ti kinatalged para iti maysa nga addaan laeng 
iti legal a relihion, maysa a kita ti kinadiosan. Ti 
biag ti Cristiano ket saan a panangbalbaliw wenno 
panangpasayaat iti daan, no di ket panagbalbaliw 
iti galad. Adda ipapatay iti bagi ken basol, ken baro 
a biag nga interamente. Daytoy a panagbalbaliw 
ket mabalin laeng a maiyeg babaen ti epektibo a 
panagtrabaho ti Espiritu Santo.” – Ibid., 172.

“MATAYAC ITI INALDAW”

Ti pannakipagnatayo iti Dios masapul nga 
inaldaw; tunggal aldaw masapultayo ti paraburNa 
cadagiti pusotayo tapno daytoy daan a managbasol a 
galad – “ti daan a tao” – ket naan-anay a maparmec.  
Naaramiden ti panagpaliiw, bayat a ti daan a tao 
naitabon iti danum ti bautismo, ti nakaay-ay-ay 
nairana met a nalaing nga aglangoy. Ngarud, dagiti 
determinado a sasao ni Pablo: “matayac iti inaldaw” 
(1 Corinto 15:31).

Kasapulan ti kanayon a panagbantay, inaldaw a 
pannakabalbaliw, tapno dagiti indibidual a kaba-
balintayo ket naan-anay a masantificar iti Dios. Amin 
a pannakabalintayo ket madalusan manipud iti rugit 
ti basol, ken masanay nga agservi.” – This Day with 

God, p. 307.
“Ti pannakasantificar ni Pablo ket agtultuloy 

a pannakisuppiat iti bagi. ‘Inaldaw a matayac,’ 
kinunana. Iti inaldaw, ti pagayatan ken tarigagayna 
maisupadida iti pagrebbengan ken ti pagayatan ti 
Dios. Ngem imbes a surotenna ti pagduyosanna, 
inaramidna ti pagayatan ti Dios, nupay saan a makaay-
ayo ken mangilansa iti kinataona. No umabantetayo 
iti marka ti nangato a pannaka-awagtayo ken Cristo 
Jesus, masapul nga ipakitatayo a naungkawantayo iti 
amin a bagitayo, ket maipaayantayo iti nabalitocan a 
lana ti parabur.” – The Youth’s Instructor, August 24, 
1899.

TI PALIMED NAIBUTACTAC

Ni Daniel idiay Babilonia ket nailadawan cas 
maysa nga awan pakababalawanna a tao: “Idi 
dagiti presidente ken principe inkagumaanda ti 
mangbiroc iti gundaway maibusor ken ni Daniel 
mainaig iti pagarian; ngem awan ti nasaracanda 
nga okasion wenno biddut; ta agingga a namatalec 
isuna, awan met ti biddut wenno basol a nasaracan 
kencuana.” (Daniel 6:4). 

Sadino ti ayan ti palimed ti panagbiag iti casta a 
namatalec a biag? Impalgac ni Ari Dario cadatayo ti 
palimed ni Daniel; nabigbigna iti dua a gundaway 
a ti palimed ni Daniel ket ti agtultuloy a pannaki-
sasaona iti Dios. Tinaginayon ni Daniel ti biag ti 
pammati ken inaldaw a panagcararag, a ragrag-
sakenna ti nasinged a pannakisasao iti Dios iti 
inaldaw. Kuna ti napaltiingan a rekord: “O Daniel, 
adipen ti sibibiag a Dios, ti Diosmo kadi, a kanayon 
a pagserserviam, ket makabael a mangispal kenca 
manipud cadagiti leon?”  “Ket naragsacan unay 
ti ari gapu kencuana, ket imbilinna nga alaenda 
ni Daniel manipud iti rukib. Isu a naipangato ni 
Daniel manipud iti rukib, ket awan ti aniaman a 
pannakadangran a nasaracan kencuana, gapu ta 
namati isuna iti Diosna” (Daniel 6:20, 23).

“Ti pudno a pannakabalbaliw isangbayna cada-
tayo ti inaldaw a pannakisasao iti Dios. Addanto 
dagiti  sulsulisog a masaracan ken napigsa a 
kontra a mangiyadayo cadatayo manipud iti Dios a 
maisubli iti dati a kasasaadtayo a di mangikankano 
ken naimbasolan a  pananglipat iti Dios.” – This 
Day with God, p. 307.

       “Siac ti puon ti uvas, dacayo dagiti sanga, 
ti agtaeng Caniac, ket agtaengac met kencuana, 
adunto ti maibungana, ta no awanac, awan ti 

maaramidyo” (Juan 15:5).

PERSONAL A PANNAKABALBALIW

Tunggal maysa cadatayo masapul a mangaramid 
iti sigurado nga indibidual a pannakaiconsagrar, 
personal a pannakabalbaliw.  Masapultayo amin ti 
maysa a nabiag a kapadasan; masapul a maitrono ni 
Cristo iti puso, ti EspirituNa ti masapul a mangcontrol 
iti pagaayattayo.  Kasapulanda dagiti nagannac ti 
mangsubbot a parabur ti Dios babaen iti personal a 
kapadasan a cadua ni Cristo, cas ti inaramid dagiti 
ubbing. Tunggal maysa masapul a maisulbong iti 
pudno nga uvas tapno mangipaay cadagiti bungbunga 
a pakaidayawan ti nainlangitan nga Amatayo.  “Adtoy 
ti dayag ni Amac, nga agbungacayo iti adu, iti casta 
agbalincayo nga adalac” (Juan 15:8).

       “Makilangen ti Dios cadatayo babaen 
iti providenciaNa. Manipud iti kinaagnanayon 
piniliNa-tayo nga agbalin a natulnog nga annacNa. 
IntedNa ti Anacna tapno matay para cadatayo, tapno 
masantificartayo babaen ti panagtulnog iti kina-
pudno, a madalusan manipud iti amin a kinabassit 
iti bagi.” Ita kalikagumanNa cadatayo ti personal 
a trabaho, personal a panangisuco iti bagi.” – The 
Youth’s Instructor, Aug. 24, 1899.

       “Sadiay ciudad ti Dios awanto ti sumrec a 
makarugit.  Aminto nga agtaeng sadiay addaan iti 
nasudi a puso.  Iti maysa nga agad-adal ken Jesus, 
maipanayagto ti dumacdackel a saan a pannakagusto 
cadagiti di naannad a tigtignay,   saan a maikanatad 
a panagsasao, ken nagubsang a kapanunotan. No 
agtaeng ni Cristo iti puso, addanto kinadalus ken 
pannakapapintas ti kapanunotan ken tigtignay.” – 
Thoughs from the Mount of Blessing, pp. 24, 25.

PANGGIBUS

Nakipagna ni Enoc iti Dios iti 300 a tawen 
calpasan ti pannakaiyanac ti anacna a ni Metusela 
ket iti nasuroc a 300 a tawtwen inaldaw nga awisen ni 
Enoc ti Dios a makipagna kencuana, agingga a maysa 
nga aldaw immay ti Dios ket imbagaNa kencuana, 
“Enoc, inawisnac a nakipagna kenca cadagitoy 300 
a tawen, ngarud ita immayac a mangawis kenca a 
makipagna Caniac,” ket innalaNa isuna sadi langit. 
“Ket ni Enoc nakipagna iti Dios ket saanen a nakita 
ta innalan ti Dios” (Genesis 5:24).  Saan laeng nga 
incararag ni Enoc no ket sima-matalecna nga 
impatungpal dagiti pagrebbenganna iti Dios ken 

iti padana a tattao; Nasursuro ni Enoc nga ayaten 
ti ayaten ti Dios ken kagura ti guraen ti Dios; 
nagbiag babaen iti pammati, maysa a biag iti dalan 
ti panagtulnog, makaay-ayo iti Dios iti amin nga 
inaramidna.  “Babaen iti pammati ni Enoc naiyalis 
sadi langit a saannan a nakita ni patay; ket saan a 
nasaracan gapu ta innala ti Dios isuna; ta sacbay ti 
pannakaiyalisna, nasacsian a makaay-ayo unay iti 
Dios” (Hebreo 11:5).

“Ita, cuna ni Jehova, agsublica Caniac iti amin a 
pusom, a buyogen ti panagayunar ken panagsangit 
ken panagladingit” (Joel 2:12).  Alaen ti umdas a 
tiempo ita tapno utobem dagiti wagasmo ket kitaen 
no adda iti umno a pannakirelasyon ken Jesus.

• Kayatmo kadi nga isuco ta pusom ken Jesus 
ita tapno mabalbaliwan?

• Ket sica a nakaiteden ita bagim ken Jesus, 
kayatmo kadi nga isuco ta bagim ken Jesus tapno ti 
pusom kankanayon a puminpintas cas ken Cristo?

• Kayatmo kadi nga icararag itan nga itedmo 
ta pusom ken Jesus?

      Agkaykaysatayo nga agcararag.   ‰

References:
1 The Desire of Ages, p. 172.
2 Ibid., pp. 175, 176. [Emphasis added.]
3 Ibid., p. 173. [Emphasis added.]
4 The Spirit of Prophecy, vol. 4, p. 298. [Emphasis added.]
5 Steps to Christ, p. 23.
6 The Review and Herald, September 3, 1901.
7 The Great Controversy, p. 70. [Emphasis added.]
8 The Desire of Ages, p. 195. [Emphasis added.]
9 Ibid., p. 717.
10 Ibid., p. 172. [Emphasis added.]
11 This Day With God, p. 307.
12 The Youth’s Instructor, August 24, 1899.
13 This Day With God, p. 277.
14 The Youth’s Instructor, August 24, 1899.
15 Thoughts From the Mount of Blessing, pp. 24, 25.



22 Agipadpadamag iti Repormasyon, Vol. 65, No. 4

“Siac, siac ti mangpunas cadagiti 
salungasingyo, ket diacton lagipenen 
dagiti basbasolyo” (Isaias 43:25).  Ti 
mangpunas ipaawatna ti naan-anay a 

pannakaiccat nga awanan tugot, madalusan wenno 
mapunas a maiccat iti memoria.

       Ti pammatalged ti Dios a naidanon cadatayo babaen 
ken propeta Isaias ket kayatna a saoen nga “Amin 
dagiti sipupudno a nagbabawi iti basol, ken babaen iti 
pammati indawatda ti dara ni Cristo a cas pangabbong 
a sacrificioda, naaddaanda iti pannakapacawan a 
naisurat iti batog ti naganda cadagiti libro ti langit; 
bayat iti pannakipasetda iti kinalinteg ni Cristo ken 
dagiti kababalinda ket masaracan a maitunos iti 
linteg ti Dios, dagiti basbasolda ket mapunas, ket 
maibilangdanto a maikari iti biag nga agnanayon” ( 
Maranatha, p. 93). Usigentayo ngarud a naimbag no 
apay a ti pannakapunas dagiti basol ket nasisita.

PANAGSUKIR KEN TI MANTSA TI BASOL

Calpasan a sinukir ti tao ti linteg ti Dios idiay 
Eden, ti lawag a dayag, nga inted ti Dios ken ni 
santo nga Adan, a nangabbong kencuana a cas 
maysa a pagan-anay, simmina kencuana calpasan ti 

panagsalungasingna. Ti lawag ti dayag ti Dios dina 
mabalin nga abbongan ti kinasukir ken basol. Iti 
saad ti salun-at ken kinawadwad dagiti bendicion, ti 
kinapanglaw, sakit ken panagsagaba iti tunggal kita 
ket agbalinen a paset dagiti annac ni Adan.” (Selected 
Messages bk. 1, p. 270). Nakalkaldaang ta napukaw 
ti tao dagiti naindaclan a pribilehio a sinukatan ti 
mantsa ti basol.      

“Insayangcat ni Satanas ti pannakatnag ti tao, ket 
sipud iti dayta a tiempo nagbalinen a trabahona ti 
mangiccat iti tao ti ladawan ti Dios ket imalditna 
cadagiti nataoan a puso ti bucodna a ladawan.” – 
God’s Amazing Grace, p. 161.

“Sacbay ti iseserrc ti basol, sinagrap ni Adan 
ti layang a pannakisasao iti Namarsuana; ngem 
sipud idi insina ti tao ti bagina iti Dios gapu iti 
panagsalungasingna, ti nataoan a puli naisinan 
manipud iti daytoy nangato a gundaway.  Babaen iti 
plano ti panangsubbot, nupay casta, maysa a dalan ti 
nailucat tapno dagiti agnaed iti daga ket mabalinda 
pay laeng ti makikonecta iti langit.” – The Great 
Controversy, p.c. 2, (1888 edition).

TI PANNAKAPUNAS 
DAGITI BASBASOL
[Emphasis added throughout.]

N I  J E T H R O  M .  S I T H O L E  —  S O U T H  A F R I C A

NACASCASDAAW NGA 
AYAT TI DIOS PARA ITI 
SANGAATAOAN

Ti pannakatay da Adan ken Eva 
gapu iti panagsukir ket sigurado.  
No saan a gapu iti plano ti 
pannakaisalacan, natayda coman 
nga insegida kalpsan a nanganda 
iti maiparit a bunga.

“Ngem impaay ti Dios ti ayatNa 
cadatayo, ta, idi a managbasoltayo 
pay laeng, natay ni Cristo para 
cadatayo” (Roma 5:8).  Ti kauneg 
ti ayat ti Dios naipeksa cadagiti 
sao, “Ta casta la unay ti panagayat 
ti Dios iti lubong” (Juan 3:16), 
naim-imbag a maawatan babaen 
iti nacascasdaaw a panayag a ti 
Cordero ti Dios “natay sipud 
pay idi pundasion ti lubong” 
(Apocalipsis 13:8).

Natignay babaen ti ayat nga 
adda uray pay idi sacbay ti 
pannakaparsuatayo, inkari ti 

Dios ti pannakibusor iti dakes (kitaen iti Genesis 3:15).  “Bayat a daytoy 
a kari impadtona ti gubat iti nagbaetan ti tao ken Satanas, indeclarana 
a madadaelto iti udina ti pannacabalin ti naindaclan a cabusor.” – The 
Faith I Live Ni, p. 75.

“Awan no di laeng a ni Cristo ti macabalin a mangsubbot iti tao 
manipud lunod ti linteg ket naisangbay manen Isuna a maitunos iti 
Langit.” (Patriachs and Prophets, p. 63).  Ti nacascasdaaw nga ayat 
ti Dios ket naipanayag babaen iti plano ti pannakaisalacan tapno 
maisubli ti perpecto a planoNa para iti nataoan a puli.  Impasdec ni 
Jehova ti sacrificio a servicio tapno makita ti naipanayag a planoNa a 
mangisalacan.

DAGITI SIMBOLO KEN MONUMENTO ITI PANANGABBONG
 NI CRISTO

Ti panangabbong ket ti pannakicappia ti Dios iti sangataoan babaen 
iti sacrificio nga ipapatay ni Cristo. Calpasan ti panangideclara ti Dios 
iti plano ti pannakaisalacan cada Adan ken Eva, sinucatan ti Dios ti 
simmina a cawes a lawag ken dagiti abbong a bulong ti higos cadagiti 
bado a lalat, a mangisimbolo iti cawes ti kinalinteg ni Cristo ken ti 
cawes ti pannakaisalacan.  Tapno maaramid dagita a cabal, masapul a 
maaramid ti maysa a sacrificio, ta no awan ti pannakaibocboc ti dara 
awan ti pannakapacawan” (Hebreo 9:22), a mangiyanninaw iti daton ni 
Cristo iti cruz.

Manipud iti altar a binangon ni Abraham iti daga ti Moria tapno 
idatonna ni Isaac cas maysa a sacrificio, agingga iti templo a binangon ni 
Solomon iti Bantay Moria para iti presencia ti Dios ken ti dara ti animal 
a maisacrificio iti unos ti panawen, dagiti simbolo ken monumento a 
mangipacpacdaar iti kinasamay ti dara ni Cristo a mangpunas cadagiti 
basbasol ti tao nagbalin a nalawag (Genesis 22:2; 2 Cronicas 3:1). “Ti 
husto a pannakaawat iti panagservi iti nainlangitan a santuario isu ti 
pundasion ti pammatitayo.” – Evangelism, p, 221.

TI SANTUARIO

“Ti termino a ‘santuario,’ cas nausar iti Biblia, agingga iti tabernaculo 
nga imbangon ni Moises, cas maysa a modelo dagiti nainlangitan a 
banbanag; ken maikadua, ‘iti pudno a tabernaculo’ sadi langit, nga isu ti 
itudtudo ti naindagaan a santuario.” – The Faith I Live Ni, p. 202.

Bayat ti panagdaliasatda nga agturong iti Canaan, imbilin ti Dios iti 
Israel babaen ken ni Moises nga iyaramidan Isuna iti santuario, tapno 
makipagtaeng Isuna cadacuada (Exodo 25:8).  “Imparang ti Dios iti 
sango ni Moises idiay bantay ti buya ti nainlangitan a santuario, ket 
imbilinNa kencuana nga aramidenna amin a banbanag cas maitutop iti 
modelo a naipakita kencuana.” – Patriarchs and Prophets, p. 343.

Ti naindagaan a santuario wenno tabernaculo ket binukel ti paraangan, 
ti nasantoan a disso ken ti kasasantoan a disso a nangirepresentar iti 
naipadto a trabaho ni Cristo manipud iti pannakaiyanacNa agingga iti 
pannakapunas ti basol.

1. Ti paraangan (Exodo 27:9-18), Ti lugar a nanglicmut iti tabernaculo 

ken pangpatayan cadagiti amin a daton, ket maysa a 
pagilasinan ti daga a sadiay ni Jesus, dagiti naindaclan 
nga antitipico a daton, ket naikeddeng a matay gapu 
cadagiti basoltayo (Juan 12:32, 33).” Haskell, S.N., 
The Cross and its Shadow, pp. 176, 178.  Ti maymaysa 
a pagserkan iti paraangan, isangbay ti managbasol iti 
datonna para iti basol,  ket ipalagipna cadatayo iti 
pammati ken Cristo cas kakaisuna a pagsercan iti 
tulagtayo a pannakirelasion iti Dios (Juan 10:7, 9).

Ti altar ti mapuoran a daton (Exodo 27:1-8) iti 
sibay a pakaibocbocan ti dara ti daton ken ti dapo 
a mapuoran (Levitico 6:10; Deuteronomio 12:27), 
iyanninawna ti pannakaibocboc ti napateg a dara 
ni Jesus, a mangickat iti lunod ti basol manipud 
daytoy a daga, ken mangisagana iti dalan para iti 
pannakadalusna babaen ti apuy (Malakias 4:1, 3).” – 
Ibid., pp. 129, 130. Isuro met ti dara ti daton a babaen 
laeng iti dara ni Jesus a maaddaantayo iti natured 
nga iseserrec iti presencia ti Dios iti uneg ti santuario 
(Hebreo 10:19, 20). Ti planggana ti danum (Exodo 
30:17-21) iti nagbaetan ti sumrecan iti paraangan 
ken ti tabernaculo nga isu ti pangbuggoan dagiti 
papadi cadagiti ima ken sakada sacbay ti iseserrecda 
iti tabernaculo, ket maikanatad a mangiladawan iti 
kinapudno a naisuro ken ni Nicodemo maipapan 
iti naespirituan a pannakabuggo a kasapulan tapno 
makastrec iti presencia ti Dios, a simbolo met ti 
bautismo (Juan 3:5).” – Ibid., p. 179.

        2. Ti tabernaculo ket nabingay iti nasantoan a 
disso ken ti kasasantoan a disso (Hebreo 9:1, 2). 

A.  Ti nasantoan a disso addaan cadagiti sumaganad 
a simbolico nga alicamen: Ti tinapay ti pamarang 
(Exodo 25:23-30) a nangsabat ti kaitungpalanna ken 
Jesus, ti tinapay ti biag (Juan 6:48, 33, 51). – Ibid., p. 
56. Ti candelero (Exodo 25:31-40) irepresentarna ti 
iglesia (Apocalipsis 1:12, 20) nga isu ti mangtapaya 
iti pagsilawan ti sao (Salmo 119:105) bayat a ti lana 
iti uneg ti tunggal pagsilawan ket isimbolona ti 
aramid ti Espiritu Santo ditoy daga (Zacarias 4:1-
6, 10, Apocalipsis 5:6). Ti altar ti incienso (Exodo 
30:1-7) inrepresentarna ti di agsarday a nabanglo 
a panangibabaet ni Jesus a nalaocan cadagiti 
cararagtayo (Hebreo 7:25; Apocalipsis 8:3, 4).

B. Ti kasasantoan a disso (Hebreo 9:3-5) addaan 
cadagiti sumaganad a simbolico a muebles ken 
banbanag: Ti lacasa ti tulag (Exodo 25:10-22), maysa a 
simbolo ti nadiosan a presencia ti Dios. – Testimonies 
for the Church, vol. 4, p. 157. Iti uneg ti lacasa adda 
dagiti dua a taptapi ti bato ti Sangapulo a Bilin nga 

insurat ti ramay ti Dios (Deuteronomio 10:4, 5).  
Dagitoy idi ti agtalinaed a mangipecsa iti saan nga 
agbaliwbaliw a kababalin ti Dios. – Reflecting Christ, 
p. 46. Ti tugaw ti kaasi (Exodo 25:17-21) a mangabbong 
iti nadadael a linteg, isu ti pakaipanayagan ti makita 
a kaadda ti Dios (Exodo 25:32; 30:6). Irepresentar 
daytoy ti panagkaykaysa ti asi ken hustisia iti plano 
ti pannakasubbot ken maitutop a simbolo ti trono 
ti naindaclan a Dios, a mangiwarwaragawag iti 
naganNa cas “manang-ngaasi ken naparabur, nabayag 
nga agitured ken aglaplapusanan iti kinaimbag ken 
kinapudno,” (Exodo 34:5-7). – God’s Amazing Grace, 
p. 69. Ti banga ti mana (Hebreo 9:4) ket maysa 
a pakalaglagipan iti naannad a saluad ti Dios idi 
pinagtudoNa ti tinapay iti iliNa idiay let-ang tapno 
masustener ti biagda (Exodo 16:32, 33).  Ngarud 
ita, iti saluadNa para cadatayo, pinagtudo ti Dios 
cadatayo dagiti napateg a sinamar ti lawag iti saludsod 
ti taraon a napanecnecan a bendicion cadagiti amin 
a mangummong cadagitoy. – Counsels on Diet and 
Foods, p. 269.  Bayat iti panangi-bingaytayo iti lawag, 
dagiti ruangan mailucatda para iti pannakaicasaba 
ti evangelio.  Gapuna a ti mensahe ti salun-at isu ti 
agbalin a makanawan nga ima ti mensahe ti maikatlo 
nga angel. – Counsels on Health, p. 219. Ti sarucod ni 
Aaron a nagsabong (Hebreo 9:4) ket maysa a palagip 
a mangraem iti sistema ti urnos ken panangidaulo 
nga impasdec ti Dios para iti iglesiaNa. – Patriarchs 
and Prophets, pp. 397, 403.

Ti naindagaan a santuario ken dagiti gagangay a 
serbisiona ket temporario nga inrugi ti Dios tapno 
maisuro iti Israel ken cadatayo ti maipapan iti 
sistema ti sacrificio, ti perpecto ken kompleto a plano 
ti pannakaisalacan ken ti ministerio ni Cristo iti 
nainlangitan a santuario. Ti ipapatay ni Cristo iti cruz 
pinunasna dagiti bilbilin ti naindagaan a sacrificio 
iti santuario iti casta awanen ti sabali a kaipapanan 
dagitoy ita (Colosas 2:14; Hebreo 9:8-14).

TI KINAPADI

Adda dagiti naisangsangayan a paggidiatan ti 
kinapadi ni Jesus a maisupadi iti naindagaan a 
kinasaserdote.

Pinili ti Dios ti tribo ni Levi nga agservi iti kinapadi 
iti naindagaan a tabernaculo (Numeros 1:50; Exodo 
28:1; Levitico 21:17-23).  Ngem ni Jesus saanto nga 
agbalin a nangato a padi iti rabaw ti daga, “agsipud ta 
nalawag a nagtaud ti Apotayo iti Juda; tribu nga awan 
ti imbaga ni Moises maipapan iti kinapadi. (Hebreo 

7:14). Ti nangato a padi ket mapili manipud cadagiti 
tattao (Hebreo 5:1) Ta ni Jesus agbalin a nangato a 
padi ti sangataoan idiay langit, ta saanNa nga innala 
ti galad dagiti angel; no di ket innalaNa iti Bagina ti 
caputotan ni Abraham” (Hebreo 2:16).  Saan a cas iti 
kinapadi ti Levita, ti kinapadi ni Jesus a mainugot iti 
urnos ni Melquisedec nga awanan pangrugian wenno 
paggibusan (Hebreo 7:3).

Dua a pasamac ti nangmarka iti panagbalbaliw 
manipud iti naindagaan nga agturong iti nainlangitan 
a kinasaserdote. Idi nailansa ni Cristo iti cruz, “ti 
pannakapisang ti belo iti templo ipakitana a dagiti 
datdaton ken ordinansa dagiti Judio a saanen a 
maawat.” – Early Writings, pp. 259, 260.  “Babaen 
iti panangpisangna iti cawesna, insina ni [Caifas] ti 
bagina bilang mangibagi iti kababalin. Isu ket saanen 
nga inawat ti Dios a dadaulo a nangato a padi.” – The 
Desire of Ages, p. 709.

DAGITI INALDAW A SACRIFICIO

Naisayangcat dagiti inaldaw a servicio ti sacrificio 
iti paraangan ken nasantoan a lugar a mangitudo iti 
daton ti Mesias iti cruz. Nasken nga iyeg ti managbasol 
ti urbon nga awan pakapilawanna nga animal 
(cordero) cas daton gapu iti basol. Ti cordero (Exodo 
12:21) irepresentarna ni Jesus a Cordero ti Dios a 
mangickat cadagiti basbasol ti lubong (Juan 1:29; 1 
Corinto 5:7). Inkabil ti managbasol dagiti imana iti ulo 
ti animal bayat nga ipudnona dagiti basolna personal a 
patayenna ti animal. 

Alaen ti padi ti darana, ibisibisna cadagiti sara ti 
altar ket ibocbocna ti nabati iti baba ti altar wenno 
iwarisna iti sango ti belo iti rabaw ti altar ti incienso 
iti nasantoan a disso wenno mangan iti paset ti daton 
sacbay a sumrec iti nasantoan a disso. Ti intero a 
servicio ipasimudaagna ti pannakayakar dagiti basol 
manipud iti managbasol maipan iti santuario (Hebreo 
9:6; Levitico 4:3, 7, 22, 23; 6:10: 10:17, 18).

“Bayat ti iseserrec dagiti papadi iti agsapa ken 
rabii iti nasantoan a disso iti tiempo ti incienso, 
nakasaganan a maidaton ti inaldaw a daton iti rabaw 
ti altar iti paraangan iti ruar. . . . [dagiti agdaydayaw] 
nagkaykaysada iti naulimec a panagcararag, a ti rupada 
nakaturong iti nasantoan a disso. Gapuna a dagiti 
dawatda ket simmang-at a cadua ti ulep ti incienso, 
bayat a ti pammati pumetpet cadagiti merito ti naikari 
a Mangisalacan a naipasimudaag babaen iti daton a 
pangabbong.” – Patriarchs and Prophets, p. 353.

       “Nayakar ngarud dagiti basbasol ti Israel iti 

santuario, dagiti nasantoan a disso ket narugitan, 
ket maysa a naisangsangayan a trabaho ti nagbalin a 
nasisita para iti pannakaickat dagiti basbasol. Imbilin 
ti Dios a maaramid ti maysa a panangabbong para iti 
tunggal sagrado a disso, cas iti altar, tapno ‘madalusan 
dayta, ken mapasanto manipud iti kinarugit dagiti 
annac ti Israel.” – Ibid., p 355.

TI ALDAW TI PANANGABBONG

Ti Aldaw ti Panangabbong (Yom Kippur) isu ti 
maika-10 nga aldaw ti maika7 a bulan ti Tishrei (iti 
nagbaetan ti Setiembre ken Oktubre) ken agtalinaed 
a kasasantoan nga aldaw iti calendario dagiti Judio 
(Levitico 23:27).

“Maminsan iti makatawen, iti naindaclan nga 
Aldaw ti Panangabbog, sumrec ti padi iti kasasantoan 
a disso para iti pannakadalus ti santuario. Ti trabaho 
a maaramid sadiay ti nangileppas iti tinawen a 
ministrasion (Hebreo 9:7).” – Ibid.

“Tunggal tao masapul nga agsagaba ti cararuana 
kabayatan a maar-aramid ti trabaho ti panangabbong. 
Amin a negosio maipaigid pay, ket ti sibubukel a 
kongregasion ti Israel busbusenda ti intero nga aldaw 
iti napasnec a panagpakumbaba iti sangoanan ti 
Dios, buyogen ti cararag, panagayunar ken nauneg 
a panangsukimat iti puso. . . . Casta a maaramid ti 
servicio a mayannurot iti ehemplo ken anniniwan dagiti 
nainlangitan a banbanag’ (Hebreo 8:5).” – Ibid.

TI PANAGSERVI NI CRISTO ITI NASANTOAN 
A DISSO

“Calpasan ti panagpangato ni Cristo idiay langit, 
rinugianNa ti trabahoNa cas Nangato a Paditayo. 
“Iti sangapulo ket walo a siglo daytoy nga aramid 
ti ministerio ket nagtultuloy iti umuna a benneg ti 
santuario. Ti dara ni Cristo, a nagpakaasi iti biang 
dagiti silaladingit nga agbabbabawi a mamati, ket 
nagun-odda ti pammakawanda ken panangawat ti 
Ama, ngem dagiti basbasolda agtalinaed pay cadagiti 
libro ti rekord.” – The Great Controversy, p. 421.

TI MANGUS-USISA A PANGOCOMAN

“Cas ti gagangay a pannakadalus ti naindagaan a 
maileppas babaen ti pannakaickat dagiti basbasol nga 
isu ti nakarugitanna, casta met a maileppas ti aktual a 
pannakadalus ti nainlangitan babaen iti panangickat 
wenno pannakapunas cadagiti basbasol a nairekord 

sadiay.   Ngem sacbay a maisayangcat daytoy, masapul 
nga adda panangsukimat cadagiti libro ti rekord 
tapno maikeddeng no siasino, ti maikari cadagiti 
beneficio ti panangabbongNa, babaen ti panagbabawi 
ti basol ken pammati ken Cristo.  Ti pannakadalus 
ti santuario ngarud ramanenna ti maysa nga aramid 
ti panagsukimat a trabaho ti panangocom. Daytoy a 
trabaho masapul a maaramid sacbay ti yaay ni Cristo 
tapno subbotenNa ti iliNa.” – Ibid.,

“Iti naindaclan nga aldaw ti maudi a panangabbong 
ken panagusisa ti ocom, dagiti laeng kaso a 
makonsiderar ket cadagidiay agkunkuna a tattao 
ida ti Dios [1 Pedro 4:17]. Ti panangocom cadagiti 
nadangkes ket naiduma ken naisina a trabaho ken 
mapasamac iti maud-udi a panawen.” – Ibid., p. 480.

“Iti tiempo a naituding para iti panangocom – iti 
panagserra ti 2300 nga aldaw, idi 1844 – nangrugi 
ti trabaho ti panagimbestigar ken pannakapunas 
dagiti basbasol. Amin a nangala cadagiti bagbagida 
iti nagan ni Cristo ket masapul a lumasat iti nainget 
a pannakasukimat. Agpada dagiti sibibiag ken natay 
maocomda ‘manipud cadagiti banbanag a naisurat 
cadagiti libro, cas maitutop cadagiti aramidda.’” – 
Ibid., 486.

“Dagiti libro ti rekord idiay langit, a nakaisuratan 
dagiti nagan ken aramid dagiti tattao, isu ti 
mangikeddeng cadagiti pangngeddeng ti pangocoman. 
. . .

“Ti libro ti biag naglaon cadagiti nagnagan ti amin 
a nakastrec iti servicio ti Dios. . . . [Lucas 10:20, Filipos 
4:3; Daniel 12:1; Apocalipsis 21:27.]

“Maysa a libro a pakalaglagipan naisurat iti 
sangoanan ti Dios, a nakaisuratan dagiti naimbag nga 
aramid ‘dagidiay nagbuteng iti Apo, ken sipapanunot 
iti naganNa’ (Malakias 3:16; Nehemias 13:14). . . . Ti 
tunggal aramid ti kinalinteg ket agbalin nga immortal.

“Adda met ti maysa a rekord dagiti basbasol dagiti 
tattao.” – Ibid., pp. 480, 481. Tunggal dakes nga aramid, 
tunggal minamaag a sasao maocomto (Ecclesiastes 
12:4; Mateo 12:36, 37; 1 Corinto 4:5; Isaias 65:6, 7).

Dagiti basbasol a saan a napagbabawian ken 
nabaybay-an ket saan a mapakawan ken mapunas 
cadagiti libro ti rekord, no di ket agtacderdanto nga 
agsaksi maibusor iti managbasol iti aldaw ti Dios. . . . 
Ti basol mabalin a nailemmeng, nailibac, naabbongan 
manipud iti ama, ina, asawa, annac ken cacaddua; awan 
ti asinoman malacsid cadagiti nakabasol a nagaramid 
ti mabalin a nangipateg iti kabassitan a panagsuspetsa 
iti dakes; ngem naibutactac dayta iti sango dagiti 

intelihensia ti langit. . . . Ti Dios addaan iti eksakto a 
rekord iti tunggal saan a nainkalintegan a kuenta ken 
tunggal saan a nainkalintegan a pannakilangen.” – 
Ibid., p. 486.

“Ti aramid ti tunggal tao ket lumasat iti 
pannakarepaso iti sangoanan ti Dios ken nairehistro 
para iti kinamatalec wenno saan a kinamatalec. Iti 
kasumbangir ti tunggal nagan cadagiti libro ti langit 
ket sumrec a buyogen ti nakaam-amac a kinaeksakto 
ti tunggal di umiso a sao, tunggal naimbucodan nga 
aramid, tunggal saan a naaramid a pagrebbengan 
ken tunggal nalimed a basol, iti tunggal naarte 
a panagpammarang.” – Ibid., p. 482. “Anian a 
nagsolemne ti kapanunotan!  Inaldaw – aldaw, a 
lumabas iti kinaagnanayon, awitna ti dadagsen 
ti rekord para cadagiti libro ti langit. . . . Dagiti 
aramidtayo, dagiti sasaotayo, uray dagiti nalimed unay 
a motibotayo. . . . nupay mabalin a malipatantayo, 
awitda dagiti pammanecnecda a mangplinteg wenno 
mangkondenar.” – Ibid., pp. 486, 487.

CRISTO TI MANGIBABAETTAYO 
ITI KASASANTOAN A DISSO

“No ti siasinoman a tao ket nagbasol, adda 
mangibabaettayo iti Apo, ni Jesu-Cristo a nalinteg” 
(1 Juan 2:1) Kitaen met ti Hebreo 9:24.

“Iti pannakalucat dagiti libro iti panangocom, 
ti biag dagiti amin a namati ken ni Jesus ket 
umay a marepaso iti sango ti Dios. Mangrugi 
cadagidiay immuna a nagbiag ditoy daga, idatag ti 
Mangibabaettayo dagiti kaso ti tunggal agsasaruno 
a caputotan, ken agserra cadagiti sibibiag. Tunggal 
nagan madakamat, tunggal kaso ket nainget a mausig.  
Adda dagiti nagnagan a maawat, ken marejectar.  No ti 
asinoman ket addaan cadagiti basol nga agtalinaed 
cadagiti libro ti rekord, a saan a napagbabawian ken 
saan a napakawan, mapunas ti nagnaganda iti libro 
ti biag, ket mapunas ti rekord dagiti naimbag nga 
aramidda iti libro ti pakalaglagipan ti Dios. . . .

“Amin dagiti pudno a nagbabawi iti basolda, 
ken babaen iti pammati a tinontonda iti dara ni 
Cristo a cas pangabbong a sacrificioda, naaddaan 
iti pammakawan a simrec iti batog ti nagnaganda 
cadagiti libro ti langit; iti panagbalinda a makiraman 
iti kinalinteg ni Cristo, ken dagiti kababalinda 
nasaracan a maitunos iti linteg ti Dios, mapunas 
dagiti basolda, ket maibilangdanto a maikari iti biag 
nga agnanayon.” [Isaias 43:25; Apocalipsis 3:5; Mateo 

10:32, 33.] – Ibid., p. 483.
 

SOLEMNE A PAGREBBENGANTAYO

Ti umiso a pannakaawattayo iti trabaho ti 
mangus-usig a pangocoman gutogutennatayo nga 
agaramidtayo iti desidido nga addang maipapan iti 
pannakaisalacantayo.

“Amin a mangayat nga agtalinaed ti naganda 
iti libro ti biag ket rumbeng nga ita, cadagiti 
sumagmamano a nabatbati nga aldaw ti panna-
kasubocda, parigatenda dagiti cararuada iti 
sangoanan ti Dios babaen ti panagladingit gapu iti 
basol ken pudno a panagbabawi. Masapul nga adda 
nauneg, napudno a panangsukimat iti puso. Ti 
nalag-an, awan maayna nga espiritu a pinalugodan ti 
nakaad-adu nga agkunkuna a Cristianoda masapul a 
maiwaksi.” – Ibid., 490.  

Masapul nga itrabahotayo ti bucodtayo a 
pannakaisalacan a buyogen ti buteng ken panag-
pigerger. (Filipos 2:12).  “Inton agserra ti trabaho ti 
mangus-usisa a pangocoman, naikeddengton ti gasat 
ti amin para iti biag wenno ipapatay. Ti probasion ket 
agpatingga iti ababa a panawen sacbay ti panagparang 
ti Apo cadagiti ulep ti langit.  Ni Cristo. . . . ideclaraNa: 
Ti nadangkes a tao, nadangdangkes lattan, ket ti 
narugit, narugrugit lattan; ket ti nalinteg nalinlinteg 
pay coma; isu a santo, nasansanto pay coma, Adtoy 
umayag a dagus; ket ti panggun-guna adda Caniac, 
tapno ipaayco iti tunggal tao ti maitutop iti aramidna.’ 
Apocalipsis 22:11, 12.” – Ibid.

PANGGIBUS

“Ti nalinteg ken ti nadangkes sibibiagda pay iti 
rabaw ti daga iti mortal a kasasaadda – dagiti tattao 
ket agmulmula ken agibangbangon, mangmangan ken 
umin-inum, aminda saanda a mapupuotan a ti maudi, 
saanen a mabaliwan a pangngeddeng ket naibalikasen 
iti santuario idiay ngato. . . . Siuulimec, a di madlaw 
a cas ti mannanakaw iti tengnga ti rabii, umayto ti 
mangikeddeng nga oras a mangmarka iti gasat ti 
tunggal tao, ti maudi a pannakaiccat ti asi cadagiti 
nakabasol a tattao. 

“‘Agbantaycayo ngarud: . . . di la ketdi ta kellaat 
nga umay ket masaracannaca a matmaturog’ (Marcos 
13:35, 36).  Napeggad ti kasasaad dagidiay a, gapu ta 
mabannogdan iti panag-bantayda, agbaw-ingdan 
cadagiti makaguyogoy a banbanag ti lubong. Bayat 
a ti tao ti negosio ket naigamer iti pananggun-od 

iti ganansia, bayat a ti managayat iti ragragsac ket 
agsapsapul iti pakalugodan, bayat a ti balasang ti 
moda ur-urnosenna dagiti arkosna – mabalin nga iti 
dayta nga oras ti Ocom ti amin a daga ket ibalikasNa 
ti sentensia: “Natimbangca cadagiti timbangan, ngem 
nasaracanca nga agkurang.’ Daniel 5:27.” – Ibid., p. 491. 

Agingga a saan a dadaelen ti Dios ti nangirugi iti 
basol, saan nga ibilang ti ili ti Dios dagiti bagbagida a 
nawaya manipud iti dadagsen ti basol. Ita ti panawen 
a parigatentayo ti bagitayo, sukimatentayo a naimbag 
dagiti pusotayo ken icararagtayo a sipapasnec ti 
pannakapunas dagiti basoltayo imbes a pannakapunas 
dagiti nagantayo manipud iti libro ti biag. Amen.   ‰
References:
1 Maranatha, p. 93.
2 Selected Messages, bk. 1, p. 270.
3 God’s Amazing Grace, p. 161.
4 The Great Controversy, p. c. 2. [1888 edition.]
5 The Faith I Live Ni, p. 75.
6 Patriarchs and Prophets, p. 63.
7 Evangelism, p. 221.
8 The Faith I Live Ni, p. 202.
9 Patriarchs and Prophets, p. 343.
10 Haskell, S.N., The Cross and Its Shadow, pp. 176, 178.
11 Ibid., pp. 129, 130.
12 Ibid., p.179.
13 Ibid., p. 56. 
14 Testimonies for the Church, vol. 4, p. 157.
15 Reflecting Christ, p. 46.
16 God’s Amazing Grace, p. 69.
17 Counsels on Diet and Foods, p. 269. 
18 Counsels on Health, p. 219.
19 Patriarchs and Prophets, pp. 397, 403.
20 Early Writings, pp. 259, 260.
21 The Desire of Ages, p. 709.
22 Patriarchs and Prophets, p. 353. 
23 Ibid., p. 355. 
24 Ibid.
25 Ibid. 
26 The Great Controversy, p. 421. 
27 Ibid.
28 Ibid., p. 480.
29 Ibid., p. 486. 
30 Ibid., pp. 480, 481.
31 Ibid., p. 486.
32 Ibid., p. 482.
33 Ibid., pp. 486, 487.
34 Ibid., p. 483.
35 Ibid., p. 490.
36 Ibid. 
37 Ibid., p. 491. 



VIERNES,  DECIEMBRE 13,  2024

28 Agipadpadamag iti Repormasyon, Vol. 65, No. 4

Dagiti Nasantoan a Sursurat silalawag 
nga isuronatayo nga “Iti tunggal banag 
addaan iti panawen ken tiempo ti tunggal 
panggep iti baba ti langit” (Eclesiastes 

3:1).  Casta met iti “bang-ar” nga addaan iti tiempo 
inton maipatungpal.

       Ti sao a “bang-ar” naaramat idiay Daya nga addaan 
pannakainaig iti tudo a matnag iti daga sacbay ti 
maudi a panagani iti pagay.  Ammo pay cas “ti maudi 
a tudo.”

       “Idiay Daya ti umuna a tudo matnag iti 
panagbubunobon.  Kasapulan dayta tapno agtubo 
ti bukel.  Iti babaen ti impluensia ti mangabuno nga 
arbis, rumuar ti nalucneng a tarubong.  Ti maudi a 
tudo, agtinnag iti asideg ti panagserra ti panawen, 
mangpaluom cadagiti bucbukel ket isaganana para 
iti panagapit.  Ipacat ti Apo dagitoy nga operasion 
ti nakaparsuaan a mangirepresentar iti trabaho ti 
Espiritu Santo.” – Testimonies to Ministers, p. 506.

       Ni propeta Zacarias iti Daan a Tulag nangaramid iti 
reperencia saan laeng nga iti panagtinnag ti maudi 
a tudo, no di pay ti kasapulan ti ili ti Dios tapno 
agcararag ken agkiddaw para iti pannakaiparocpocna 
iti maikanatad a tiempo.

       “Dumawatcayo ken Jehova iti tudo iti pannawen ti 
maudi a tudo ken ni Jehova met laeng a mangaramid 
cadagiti kimat; ket isu itdennanto cadacuada dagiti 
nadegga a tudo ken root idiay away iti tumunggal 
maysa” (Zacarias 10:1).

       Iti Baro a Tulag nadacamat met ni Pedro iti maipapan 
iti “bang-ar,” idi inturongna ti sermonna cadagiti 
umariwecwec a naguurnong iti aldaw ti Pentecostes.  
Iti dayta a tiempo nasagutanda iti naindaclan 
a pannacabalin manipud langit.  Ti Nasantoan 
nga Espiritu Santo ket naiparocpoc cadacuada a 
sibubuslon.  Dayta a kapadasanda ket naawagan iti 
“nasapa a tudo,” wenno ti “umuna a tudo.”

       “Cas iti pannakaipaay ti ‘umuna a tudo’ iti 
pannakaiparocpoc ti Espiritu Santo iti pananglucat 
ti evangelio, a nanggubuay iti panagtubo ti napateg 
a bukel, ngarud ti ‘maudi a tudo’ maipaayto iti 
panagserrana para iti pannakaluom ti apit.” – The 
Great Controversy, p. 611.

       Idi sinao ni apostol Pedro ti “panawen ti bang-ar” 
inaramidna a nalawag a sumagmamano a napateg 
unay nga addang ti kasapulan nga alaen sacbay 
ti pannakatungpal ti pasamac, cas naibinsabinsa 
cadagiti mabasa iti daytoy Lawas ti Cararag a 

DAGITI PANAWEN TI BANG-AR
NI  A .  C .  SAS — AUSTRALIA

nakapocus iti versiculo ti Biblia: 
“Agbabawicayo ngarud ket 
agsublicay iti Dios tapno mapunas 
dagiti basbasolyo iti casta umayto 
dagiti aldaw ti bang-ar aggapu iti 
sangoanan ti Apo; ket ibaonna 
coma daydi Cristo, a naituding idi 
damo a maipaay cadacayo nga isu 
ni Jesus” (Aramid 3:19, 20).

       Addaantayo ditoy iti lima nga 
importante a punto: 

a) Panagbabawi
b) Pannakabalbaliw
c) Pannakapunas dagiti 

basbasol
d) Panawen ti bang-ar
e) Ti yaay ni Jesus

PANAGBABAWI

Ti pudno a panagbabawi 
iturongna ti maysa a tao a 
mangbigbig iti basolna ket 
iconfesarna daytoy.  “Dagiti 

ehemplo iti sao ti Dios maipapan iti pudno a panagbabawi ken 
panagpakumbaba ipanayagna ti espiritu ti panagconfesar nga awan iti 
pambar ti basol wenno panangpadas a mangpalinteg iti bagi;  Saan nga 
inkagumaan ni Pablo nga inabbongan ti bagina; no di ket pininturaanna 
ti basolna iti kasipngetan a maris, saanna a pinadas a pabassiten ti 
basolna.” – Steps to Chris, p. 41.

       Insurat ni apostol Juan, “No cunaentayo nga awan ti basoltayo, 
allilawentayo ti bagitayo met laeng, ket ti pudno awan cadatayo.  No 
ipudnotayo dagiti basbasoltayo, isu ti mapagtalcan ken nalinteg a 
mamacawan cadagiti basbasoltayo ken mangdalus cadatayo iti amin a 
kinakillo” (1 Juan 1:8, 9).  Nacascasdaaw daytoy a kari; no ipudnotayo 
dagiti basbasoltayo, mapacawantayo ken madalusan.

PANNAKABALBALIW

Calpasan nga agbabawitayo ken ipudnotayo dagiti basbasoltayo 
naawaistayo nga agbalbaliw.  Ti pannakabalbaliw ket naan-anay 180 a 
panagbaw-ing iti biagtayo, alaen ti kasupadi a turong.  AwisenNatayo ti 
Apo nga umadayo iti lubong ket mapan Kencuana a siaannugot, saan a 
babaen iti panagpilit:

“Uray pay ita, cuna ni Jehova, agsublicayo caniac, iti amin a pusoyo, 
ken buyogen ti panagayunar, ken panagsangit, ken panagpanes: ket 
pigisenyo ti pusoyo, a saan a dagiti cawesyo, ket agsublicay ken Jehova a 
Diosyo; ta isu managparabur ken manangngaasi, natanang nga agunget, 
ket aglablabes ti kinamanangngaasi, ket isu ibabawina ti dakes.” (Joel 
2:12, 13).

“Maysa a panagbalbaliw ti makita iti kababalin, iti ug-ugali, ken 
panggep.” – Ibid., p. 57.

Daytoy ket saan laeng a bassit a pannaka-pasayaat iti naespirituan a 
biagtayo no di ket naan-anay a pannakabalbaliw.

“Awan ti pudno nga avidencia ti pudno a panagbabawi malacsid no 
itrabahona ti pannaka-reporma.  No isublina ti kari, itedna manen ti 
tinacawna, ipudnona dagiti basbasolna ket ayaten ti Dios ken ti padana 
a tattao, ti managbasol mabalin a sigurado a nalasatna ni patay ket 
agbiag.” – Ibid., p. 59.

PANNAKAPUNAS DAGITI BASBASOL

Cas makitatayo pay iti daytoy Lawas ti Cararag, dagiti laeng basol a 
naiconfesar ken nailasid ti mapunas wenno makansela iti libro ti biag.  
Ti pannakapunas dagiti basbasol masapul a mapasamac sacbay nga 
awatentayo ti “bang-ar” – ti “maudi a tudo.”

“Ti naindaclan a trabaho ti evangelio ket saan nga agserra iti nababbaba 
a pannakaipanayag ti pannacabalin ti Dios ngem iti nangmarca iti 
pannakailucatna.  Dagiti padto a naipatungpal iti pannakaiparocpoc ti 
umuna a tudo iti pannakalucat ti evangelio, ket matungpalto manen 

iti maudi a tudo iti panagserrana.  Adtoy dagiti 
‘tiempo ti bang-ar’ a kitkitaen ni apostol Pedro idi 
imbagana, ‘Agbaba-wicayo ngarud ket agsublicay iti 
Dios tapno mapunas dagiti basbasolyo [iti Mangus-
usisa a Pangocoman], iti casta umayto dagiti aldaw ti 
bang-ar aggapu iti sangoanan ti Apo; ket ibaonna ni 
Jesus.’” – The Great Controversy, pp. 611, 612. [1888 
edition].

PANAGSAGANA PARA ITI MAUDI A TUDO 

No ti nasapa a tudo nagtinnag iti aldaw ti 
Pentecostes caadduan cadagiti adalan ti nagu-
ummong iti maysa a lugar iti akinngato a kuwarto.  
Ania ti ar-aramidenda iti sangapulo nga aldaw?  Ti 
Biblia ibana cadatayo:

“Amin dagitoy nagmaymaysada a nagtuloy iti 
panagcarcararag argaman cadaiti babbai, ken ni 
Maria nga ina ni Jesus, ken cadagiti cacabsatna a 
lallaki” (Aramid 1:14).

“Dagitoy al-aldaw ti panagsagana ket al-aldaw 
ti nauneg a panangsukisoc iti puso.  Naricna dagiti 
adalan ti naespirituan a kasapulanda ket impuccawda 
iti Apo para iti nasantoan a bang-ar a mangitutop 
cadacuada para iti trabaho a mangisalacan iti 
cararua.  Saanda a nagkiddaw iti bendicion para 
cadagiti bagbagida. Napadagsenanda iti annong a 
mangisalacan cadagiti cararua.” – The Acts of the 
Apostles, p. 37.

Natungpal daytoy iti Aramid 2:1-4.  
“Ti kari ti Espiritu Santo ket saan a limitado 

iti aniaman a tawen wenno iti aniaman a puli.  
Impacdaar ni Cristo a ti nadiosan nga impluencia ti 
EspirituNa ket adda coma cadagiti pasurotNa agingga 
iti kanibusanan.  Manipud iti Aldaw ti Pentecostes 
agingga iti agdama a tiempo, ti Mangliwliwa 
naipatulod cadagiti amin a nangisuco a naan-anay 
cadagiti bagbagida iti Apo ken iti servicioNa.” – Ibid., 
p. 49.

Iti lacsid ti kinapudno a ti Espiritu Santo naited 
cadatayo ita iti sigurado a rucod, a mangisuro 
cadatayo ken mangibagnus cadatayo iti amin a 
kinapudno, ti kari ti maudi a tudo ket kasapulan 
para iti pannakaileppas ti trabaho ti Dios, para iti 
pannakaiserra ti pannakaipacdaar ti agnanayon nga 
evangelio.  Ket daytoy a kari maipatungpalto:

“Maaramidto iti calpasanna, nga ibucbocconto ti 
Espirituc iti amin a lasag; ket dagiti annacyo a lallaki 
ken babbai agipadtodanto, dagiti lallacayyo agtag-

taginepdanto cadagiti tagtagainep, dagiti agtutuboyo 
a lallaki macakitadanto cadagiti sirsirmata: Ken casta 
met dagiti ad-adipen a lallaki ken babbai cadagita nga 
al-aldaw ibucbocconto ti Espirituc” (Joel 2:28, 29). 

No basaentayo ti sao “Calpasanna” iti libro ni Joel 
maawatantayo a cadagiti maudi nga al-aldaw maysa 
a trabaho ti masapul a maisayangcat sacbay a maited 
cadatayo ti Espiritu Santo a buyogen ti dackel a rucod.  
Iti napalabas a versiculo ti Joel 2, inaramid ti propeta 
a nalawag ti trabaho a masapul a maaramid sacbay ti 
maudi a tudo:

“Tiponenyo dagiti tattao, pasantoenyo ti 
gimongda, tiptiponenyo dagiti lallacay, urnongnenyo 
dagiti ub-ubbing, ken dagiti agsuso; rumuar coma ti 
novio iti siledna, ken iti novia iti sagumbina.  Dagiti 
papadi, nga agannong ken ni Jehova agsangitda 
coma iti nagbaetan ti duag ken altar, ket cunaenda 
coma, Ilacsidmo ti ilim, O Jehova, ket dica coma 
yawat ti patawidam iti pannacaibabain, tapno dagiti 
nas-nacion agturayda coma cadacuada: ania ti gapu 
a cunaenda coma cadagiti il-ili, Sadino ti yan ti 
Dios?  Idin ni Jehova naimon gapu iti dagana, ket 
kinaasianna ti ilina” (Joel 2:16-18).

Awan ti umawat iti “bang-ar” wenno “maudi a 
tudo” no dagiti basbasolna ket saan a napunas wenno 
naiccat.  Ngem, nakalkaldaang nga ibaga, nga adu 
ti mangnamnama nga umawat iti dayta naindaclan 
a bendicion iti managbasol a kasasaadda, a saan a 
nagbabawi ken nabalbaliwan, mangnamnama nga iti 
tiempo ti maudi a tudo marepormadanto.  Ti caso 
dagiti cacasta ket awanan namnama, cas mabasatayo 
iti sumagnad a sarita:

“Nakitac nga adu ti nangbaybay-a iti panagsagana 
a kasapulan unay ken kumitkita iti panawen ti ‘bang-
ar’ ken ti ‘maudi a tudo’ a mangitutop cadacuada 
nga agtacder iti aldaw ni Jehova ken agbiag iti 
imatangNa.  O, mano ti nakitac iti panawen ti ririboc 
nga awanan iti salinong! Naliwayanda ti kasapulan a 
panagsagana; gapuna a saanda a maawat ti bang-ar a 
masapul nga adda iti amin a mangitutop cadacuada 
nga agbiag iti imatang ti santo a Dios. . . .  Nakitac 
nga awan ti makaibingay iti ‘bang-ar’ malacsid no 
mapagballigianda ti tunggal pakaricutan, kinatangsit, 
kinamanagimbubucod ken tunggal biddut a sao ken 
tignay.” – Early Writings, p. 71.

“Dagidiay mangitantan iti panagsagana para 
iti aldaw ti Dios saandanto a magun-od daytoy iti 
panawen ti ririboc wenno iti aniaman a sumaruno a 
tiempo.  Ti caso ti amin a casta ket awanan namnama.” 

– The Great Controversy, p. 620.
       Inaldaw-aldaw a sapulentayo ti panangilaw-lawag 

ti Espiritu ti Dios, tapno aramidenna ti trabahona iti 
cararua ken kababalin. O, mano a tiempo ti nasayang 
iti panangipaay iti imatang cadagiti burburitog a 
banbanag.  Agbabawi ken agbalbaliw, tapno dagiti 
basbasolyo ket mapunasda iti panawen ti bang-ar a 
sumangbay nga aggapu iti sangoanan ni Jehova.” – Ye 
Shall Receive Power, p. 319.

“Ita masapul a madalusan ti vasiham tapno 
nakasagana para iti nainlangitan a linnaaw, 
nakasagana para iti arbis ti maudi a tudo; ta umay 
ti maudi a tudo, ket ti bendicion ti Dios punoenna 
ti tunggal cararua a nadalusan manipud iti tunggal 
rugit.  Trabahotayo ita ti mangisuco iti cararuatayo 
ken Cristo, tapno maitutoptayo para iti tiempo ti 
bang-ar manipud iti presencia ti Apo – maitutop 
para iti bautismo ti Espiritu Santo.” – The Review and 
Herald, March 22, 1892.

TI MAUDI A TUDO MAIPAROCPOCTO:

“Sacbay ti kaudian a panagbisita dagiti ocom ti 
Dios iti rabaw ti daga addanto cadagiti ili ti Dios ti 
maysa a pannakapabiag ti kadaanan a kinadios a saan 
pay a nasacsian sipud di tiempo dagiti apostol. Ti 
Espiritu ken pannacabalin ti Dios ket maiparocpocto 
cadagiti annacNa.” – The Great Controversy, p. 464.

“Bayat ti yaasideg ti bagi ni Cristo iti panawen 
ti maudi a susicda, ‘ti panawen ti ririboc ni Jacob,’ 
dumackelda ken Cristo ket makipasetda a silalawa 
iti EspirituNa.  Iti panagbalin ti mensahe ti maikatlo 
nga angel a natbag a timec, ken bayat a ti naindaclan 
a pannacabalin ken dayag tamingenna ti pangserra 
a trabahao, ti namatalec nga ili ti Dios makipaset 
iti dayta a dayag.  Ti mudi a tudo ti mangpaungar 
ken mangpapigsa cadacuada a lumasat iti panawen 
ti ririboc.  Dagiti rupada agraniag iti dayag dayta a 
lawag a nangtaming iti maikatlo nga angel.” – The 
Review and Herald, May27, 1862.

“Agragsaccayo ngarud dacayo nga annac ti Sion, ket 
agrag-ocayo iti Apo a Diosyo; ta isu itedna cadacayo ti 
nasapa a tudo a tumutop ket patinnagenna cadacayo 
ti tudo, ti nasapa ken maladaw a tudo, cas idi damo” 
(Joel 2:23).

“Ket maaramidto cadagiti maud-udi nga aldaw, 
cuna ti Dios, ibuyatconto ti Espirituc iti amin a lasag, 
ket dagiti annacyo a lallaki ken babbai agipadto-
danto, ket dagiti babbaroyo macakitandanto cadagiti 
parparmata, ket dagiti lallakayyo agtagtagainepdanto 

ti tagtagainep: Wen, ken cadagiti adipenco a lallaki 
ken babbai cadagita nga aldaw ibuyatconto ti 
Espirituc, ket agipadtodanto” (Aramid 2:17, 18).

       “Iti panangrugi ti panawen ti ririboc, mapnotayo 
iti Espiritu Santo bayat ti papantayo panangipacdaar 
a naan-anay iti Aldaw a Panaginana.” – Early Writing, 
p. 33.

       “‘Iti panangrugi dayta panawen ti ririboc,’ a 
nadacamat ditoy saanna nga itudo ti tiempo dagiti 
saplit no mangrugin a maiparocpoc, no di ket ti 
ababa a panawen kasacbayan la unay ti pannaka-
iparocpocda, bayat nga adda ni Cristo iti santuario. 
Iti dayta a tiempo, bayat nga agserserra ti trabaho ti 
pannakaisalacan, umayto dagiti ririboc iti rabaw ti 
daga, ket agpungtotto dagiti nacion, ngem mapasar-
dengdanto tapno saan a malapdan ti trabaho ti 
maikatlo nga angel.  Iti dayta a tiempo ti ‘maudi a 
tudo,’ wenno bang-ar manipud iti presencia ti Apo, 
umayto a mangted iti pannacabalin iti napigssa a 
timec ti maikatlo nga angel, ket maisagana dagiti 
sasanto nga agtacder iti panawen a maiparocpoc ti 
pito a maudi a saplit.” – Ibid.,pp. 85, 86.

“Ti ili ti Dios naipatungpaldan ti trabahoda. 
Naawatda ti ‘maudi a tudo,’ ‘ti bang-ar nga agtaud iti 
sangoanan  ti Apo,’ ket nakasaganadan para iti dayta 
narigat nga oras iti sangoda.  Agdardaras dagiti angel 
a mapan ken umay sadi langit.  Maysa nga angel ti 
agsubsublin manipud iti daga a mangiwaragawag 
a nalpasen ti trabahona; ti kaudian a suot ket 
naisangbayen iti lubong, ket amin a nangpanecnec 
iti bagida a napudnoda cadagiti nadiosan a pagala-
gadan, naawatdan ti ‘selio ti sibibiag a Dios.’ Ket 
isardengen ni Jesus ti panangibabaetNa iti santuario 
idiay ngato.” – The Great Controversy, p. 613.

MAYSA A PAGCACADUAAN A KAPADASAN

Bayat iti panangadaltayo iti Nasantoan a Surat a 
naglaon cadagiti nacascasdaaw a karkari ti Dios iti 
panangisagotNa cadatayo ti Espiritu Santo iti kinaan-
anayna, rumbeng a maawatantayo nga iti tiempo ti 
nasapa a tudo ti pannacabalin ti Espiritu Santo ket 
naited “cadagidi nagtutunos a nagcacadua iti maysa 
a lugar.”  Iti tiempo ti maudi a tudo ti kapadasan ti 
ili ti Dios ket maipadanto.  Ti versiculo iti Biblia iti 
Zacarias cunana:

“Dumawatcayo ken Jehova iti tudo iti panawen 
ti maud-udi a tudo; ken ni Jehova met laeng a 
mangaramid cadagiti kimat; ket isu itdennanto 
cadacuada dagiti nadegga a tudo,” (Zacarias 10:1).

Adun a daras a nabasatayo daytoy a versiculo ti 
Biblia, ken nangisaad iti napigsa a panangiyunay-
unay cadagiti sasao: “Kiddawenyo iti Apo ti tudo iti 
panawen ti maud-udi a tudo,” ket lipaten ti maudi a 
paset ti versiculo a mangibaga tapno ti Apo ipaayNa 
dagiti arbis “iti root idiay away iti tumungal maysa.”  
Dagitoy maudi a sasao ipaawatna a tunggal maysa 
nga adda iti talon (ti iglesia), nga iti dayta a tiempo 
masapul a napasudi nga iglesia, awatenna ti maudi a 
tudo. Dagidiay a nagliway a nangaramid iti panag-
sagana para iti bendicion ti maudi a tudo saanto a 
masaracan nga adda cadacuada.  Maickatdanto 
manipud iti natda nga ili ti Dios babaen iti nabileg a 
pannakayakayac.  Ti sao ti inspirasion inaramidna a 
nakalawlawag:

“Yakyakayaken ti Dios ti iliNa. Maaddaan Isuna 
iti nadalus ken santo nga iglesia.  Saantayo a Mabasa 
ti puso ti tao.  Ngem nangipaay ti Apo iti wagas a 
mamagtalinaed iti iglesia a nadalus.” – Testimonies 
for the Church, vol. 1, p. 99. 

“Sumagmamano ti nayakayac a naickat ket nabati 
iti dalan.  Dagiti naliway ken di mangikan-kano, 
a saan a nakitipon cadagidiay nangipateg iti balligi 
ken pannakaisalacan a makaanay tapno sipipingetda 
nga agkidddaw ken umasog para iti daytoy, saanda a 
nagun-od daytoy ket nabatida iti sipnget, ti lugarda 
ket insegida nga innala ti sabali a mangpetpetpet iti 
kinapudno ken tumipon iti ranggo.” – Early Writings 
271.

TI YAAY NI JESUS

“Ta nagparang ti parabur ti Dios, a mangyeg 
ti pannacaisalacan cadagiti isu-amin a tattao, 
nga isursuronatayo a no pagtalawantayo ti saan a 
kinasingpet ken dagiti tarigagay a nailubongan, 
agbiagtay coma a sipaparbeng ken sililinteg ken 
sisisingpet, itoy lubong nga agdama; nga ur-urayen 
daydiay inanama a nagasat ken ti panagparang 
a sidadayag ti dackel a Dios ken Mangisalacan 
cadatayo a ni Jesu-Cristo” (Tito 2:11-13).

“No ti kababalin ti Mangisalacan ket naan-anay 
a napaadda iti iliNa, ket umayton a mangtonton iti 
cucuaNa.  Pribilehio ti tunggal Cristiano, saan laeng 
a kumita, no di ket padarasen, ti yaay ti Apotayo.” – 
Maranatha, p. 112.

“Ket agparangton ti pagilasinan ti Anac ti tao iti 
langit; ket agdung-awto ti amin a tribu ti daga, ket 
makitadanto ti Anac ti tao nga umay iti rabaw dagiti 
ulep ti langit, nga adda pannacabalin ken dackel a 

gloriana.  Ket ibaonnanto dagiti angelna a buyugan 
ti napigsa nga uni ti trumpeta, ket urnongendanto 
dagiti pinilina, cadagiti uppat nga angin manipud iti 
maysa nga ungto ti langit agingga iti bangir” (Mateo 
24:30, 31).

“Ngem intono ti Anac ti tao umayto argaman 
iti dayagNa, ken amin dagiti angel maicuyogto 
Kencuana, isu ti panagtugawnanto iti trono ti 
gloriaNa.  Ket iti sangoananNa, maurnongto dagiti 
isuamin a nacion ket paglalasinennanto dagiti maysa 
ken maysa cadagiti tao, a cas iti pastor ilasinna 
dagiti carnero cadagiti calding. Ket isaadnanto 
dagiti carnero iti macanawanna ket dagiti calding iti 
macatigidna.” (Mateo 25:31-34).

PANGGIBUS

Bayat ti panangbasatayo ti maipapan iti 
kapadasan dagiti nasapa nga adalan iti rugrugi 
ti Nacristianoan a dispensasion idi inawatda ti 
umuna a tudo, makitatayo a dagidiay nga adda iti 
akinngato a kuarto immawatda a nagcacadua iti 
bautismo ti Espiritu Santo.  Dagiti sabali a miembro 
ti iglesia immawatda a naud-udi, indibidual.

Mapasamac cadi met dayta iti tiempotayo?  
Ti maudi a tudo a naisasaon, ket incararagtayo 
maipapan daytoy a masansan, cas maysa a pasamac 
a mapasamacto iti masacbayan.  Kaanonto a 
matungpal?  Basol kadi ti Apo iti pannakaitantan 
iti panangawat iti daytoy naindaclan a bendicion?  
Ibaga cadatayo ti Biblia: “No ngarud no dacayo, 
idinto a dakescayo, ammoyo ti mangted cadagiti 
nasayaat a sagsagut cadagiti annacyo, dinto aya 
nangnangrona ni Amayo a nailangitan a mangtedto 
ti Espiritu Santo cadagiti agdawat kencuana?”  
(Lucas 11:13).

“Iti sumagmamano a tiempo ti makalawas, 
dagiti mangibagi iti natda nga iglesia ti Dios 
aguummongda nga agmaymaysa.  Maiparocpoc 
kadi ti Espiritu SantoNa cadagiti delegado iti 2025 
General Conference Session?  Maawatto ngatan 
ti nacas-casdaaw a kari ti maudi a tudo?  Patgen 
a cacabsat, agsaganatayo para iti dayta naindaclan 
a bendicion.  Tulongan ti Apo ti amin nga addaan 
iti daytoy a tarigagay a mabautizaran iti Espiritu 
SantoNa.  Balacadannatayo ti Espiritu ti Padto:

“Banbantayan dagiti angel ti Dios ti panna-
kasucog ti cababalin ken timtimbangenda ti pateg 
moral.  Ti probasyon ket ngannganin agpatinggan 
ket saanca a nakasagana.  O, ti coma sao ni ballaag 

ma-uram coma cadagiti cararuayo! Agsagana! 
Agsa-gana!” – Testimonies for the Church, vol. 2, 
p. 401.

“Cas maysa cadagiti padayo nga adipen, 
tarigagayac ti agkiddaw iti tunggal maysa a mapan 
cas delegado iti 2025 General Conference session: 
Pangngaasiyo, ta mapancayo iti Conferencia nga 
awanan, nawaya cadagiti immuna a kapanunotan, 
agaramid iti naan-anay a panagsagana, ket 
makicappia iti Dios ken iti tao, addaan iti awanan 
tulaw a konsiencia, ken nakasagana a mabautizaran 
babaen iti Espiritu Santo.  Sino ti makaammo a ti 
nabayagen a namnamaen a kari ket matungpal.  Ket 
amintayo, cacabsat, a saan a delegado, iconfesartayo 
dagiti basol ken bidduttayo iti Dios ken iti maysa 
ken maysa, ket agkiddaw iti pammakawan tapno 
dagiti basol ket mapunas ket agcararag a sipapasnec 
para iti balligi ti conferencia, a bisitaen coma ti Apo 
dagiti adipenNa iti arbis ti naindaclan a bendicion. 

 Balacadannatayo ti Espiritu ti Padto: 
Ilacsid coma dagiti Cristiano dagiti suppiatda, 

ket itedda ti bagida iti Dios para iti pannakaisalacan 
ti napucaw.  Kiddawenda coma a sipapammati 
ti bendicion, ket umayto.  Ti pannakaiparpcpoc 
ti Espiritu cadagiti al-aldaw ti apostolico isu ti 
‘umuna a tudo,’ ket nadaeg ti resultana. Ngem ti 
‘maudi a tudo’ nakarkaronto a nabusbuslon.” – 
God’s Amazing Grace, p. 205.

“Ita, itedmo ta bagim iti Dios tapno 
maungcawanca ita bagim, naungcawan iti apal, 
imon, dakes a panagsasao, gura, amin a banag a 
mangibabain iti Dios.  Ita kasapulan a dalusam ti 
vasiham tapno maisagana para iti nainlangitan a 
linnaaw, nakasagana para iti arbis ti maudi a tao; ta 
ti maudi a tudo umayton, ken ti bendicion ti Dios 
punoenna ti tunggal cararua a nadalusan iti tunggal 
pannakatulaw.  Trabahotayo ita ti mangisuco iti 
cararuatayo ken Cristo, tapno maitutoptayo para iti 
tiempo ti bang-ar nga aggapu iti sangoanan ti Apo 
– maitutup para iti bautismo ti Espiritu Santo. 

Amen!   ‰

“Nga ur-urayen daydiay inanama 
a nagasat ken ti panagparang a 
sidadayag ti dackel a Dios ken 
Mangisalacan cadatayo a ni Jesu-

Cristo” (Tito 2:13).

       “Maysa cadagiti kapasnecan ken kadaegan unay a 
kinapudno a naipanayag iti Biblia isu ti maikadua 
nga iyaay ni Cristo tapno maileppasNa ti naindaclan 
nga aramid ti pannakasubbot. Cadagiti agdaldaliasat 
a tattao ti Dios, a nabayag unayen a nabaybay-an nga 
agnaed iti rehion ken anniniwan ni patay,’ maysa a 
napateg, makaparagsac a namnama ti naited, iti kari 
ti panagparangNa, nga isu ti ‘panagungar ken biag,’ 
tapno ‘iyawidNa dagiti napapanawNa.’ Ti doctrina ti 
maikadua nga iyaay isu a mismo ti kangrunaan a sarita 
ti Sagrado a Kasuratan.” – The Great Controversy, p. 
299.

       Ubingac idi nga agtawen iti 11 idi damo a 
timmabunoac cadagiti gimongmi iti simbaan a 
caduac ti pamiliac. Sadiay a nangngegco iti umuna a 
gundaway ti nacascasdaaw a mensahe ti yaay manen 
ni Jesu-Cristo ditoy daga; ket dagiti naindaclan a 
pasamac a naipanayag cadagiti padto a natungpal 
nga eksacto ken iti panawen nga impadtoda, isuda 
ti pammanecnec a makitatayo dayta a pasamac iti 
ababa a panawen
 

TI KARINA

Apagbiit sacbay a napan ni Jesus idiay 
Getsemani iti maudi a gundaway tapno agcararag, 
impakaammoNa cadagiti adalanNa a panawanNa ida 
gapu ta agpatinggan ti naindagaan a misionNa ket 
agsublinto iti lugar a sadiay, iti agdama, ket saanda a 

N I  M A R C E L O  P O N C E  —  G E R M A N Y

TI YAAY
NI JESU-CRISTO

mabalin ti makikuyog Kencuana. 
Iti pannakakitaNa iti natural a 
reaksion dagiti adalan a naladingit 
ken nalabit pannakabaybay-a, 
kinuna ni Jesus cadacuada: “Saan 
coma nga agpulcoc ti pusoyo” 
(Juan 14:1).  Dagita a balikas ti 
nangted cadacuada iti namnama 
ket, cas cadacuada, tarigagayan ni 
Jesus nga ited iti tunggal mamati 
ti panagtalec iti pannakaammo a 
maawatanNa amin a kasasaad ti 
biag ken adda Kencuana ti amin 
a kasapulan ti cararua tapno 
natalna. Calpasanna kinunaNa 
cadacuada: “Idiay balay ni Amac 
adda adu a pagianan: no coma 

no saan a casta, kinunac coma cadacayo, ta innac isagana-ancayo iti 
pagianan” (Juan 14:2).

Dagita a pagianan irepresentarda ti pagtaengan ket ti pagtaengan 
isu ti lugar a sapasap a pakasaracantayo amin iti kinatalged, talna ken 
ragsac. Dayta a kari ket rumbeng a dackel nga inspirasion iti tunggal 
maysa cadatayo; Madanontayo ti pagtaengan a sadiay “ti lobo ken ti 
cordero ket agcacadua nga agtaraon, ken ti leon mangan iti garami a 
cas iti toro” (Isaias 65:25).  Dayta a pagtaengan ket adayonto iti amin 
nga ita nga aldaw ket mangpataud cadatayo iti liday ken kinaawan 
talged, a sadiay “Punasento ti Dios ti amin a lulua cadagiti matada; ket 
awanton ni patay, ket awanto metten ti sasaibbec wenno sangsangit, 
wenno rigrigat” (Apocalipsis 21:4).

Ngem ti simmaruno a kari ket cas iti kadackel ti immun-una: “Ket 
no mapanac ket mangisaganaac iti lugar para cadacayo, umayacto 
manen, ket awaten-cayto; tapno no sadino ti ayanCo, addacayo met 
sadiay” (Juan 14:3). “Umayacto manen” ti balsamo, a kasapulan dagiti 
adalan iti dayta a canito. Saanda pay nga ammo ti pannuboc nga agur-
uray cadacuada, ngem manipud idin daytoy a kari ti sentro ti imatang 
ken motiboda a rummuar a mangicasaba iti panag-subliNa, ken 
ikagumaanda nga ipakaammo ni Jesu-Cristo iti tunggal nacion, tribu, 
pagsasao ken tattao.

TI PANAGPANGATO KEN PANAGSUBLINA

Uppat a pulo nga aldaw kalpasan ti panagungarNa, inturong ni Jesus 
dagiti adalanNa idiay Bantay dagiti Olivo, iti asideg ti Betania, iti sango 
ti ciudad ti Jerusalem a nakailacsidanNa, sa nasentensiaan iti ipapatay. 
Dayta ti canito ti panagpakada ken gundaway a mangted cadagiti 
maudi a bilin iti daytoy a grupo dagiti lallaki ken babbai a nangibagi 
cadagiti napukaw a carnero a nasaracan. Dagiti sasao ni Jesus ket saan 
a panangumsi gapu cadagiti biddut wenno pannaka-paayda, no di ket 
balikas ti kauunegan a kinalailo ken simpatia.

“Cadagiti imaNa a nakaunnat a mangbendicion, ken casla 
mangipanamnama iti mangsalacnib a panangaywanNa, In-inut 
a nagpangato manipud iti tengngada, a naguyod nga agpalangit 
babaen ti pannacabalin a napigpigsa ngem iti aniaman a naindagaan 
a pangguyogoy. Bayat ti panag-pangatoNa, dagiti agsidsiddaaw nga 
adalan ket kumitkita a buyogen dagiti nabannog a mata para iti maudi 
a pannakakitada iti agpangpangato nga Apoda. Maysa nga ulep ti dayag 
ti nangilemmeng Kencuana iti imatangda; ket nagsubli cadacuada 
dagiti sasao bayat ti panangawat Kencuana ti naulep a caruahe dagiti 
angel, ‘Adtoy, addaac cadacayo a kanayon, agingga iti panungpalan ti 
lubong.’ Maigiddato iti dayta bimmaba cadacuada ti kasam-itan ken 
kararagsacan a musica manipud iti koro dagiti angel.” – The Desire of 
Ages, pp. 830, 831.

Iti dayta a canito dua a nakabilbileg nga angel iti porma dagiti 
tattao, gapu iti asi ken ayatda cadagiti adalan a kumitkita sadi langit 
immasidegda ket nagsaludsodda cadacuada: “Lallaki a taga Galilea, 
apay-apay nga agtactacdercayo a cumitkita iti langit?  Daytoy Jesus a 
naipangato sadi langit nanipud cadacayo, casta met umayto a cas ti 

pannacakitayo nga ipapanna sadi langit” (Aramid 
1:11).  Isu met la a mensahe ti namnama ti imbaga ni 
Jesus cadacuada idi pay laeng “Ngem inton ti Anac 
ti tao umayto argaman iti dayagna, ken amin dagiti 
angel maicuyog kencuana, isu ti panagtugawnanto 
iti trono ti gloriana” (Mateo 25:31.  Isu met la a 
paltiing ti naawat ni Juan iti Isla ti Patmos. “Adtoy 
umay a buyogen dagiti ul-ulep ket makitanto dagiti 
isu-amin a matmata, ken casta met dagiti nangduyoc 
kencuana; ket dagiti isu-amin a capcapanunotan 
ditoy daga agdung-awdanto gapu kencuana.  Casta 
coma; Amen (Apocalipsis 1:7).  Impasingked dagiti 
angel cadacuada nga isu met la a Jesus a nakitada 
a nagpangato ti umayto manen cas ti panang-
pangatoNa.  Kinaagpaysona, umayto cadagiti ul-ulep 
ket tunggal mata makitadanto Isuna.

DAGITI TANDA TI YAAYNA

No aw-awaten iti ad-adu pay maipapan iti panawen 
ti panungpalan ket maysa a banag a nangguyogoy iti 
imatang dagiti adalan – ken rumbeng a mangguyogoy 
met iti imatangtayo. Immasidegda ken Jesus a pribado 
tapno damagenda: “Ibagam cadacami caanonto ti 
pannacaaramid dagitoy? ken anianto ti pagilasinan 
iti yaayMo, ken ti panungpalan toy lubong?” (Mateo 
24:3).

       Cadagiti lugar nga ad-adda a narang-ay ti 
teknolohia ken dagiti panagbiahe babaen cadagiti 
moderno a pamay-an ti transportasion, asikasuentayo 
a naimbag dagiti signal nga inted cadatayo ti satellite 
navigator wenno GPS device, maipapan iti nabati a 
distansia iti destinasion wenno posible a panagbal-
baliw iti napili a ruta. Makatulong met cadacami 
dagiti karatula iti asideg dagiti kalsada. Dagiti padto 
ti Biblia ket umasping unay iti GPS a mangibagbaga 
cadatayo no sadino ti ayantayo iti panawen tapno 
makasagana ken maiturongtayo a sitatalged iti 
destinasiontayo.

TI PANNAKAULBOD

“Ket ni Jesus simmungbat, ket kinunana 
cadacuada, kitaenyo ta awan coma ti 
mangulbod cadacayo. Ta adunto ti umay iti 
naganco, nga agcuncuna, Siac ni Cristo; ket 
adunto dagiti ulbodenda” (Mateo 24:4, 5) Apay 
nga indatag ni Cristo daytoy a cas ti umuna a 
pagilasinan sacbay ti panungpalan? Ti sungbat 
ket inted ni apostol Pedro: “Agparbengcayo, 

agsalucagcayo; ti diablo a cabusoryo, cas la 
leon a ngumerngernger, magmagna iti sibayyo 
nga agsapsapul ti alun-unenna” (1 Pedro 5:8). 
Patgen a cacabsat a lallaki ken babbai, ammo met 
ni Satanas dagiti padto ti Biblia ken ammona a 
ti yaay ni Cristo ti mamagpatingga iti turayna 
a nakabutbuteng. Dayta ti gapuna a buyogen 
ti dackel a kinasicap ken nasicap nga intriga-
cas met laeng iti leon a mangpaliiw cadagiti 
biktimana sacbay a rautenna ida – iyam-
ammona dagiti palso a doctrina a nalaocan 
cadagiti paset ti kinapudno tapno matnag 
dagiti mamati cadagiti silona. Ti panagsacnap 
ti Islam, Budismo, agnosticismo ken dadduma 
pay a pilosopical nga ayus iti intero a lubong 
ti nangballicog iti panangmatmat dagiti tattao 
iti cababalin ti kakaisuna a pudno a Dios, ken 
Namarsua iti langit ken daga, ken inyadayona 
ida manipud iti kakaisuna a pudno a gubuayan 
ti pannakaammo, ti Biblia.

Ti laeng talgedtayo ket agsanggir iti 
panagadal-tayo cadagiti Nasantoan a Sursurat 
a buyogen ti adu a cararag ken dedicasion. Isu 
laeng ti makasalcacnib cadatayo manipud iti 
biddut.  No aramidentayo ti casta, sigurado 
a mabaelantayo ti mangpasingked “Iti linteg 
ken pammanecnec, no saanda nga agsao cas 
maitutop iti daytoy a sao, agsipud ta awanen 
iti lawag cadacuada” (Isaias 8:20).  Babaen ti 
masansan a panagadal cadagitoy, mabalintayo 
nga idulin iti panunottayo ti kakaisuna a gameng 
a mamagbalin cadatayo a mangpasingked: 
“Adda a nakasurat” Ngem maysa a ballaag: 
gapu iti irarang-ay ti teknolohia kumarkaro 
a gagangay a makita a binaybay-anen dagiti 
mamati ti panagbasada cadagiti gagangay a 
papel a Biblia. Iti maysa a bangir, nalaclaca 
a kanayon nga awitentayo dagiti kompleto a 
libraria, leksion, pagcantaan, kdpy. cadagiti 
electronico nga alikamentayo.  Ngem iti sabali 
a bangir, iti kabassitan a pagilasinan ti mensahe 
a makadanon cadatayo wenno bassit a canito ti 
pannakasinga, baybay-antayo ti panagadal ket 
alisto nga agbaliw ti panunottayo iti dadduma 
a banag a masansan nga awan pakainaiganna 
iti dayta a canito. Buyogen ti dackel a nam-ay 
ken babaen iti daytoy a pamay-an, namin-adu 
a nabalinan ni Satanas nga isina dagiti mamati 
manipud iti panagadal iti kinapudno.

GUBGUBAT, EPIDEMIA, BISIN, GINGGINED

Binallaagan ni Jesus dagiti adalanNa: “Ket 
macangngegcayto cadagiti gubgubat, ken damdamag 
ti gubgubat; kitaenyo ta dicay aglagaw; ta masapul 
a maramid dagitoy; ngem saan pay nga isu ti 
panungpalan.  Ta tumacderto ti nacion a bumusor 
iti sabali a nacion, ti pagarian a bumusor iti sabali 
a pagarian ket addanto bisbisin ken ginggined iti 
nagduduma a disso”. (Mateo 24:6, 7).  Cadagiti 
nabiit pay a tawtawen nasaksiantayo ti ririboc a 
pagbibiagan dagiti nacion. Bayat a ti tunggal maysa 
iti agdama, agsapsapul iti talna, bimtac dagiti 
dadackel a gubat a nakatayan ti rinibu iti intero a 
lubong. Ti pannakapadisi dagiti rinibu a nagkamang 
gapu cadagiti gubat ken napoliticaan a kinaawan ti 
kinatalged iti adu a pagilian ti nangiturong cadacuada 
iti nagduduma a direksion, a nangpataud cadagiti 
pudno a nataoan a krisis nga isu ti nagrairaan iti 
sakit ken bisin. Iti lacsid dagitoy a nakabutbuteng 
a paspasamac, dagiti minilmilion a badyet dagiti 
dadackel a pannacabalin ket naitudingda a gumatang 
cadagiti armas ken bala tapno maitultuloy dagiti 
gubat.

Iti sabali  bangir, bayat nga iti sabali a pagilian adda 
ti nawadwad a taraon ket adu a tattao ti agsasakit gapu 
cadagiti nakaad-adu a panganan (fast food) wenno 
tsitsiria (junk food) a konsumoda, ken inaldaw a 
rinibu a tonelada a taraon ti agtungpal iti basura, 
adda met dadduma a lugar a rinibu ti matay gapu iti 
bisin. Narigat nga awaten dayta iti maika-21 a siglo, 
buyogen dagiti amin nga irarang-ay ti teknolohia ken 
ti kinanam-ay ken kinapaspas ti pannakaibiahe dagiti 
banbanag.  Adda dagiti luglugar a matay dagiti tattao 
gapu cadagiti saksakit gapu iti saan a pannakainum 
iti danum wenno gapu iti kinakapoy gapu ta awan 
iti aniaman a makan.  Dagiti natural a didigra a 
napasamac iti nabiit pay a dekada ket karaman met 
cadagiti pagilasinan a dinakamat ni Jesus. Bayat a ti 
tikag ikisapda ti biag iti dadduma a rehion ti planeta, 

dagiti layus a patauden ti nakaro ken abnormal a 
tudo wenno bagyo a mangibati iti pannakadadael ken 
rinibu a biktima iti panaglabasda. Cadagiti kallabes 
a tawen, napasamac dagiti naranggas a ginggined iti 
nadumaduma a lugar ken saan laeng nga immadu ti 
bilegda, no di pay ket iti adu a bilang dagiti biktima 
nga imbatida.  

“Kasano kasansan a mangngegtayo dagiti 
ginggined ken bagyo, ti pannakadadael gapu iti apuy 
ken layus, nga addaan iti dackel a pannakapucaw 
iti biag ken sanicua! Agparang a dagitoy a didigra 
ket agbaliwbaliw a panagbettac dagiti saan nga 
organisado, agbaliwbaliw a puersa ti nakaparsuaan, 
nga interamente a di makontrol ti tao; ngem cadagitoy 
amin, mabalin a mabasa ti panggep ti Dios. Karaman 
dagitoy dagiti ahensia a pangriingNa cadagiti lallaki 
ken babbai iti pannakarikna iti peggadda.” – DA, 
pp. 457, 458.  Dagiti sientista ken pilosopo nga 
agsapsapul cadagiti panangilawlawag ken pamay-an 
a manglapped cadagitoy a pasamac inpasingkedda 
nga amin ket produkto ti panagbalbaliw ti klima ken 
daytoy ti makagapu iti nakaparsuaan nga agtignay 
iti casta. Maminsan manen, dagiti nataoan a teoria 
iyadayoda dagiti lapayag dagiti tattao manipud iti 
pudno a rason dagitoy a paspasamac. Pudno nga 
agsagsagaba ti nakaparsuaan ken mabalbaliwan 
gapu cadagiti dakes nga aramid ti sangataoan, ngem 
nasken a ditay ikankano ta dagitoy met ti pagilasinan 
a dinakamat ni Jesus.  Saantay met coma a di ikankano 
dagiti pagbanagan a sagabaen dagidiay nangdadael 
iti daga. “Ket nakapungtot dagiti pagpagarian, ket 
dimtengen ti pungtotmo, ken ti aldaw dagiti natay 
maipaay iti pannacaocom, ken ti pannacaited iti 
gonggona cadagiti adipenmo a mammadto ken 
cadagiti sasanto, ken cadagiti agbuteng iti naganmo, 
basbassit ken dadackel, ken ti panangdadael dagiti 
mangrebbec iti daga” (Apocalipsis 11:18).  Maikisap 
ti naindaclan nga aramid ti panamarsua, ket madusa 
dagiti responsable iti pannakadadaelna.

Ti kakaisuna a panggep ti probasion a sagsagrapentayo ita 
ket tapno usarentayo daytoy para iti pannakakonsagrar ken 
panagsaganatayo para iti naindaclan nga aldaw ti yaay ni Cristo.

””““

Dagitoy kadi a pasamac dagiti pagilasinan nga 
impacdaar ni Jesus cadagiti adalanNa nga agservi a 
bagnus tapno maammoan no kasano a mailasin ti 
panawen? Wen, isuda. Cas sinaludsod dagiti adalan, 
kaanonto ti panungpalan ti panawen? Saantayo 
a makaikeddeng iti petsa, mabalintayo laeng nga 
ipatarus dagiti pagilasinan ken maawatan nga 
awanen ti adu a tiempo a nabati para iti lubongtayo 
ken cadagiti agnanaed ditoy. “Ngem ti maipapan iti 
dayta nga aldaw ken horas, awan ti macaammo no 
caanonto uray pay dagiti angel ti langit, uray pay met 
toy Anac, no di laeng ni Ama” (Mateo 24:36).

TI PAKASARITAAN MAULITTO

Intudo ni Jesus a ti tiempo ti panungpalan ket 
umaspingto iti tiempo sacbay ti layus. “Ket cas 
cadagiti aldaw ni Noe castanto ti yaay toy Anac ti tao.  
Ta cas cadagiti aldaw a casangoanan ti layus, addada 
a mangmangan ken umin-inum, mangas-asawa ken 
makias-asawa agingga iti aldaw ti iseserrec ni Noe 
iti daong, ket dida naawatan agingga iti yaay ti layus, 
ket inyayusna ida amin, castanto ti yaay toy Anac ti 
tao” (Mateo 24:37-39).

Saan nga ilegal a banag ti pannangan, pana-
ginum, wenno panagasawa. Ti namagbalin cadacua-
da a makarimon iti Dios isu ti panaglablabes ti 
panangtaming ti tao cadacuada. Dagiti cadawyan 
a sakit itatta ti kangrunaan a makagapu iti dakes 
nga ugali iti pannangan wenno panaginum, ken 
panagusar ken panangabuso cadagiti banbanag a 
makadangran iti salun-at. Ti napaut a pannakaisarang 
cadagiti makasabidong a banag cas cadagidiay 
malang-ab cadagiti dadackel a ciudad wenno 
panagusar iti tabaco ken droga ket saan laeng a 
pakaigapuan ti adu a sakit, no di pay ket dagiti 
genetiko a panagbalbaliw a mangtignay iti nakaro 
a sakit wenno ‘autoimmune’ a sakit.  Ti estoria ti 
napasamac idiay Sodoma ken Gomora, casta met ti 
kapadasan a nagbiagan dagiti tattao ti Israel idiay 
Sittim iti sango ti naikari a daga, ket ballag a naisurat 
tapno maisuro cadatayo a ti kinaderrep ken ti saan 
a makontrol a tarigagay ket mabalin a mangiturong 
cadagiti tattao a makaaramid cadagiti makarimon 
ken nakababain nga aramid iti sangoanan ti Dios 
a mabalin a mapanunottayo. “Iti amin a panawen 
adda dagiti nakawara a dadael ti kababalin a naipit 
cadagiti bato ti naderrep a pakalugodan. Bayat nga 
umas-asidegtayo iti panagserra ti panawen, bayat 
nga agtactacder dagiti tattao ti Dios cadagiti beddeng 

ti nailangitan a Canaan, ni Satanas, cas idi un-unana, 
dobliennanto ti peksana a manglapped cadacuada 
a sumrec iti nasayaat a daga. Ikabilna dagiti silona 
para iti tunggal cararua. Saan met a dagiti ignorante 
ken di nakultura a saan a kasapulan a mabantayan; 
isaganananto dagiti sulisogna para cadagidiay 
adda iti cangatoan a saad, iti kasasantoan nga 
opisina; no maiturongna ida a mangrugit cadagiti 
cararuada, mabalinna babaen cadacuada a dadaelen 
ti adu. Ket ipacatna ti isu met laeng a wagas ita a 
cas iti intrabahona tallo ribun a tawen ti napalabas. 
Babaen cadagiti nainlubongan a panaggayyem, 
babaen cadagiti panggargari ti kinapintas, babaen 
ti panagsapul iti ragsac, panagpiesta, wenno ti copa 
ti arac, isut’ sulisogenna ida a mangsalungasing iti 
maikapito a bilin.” – Prophets and Kings, p. 277.

PADARASEN TI YAAYNA 

“Gundaway ti tunggal Cristiano saan laeng a 
kumita no di ket padarasen ti yaay ni Apotayo Jesu-
Cristo” (2 Pedro 3:12). No amin a mangibagbaga iti 
naganNa ket agbunga iti dayagNa, anian a nagpaspas 
a maimula ti bukel ti evangelio iti intero a lubong. 
Alisto a maluom ti maudi a dackel a panagapit ket 
umayton ni Cristo tapno urnongenNa dagiti napateg 
a bukbukel.” – Chrisat’s Object Lessons, p. 69.

Pribilehiotayo ti mangisao iti bendito a namnama 
nga isu ti panagsubli ni Jesu-Cristo.  Pribilehitayo 
met ti mangaramid iti isu met la a trabaho ti reporma 
nga inaramid ni Juan Bautista a nangisagana iti 
dalan para iti umuna a yaay ti Apo.  “Ti naindaclan 
a soheto ti reporma ket makibor ken maririboc ti 
panunot ti publiko. Ti panagteppel iti amin a banag 
ket maikonectar iti mensahe, tapno tallikudan ti ili 
ti Dios ti panagdidiosenda, ti kinabuklisda ken ti 
kinabarayoboyda iti panagcaw-cawes ken dadduma 
pay a banag.” – Testimonies for the Church, vol. 3, 
p. 62.

Itan ti tiempo nga agaramid iti panagbalbaliw iti 
biagtayo, inton a ti panagtulnogtayo cadagiti bilin 
ti Dios ipalgacna a pudno nga ay-ayatentayo Isuna. 
Awanen ti tiempo a pukawen. Masapul a desidido nga 
iserratayo dagiti ruangan iti amin a saan a mangibagi 
iti kababalin dagiti tattao nga agsagsagana a maiyalis 
cadagiti nailangitan a pagtaengan. Rumbeng nga 
ipakita dagiti aramidtayo a “ti panagsasaritatayo 
ket adda idiay langit; nga isu ti pangkitaantayo ti 
Mangisalacan, ni Apo Jesu-Cristo” (Filipos 3:20).

TI PANAGSAGANATAYO

“Saan a namayamay ti Apo a maipapan iti karina, 
cas iti panangibilang dagiti dadduma iti kinabayag; 
no di ket agur-uray a siaanus gapu cadatayo a dina 
cayat a mapucaw ti uray siasino, no di ket agturongda 
coma amin iti panagbabawi” (2 Pedro 3:9). Ti 
kakaisuna a panggep ti probasion a sagsagrapentayo ita 
ket tapno usarentayo daytoy para iti pannakakonsagrar 
ken panagsaganatayo para iti naindaclan nga aldaw ti 
yaay ni Cristo.  Tunggal aldaw a lumabas ket maysa 
nga aldaw ti maikissay iti panagbilang agingga iti 
ngudo. No saan pay nga agsubli ni Jesus ket gapu 
ta ipapaayannatayo iti panawen tapno mabalintayo 
amin ti agpasar iti naan-anay a panagbabawi ken 
mapadasan ti nauneg, pudno a pannakabalbaliw ti 
biagtayo.

Naaramid ti pannakaispaltayo babaen ti napateg 
a dara ni Cristo, ti Cordero nga awan mantsana ken 
awan mulitna (1 Pedro 1:18, 19) tapno makadanon 
cadagiti mansion a sadiay “ti mata ket saan a nakakita, 
wenno saan a mangngeg ti lapayag, saan met a simrec 
iti puso ti tao,” dagiti banbanag nga insagana ti Dios 
para cadagidiay agayat Kencuana” (1 Corinto 2:9). 
Saan coma a dagiti makaawis nga ididiaya daytoy a 
lubong, dagiti piestana ken tradisionna, dagiti saan a 
nasisita a moda wenno arkos, saan a makapasalun-at 
a taraon wenno inumen wenno ti panagayat iti kuarta 
ken naindagaan a sanicua ti mangisina cadatayo iti 
napateg a mensahe ti yaay ti Apo ket itan ti tiempo 
tapno agsagana!

PANGGIBUS

Ti laeng parabur ti Dios ti makatulong cadatayo 
nga agsagana para iti yaayNa.  Ti laeng trabaho ti 
Espiritu Santo ti makacombinsir cadatayo iti awis 
nga agbabawi ken agbalbaliw.  Ti coma inaldaw a 
cararagtayo ket “umay coma ti pagariam.” Sapay coma 
ta ti bendito a namnama ket casla aluten a mangsilnag 
iti panagdaliasattayo iti daytoy nasipnget a lubong 
a napno unay iti kinadakes ken panag-sagaba. Ti 
panggeptayo coma ket ti agtultuloy nga agturong iti 
gakat, iti gunggona ti katan-ocan nga awag (Filipos 
3:14) a mangiyanninaw ken Jesus iti inaldaw ken iti 
tunggal aramid. Sapay coma ta ti nadalus ken saan 
a natulawan a relihion (Santiago 1:27) ti agbalin a 
resulta ni Cristo cadatayo.

“No ti cababalin ni Cristo ket naan-anay a 
mapaadda iti iliNa, iti casta umayton tapno alaenNa 

ida cas cucuaNa.” – Christ’s Object Lessons, p. 69.  
Maranatha, umay ti Apo! IdeklaraNa: Sigurado nga 
umayac a dagus. Amen.  Umayca coman, Apo Jesus” 
(Apocalipsis 22:20). Amen..   ‰

Bayat ti panangileppastayo iti daytoy a 
Lawas ti Cararag, casla mabalcottayo ti 
panagdaliasat a napno cadagiti palimed 
ken tactacuat. Iti panangiwanwanna 

cadatayo manipud iti maysa a paltiing agingga iti 
sabali, nagservi ti Nasantoan a Surat cas kompastayo. 
Iti panangibangontayo iti teksto ti Aramid 3:19 
ken 20, sinukimattayo dagiti napateg a tema cas 
iti panagbabawi, pannakabalbaliw, pannakapunas 
dagiti basbasol, ti panawen ti pannakabang-ar, ken 
ti yaay ni Jesus. Ita, iti daytoy maudi a panagtitipon, 
agsukisoctayo iti “Ti Pagarian ti Gloria.”

      Daytoy a pagarian ket saan nga ordinario, a 
nabeddengan cadagiti naindagaan a beddeng wenno 
nataoan a panawen; maysa daytoy nga agnanayon a 
kinapudno, cas kalawa ken nakapimpintas a cas iti 
universo a mismo, a naisanglad iti saan a makir-in a 
kinahustisia ni Apotayo a Jesu-Cristo. Cas iti parola 
a makaandur iti pannuboc ti panawen ken bagyo, 
daytoy a pagarian ket nailadawan iti Daniel 2:44; 
“Ket cadagiti aldaw dagitoy nga ar-ari mangipas-
decto ti Dios ti langit iti maysa a pagarian, a saanto 

pulos a madadael; ket ti maysa a pagarian ket saanto 
a mabaybay-an cadagiti sabali a tattao, no di ket 
maburacto ken ibusenna amin dagitoy a pagarian, 
ket agtacderto nga agnanayon nga awan inggana.”

       Gapuna, nga awisencayo nga agmaymaysatayo a 
mangsukisoc cadagiti agnanayon a karkari daytoy 
nagloriaan a pagarian.

TI PAGARIAN TI PARABUR KEN TI 
PAGARIAN TI DAYAG

Itampoc ti Nasantoan a Surat ti pannakaipanayag 
ti pagarian ti Dios iti dua a nagduma a paset: 

(1) ti pagarian ti parabur ken
(2) ti pagarian ti dayag.

Saan a mabalin nga adda ti dayag no awan ti 
immun-una a pannakaipanayag ti parabur; gapuna 
a nasisita ti makipaset nga umuna iti pagarian ti 
parabur tapno makastrec iti pagarian ti dayag.

Idi rinugian ni Jesus ti ministerioNa idiay Galilea, 

D O M I N G O ,  D E C I E M B R E  1 5 ,  2 0 2 4

impacdaarNa ti isasangpet ti 
pagarian ti Dios cadagitoy a 
balikas: “Natungpal ti panawen 
ket asidegen ti pagarian ti Dios: 
agbabawicayo ket mamaticayo iti 
evangelio” (Marcos 1:14, 15).

Bayat ti panagdaliasat ni Jesus 
iti Galilea, a mangisursuro ken 
mangag-agas, umariwecwec 
a tattao ti nagdudupudop 
Kencuana manipud cadagiti 
ciudad ken puroc. . . . Pulos idi 
nga awan ti casta a panawen a 
cas iti daytoy para iti lubong. Ti 
langit ket naibaba cadagiti tattao. 
Dagiti mabisin ken mawaw a 
cararua a nabayagen nga agur-
uray iti pannakasubbot ti Israel 
ket nagpiesta itan iti parabur 
ti naasi a Mangisalacan.” – The 
Desire of Ages, p. 232.

Ti pagarian ti parabur, nga 

inwaragawag ni Jesus, ket dimmanon iti kangitingitanna iti cruz ti 
Calvario, a sadiay innalaNa ti lugartayo ken natay a kasukattayo tapno 
subbotenNatayo manipud iti panangkondenar ti basol. Babaen cadagiti 
sagana ti paraburNa, umawat ti sangataoan iti pannakapa-cawan dagiti 
basbasol, pannakicappia iti Dios, ken naan-anay a pannakaisalacan. 
Cas naisurat iti Efeso 2:8 “Ta babaen ti parabur naisalacancayo babaen 
ti pammati; ket saan a gapu iti bagiyo; sagut dayta ti Dios.”

Insuronatayo ni Jesus maipapan iti masacbayan a yaay ti pagarian 
ti Dios iti maikadua a yaayNa.  Maibilang cadagiti nagduduma a 
panursuroNa, intampocNa no ania ti ibaga ti Mateo 25:31-34 iti daytoy 
a contrexto: 

“Ngem intono ti Anac ti tao umayto iti dayagNa, ken amin dagiti 
angel maicuyog kencuana, isu ti panagtugawnanto iti trono ti 
gloriana.  Ket iti sangoananna, maurnongto dagiti isuamin a nacion; 
ket paglalasinennanto dagiti maysa ken maysa cadagiti tattao, a cas iti 
pastor ilasinna dagiti carnero cadagiti calding. Ket isaadnanto dagiti 
carnero iti macanawanna, ket dagiti calding iti macatigidda. Iti dayta 
cunaento ti ari cadagit adda iti macannawanna: umaycayo, bendito 
ni Amac, tawidenyo ti pagarian a naisagana cadacayo nanipud iti 
pannacabangon ti lubong.”

Cas ti mensahe ti umuna nga iyaay ni Cristo nga inwaragawagNa 
ti pagarian ti paraburNa, casta met nga ipakaammo ti mensahe ti 
maikadua nga idadatengNa ti pagarian ti dayagNa. Ket ti maikadua a 
mensahe, cas iti umuna, ket naibatay cadagiti padto.” – Ibid., p. 234.

Ti balikas a “pagarian” iti teksto ni Mateo, dakdakamatenna ti 
pagarian ti dayag ket inusar ni Jesus a cas mangiladawan no ania ti 
mapasamac iti panungpalan a panawen inton ipasdecNa ti pagarian ti 
Dios iti universo. Nupay daytoy a pasamac ket adda iti masacbayan, ti 
kari nga umay ti Apo ket maysa a kinapudno. Cas kinunaNa a Mismo:

Saan coma nga agpulcoc ti pusoyo; mamaticayo iti Dios, mamaticayo 
met caniac.  Idiay balay ni Amac, adda adu a pagianan; no coma no saan 
a casta, kinunac coma cadacayo, ta innac isaganaancayo ti pagianan. 
Ket no innac coma ket isaganaancayto ti pagianan, umayacto manen, 
ket icuyogcayto caniac met laeng: tapno no adino ti yanco, addacay met 
coma” (Juan 14:1-3).

Basar cadagitoy napapateg a panpanayag, saan laeng nga agbiag 
dagiti Cristiano iti talged ti pannakasubbot iti agdama no di ket pay 
namnama iti kaudian a pannakasubbot iti pagarian ti dayag.

TI PANNAKAIDAYAG BAELENNA DAGITI ITURAYAN 
NGA AGBIAG ITI PAGARIAN TI DAYAG

Ti pannakaidayag isu ti nadiosan a sagid a mangbalbaliw iti maysa 
a tao, a mangwayawaya cadatayo manipud cadagiti pagbanagan ti 
basol ken mamagbalin cadacuada nga imortal. Usigenyo ti ideclara ti 1 
Corinto 15:51, 52:

“Adtoy, ipakitac cadacayo ti maysa a palimed; saantayo a maturog 
amin, ngem mabaliwantayo amin, iti maymaysa a canito, iti 
apagdaricmat, iti camaudianan a trompeta: ta aguninto ti trompeta, ket 
dagiti natay agungardanto a di agrupsa ket mabaliwantayto.”



Ti agdama a bagi ti maysa a mamati ken Cristo 
ket saan a maibagay iti nailangitan a biag, ta mortal, 
nababa ken nalaca a madadael. Nupay sagsagrapen ti 
mamati ti kinaan-anay ti Espiritu iti biagda, ti bagida 
awitna latta iti marka ti ipapatay. Ngarud, iti uni ti 
maudi a trumpeta, a mapasamacto iti maikadua nga 
iyaay ni Cristo, ipaay ni Cristo cadacuada ti baro a 
bagi.

Daytoy baro a bagi saanton nga agrupsa, nadayag, 
nawaya manipud iti basol, ken imortal, a naisagana 
para iti biag nga agnanayon. Ti gagangay a bagi 
ti Cristiano ket agbalinto a naespirituan a bagi a 
makabael a mangdaer iti dayag ti Dios ken nakasagana 
para iti pan  nakaiyalis. 

Ibingay ti Dios ti nadiosan a sagid ti panagbalbaliw 
iti tunggal nasubbot nga indibidual, agpadpada 
dagiti napagungar a sasanto ken dagiti namatalec a 
saan a nakapadas iti ipapatay.  Ti libro a The Great 
Controversy sipipintasna nga impeksa dagitoy a 
kapanunotan:

“Balbaliwannanto dagiti nakababain a bagitayo 
ken aramidenNa ida a cas iti nadayag a bagiNa. Ti 
mortal, agrupsa a porma, nga awanan iti kinapintas, 
a rinugitan ti basol iti naminsan, agbalin a perpecto, 
napintas ken imortal.” – The Great Controversy, pp. 
676, 677.

Maan-anayto ti amin! Daytoy a panagbalbaliw 
apektaranna ti estruktura ti bagi ti tao ngem 
pagtalinaedenna ti personal a kinasiasino ti tunggal 
indibidual, a mangipalubos cadagiti nasubbot a 
mangbigbig iti maysa ken maysa.

“Maipreservar ti personal a kinasiasinotayo 
iti panagungar. . . . Maikkatto dagiti maudi nga 
agtaltalinaed a tugot ti lunod ti basol, ket agparangto 
dagiti matalec ni Cristo iti kinapintas ni Apo 
a Diostayo,’ iti panunot ken cararua ken bagi a 
mangyanninaw iti naan-anay a ladawan ti Apoda.” – 
The Fatih I Live Ni, p. 185.

TI PAKABIGBIGAN TI PAGARIAN TI DAYAG

No dacamatentayo ti pagarian ti dayag, 
panunotentayo ti Paraiso ti Dios, ti Baro a Daga, 
ken dagiti baro a langit. Nupay casta, napateg unay 
a bigbigen a ti nataoan a pagsasaotayo ta saan nga 
umdas a mangiladawan iti nailangitan a dayag. Amin 
a pamataudan ti pagsasao ket agkurang ta saan a 
makaanay a mangiladawan iti Paraiso ti Dios. Ti panid 
675 ti The Great Controversy ipaganetgetna daytoy a 
punto:

“Ti nataoan a pagsasao ket saan nga umanay a 
mangiladawan iti gun-guna ti nalinteg. Maiyammon-
to laeng cadagidiay makaimutectec iti daytoy.  Saan 
a maawatan ti isip nga addaan patingga iti dayag ti 
Paraiso ti Dios.”

Iti lacsid dagiti limitasion ti pagsasao ti tao, 
makaalatayo iti inspirasion manipud cadagiti sasao 
dagiti mammadto ken bay-antayo a ti imahinasion-tayo 
ti mangiturong cadatayo nga agturong iti nadiosan a 
paraiso. Cadagiti paltiing ti Apocalipsis, nabendisionan 
ni Apostol Juan a mangtaldiap iti agnanayon a pagarian 
ti Dios. Ti impaganetgetna ket adda iti salaysay ti 
Apocalipsis 21:1-5, a kunana: 

“Ket nakitac ti maysa a langit a baro ken maysa a daga 
a baro; ta daydi immuna a langit ken daydi immuna a 
daga napalabasdan, ket ti baybay awanen.  Ket nakitac 
ti santo a ciudad ti baro a Jerusalem, a bimmaba 
manipud langit nga aggapu iti Dios, a naisagana a cas la 
maysa a novia a naarcosan a maipaay iti noviona  Ket 
nangngegco ti maysa a dackel a timec a naggapu iti 
trono nga agcuncuna: Adtoy ti tabernaculo ti Dios adda 
cadagiti tattao, ket isu makipagnaedto cadacuada, ket 
isudanto dagiti tattaona, ket ti Dios met laeng addanto 
cadacuada, a Diosda:  Ket punasennanto ti amin a 
lulua cadagiti matada; ket awanton ni patay; ket awanto 
metten ti sasaibbec, wenno sangsangit, wenno rigrigat; 
ta dagidi immuna a banbanag napalabasdan.  Ket 
daydi situtugaw idi trono  kinunana: Adtoy pagbalinec 
a babbaro dagiti isu-amin a banbanag. Ket kinunana: 

Awanton ti sabali a probasion a maited cadatayo a pagsaganaantayo para iti 
langit. Daytoy ti kakaisuna ken maudi a gundawaytayo a mangporma cadagiti 

kababalin a mangitutop cadatayo para iti masacbayan a pagta-engan nga 
insagana ti Apo para cadagiti amin a natulnog cadagiti bilbilinNa.

Isuratmo: ta dagitoy a sasao papatien ken napudnoda.” 
Maibasar iti napaltiingan a sirmata ni Juan, 

maitampoctayo ti sumagmamano a pakabigbigan ti 
pagarian ti dayag:

TI DAGA NAARAMID A BARO KEN TI 
NAINLANGITAN A JERUSALEM

Ti ekspresion “Baro a Daga” ipaawatna ti baro a 
parsua. Ti planeta a nakaro nga inapektaran ti basol 
madadaelto, mauram babaen cadagiti gil-ayab ti 
nadiosan nga ocom. Ni Satanas ken dagiti angelna, 
ken amin a nadangkes naan-anaydanto a mapucaw.  
Cas ibaga cadatayo ti Malakias 4:1:

“Ta, adtoy, ti aldaw umay, manguram a cas la 
horno; ket amin dagiti natangsit, ken amin dagiti 
agaramid iti dakes, pungetdanto; ket ti aldaw nga 
umay uramennanto ida cuna ni Jehova dagiti 
buybuyot, a dinto mangitidda cadacuada uray ramut 
uray sanga.”

Iti pannakadadael ti nangisungsong iti basol 
(Satanas) ken pannakadalus ti planeta, maisubli ti 
dayag ti Eden. Ti naiparsua maitunosto iti Namarsua, 
ket ti Baro a Jerusalem ti kabesera ti Baro a Daga.

TI DAYAG TI BARO A JERUSALEM

Ti pannakailadawan ti Baro a Jerusalem makaay-
ayo cadatayo gapu iti kinapintas ken kinaraniagna. 
Agraniagto dayta iti dayag ti Dios ken agsilnag a cas 
iti napateg a bato, cas iti jaspe, nga addaan iti cristal a 
kinaraniag. (Kitaen ti Apocalipsis 21:10, 11).

TI TABERNACULO TI DIOS CADAGITI 
SANGATAOAN

Ti Apo makipag-addanto iti iliNa.  Pilien ti Dios 
ti makipagtaeng cadagiti sinubbotNa, isuda ita ti 
agnanayon nga annacNa. Agnanayon a sagrapenda ti 
napateg a presenciaNa ken ti lawagNa. Ni Cristo, Isu a 
nangsubbot cadacuada, agtacderto iti sibayda. Dagiti 
naisalacan maaddaanto iti pribilehio nga agdayaw iti 
Dios iti rupanrupa iti agnanayon. Ti Tabernaculo ti 
Dios addanto iti sidongda, a mangipasdec iti nasinged 
ken naayat a relasion iti nagbaetan ni Jehova ken 
dagiti nasubbot.

Ti ili ti Dios ket napaboran iti layang a pannakisasao 
iti Ama ken iti Anac. ‘Ta cumitatayo a sicucudrep 
babaen ti maysa a sarming.’ 1 Corinto 13:12.  
Maimatangantayo ti ladawan ti Dios a naiyanninaw, 
cas iti maysa a sarming, cadagiti ar-aramid ti 
nakaparsuaan ken iti pannakilangenNa cadagiti 

tattao; ngem makitatayto Isuna iti Rupanrupa, nga 
awan ti manglidlidem a belo iti nagbaetan.” – The 
Great Controversy, pp. 676, 677.

AWANTON TI LIDAY WENNO LULUA

Inladawan ni Juan, ti propeta ti Patmos ti kasasaad 
ti agnanayon a rag-o ken ragsac iti paraiso ti Dios: 

“Ket punasennanto ti amin a lulua cadagiti 
matada” (Apocalipsis 21:4).

Iti Baro a Daga, ti pagarian ti dayag isunto ti 
agnanayon a pagtaengan dagiti nasubbot, lugar nga 
awanto ti lulua, ta amin a rason ti kinaliday ken 
panagsangit ket banbanagdan iti napalabas.

“Ket dagiti sinuubot ni Jehova agsublidanto, ket 
umayda idiay Sion a mabuyogan iti cancanta; ket 
agnanayon a rag-o ti agtaengto iti rabaw dagiti oloda; 
magun-oddanto ti ragsac ken rag-o, ket ti ladingit 
ken sasainnec agtalawdanto” (Isaias 35:10).

AWANTON TI SAKSAKIT

Iti Baro a Daga, awanton ti sakit.  Saanton a 
kasapulan dagiti hospital, doctor wenno panaripato ti 
medico.  Amin dagiti imbanag ti basol ket maikkatton 
ket awanto ti mangibaga, “masakitac!”

“Ket ti agtaeng dinanto cunaen Masakitac; 
dagiti umili nga agtaeng sadiay mapacawanto ti 
kinadangkesda” (Isaias 33:24).

“Iti casta malucatanton dagiti mata ti bulsec, ken 
dagiti lapayag ti tuleng maluctandanto.  Iti casta 
aglagtonto ti pilay a cas maysa nga ugsa ken ti dila 
ti umel agcantanto; ta iti let-ang pumsuacto dagiti 
dandanum, ken barbaresbes iti tay-ac a langalang” 
(Isaias 35:5, 6).

AWANTON TI MATAY WENNO PROSISION TI 
PUMPON

Iti naindagaan a biag, pagpatinggaen ti ipapatay ti 
adu a naragsac nga estoria. Iti Baro a Daga, awanton 
ti ipapatay, prosesion ti pumpon, wenno tanem.

“Isu inalimonna nga agnanayon ni patay; ket ni 
Jehova nga Apo punasennanto dagiti lulua dagiti 
isu-amin a ruprupa; ket ti pakaumsian ti iliNa 
iwacsinanto manipud iti amin a daga; ta sinao ni 
Jehova” (Isaias 25:8). Ket dagidiay a naglasat iti 
ipapatay ken nagungar iwaragawagdanto, “Ti patay 
inabac ti balligi” (1 Corinto 15:54).

PANAGDACKEL ITI PAGARIAN TI DAYAG

Iti Baro a Daga, dagiti nasubbot sukimatendanto 

dagiti pagsidsiddaawan ti ayat ti Dios ken agtultuloy 
nga adalen a di mabannog tapno ad-adda a 
maawatanda ti pannacabalin ti Dios a mangparsua.

“Sadiay, dagiti imortal nga isip agutobto a buyogen 
ti di agkupas a ragsac dagiti pagsidsiddaawan 
a pannacabalin a mangparsua, dagiti misterio 
ti mangsubbot nga ayat. Awanto ti naulpit, 
manangallilaw a cabusor a mangsulisog tapno 
malipatan iti Dios. Tunggal sirib ti isip ket maparang-
ay, tunggal capasidad ket mapaadu. Ti pananggun-
od iti pannakaammo saanna a bannogen ti panunot 
wenno ibusen dagiti pigsa. Sadiay mabalin a 
maitultuloy dagiti kadackelan a gandat, maragpat 
dagiti cangatoan nga arapaap, matungpal dagiti 
cangatoan nga ambision; ket tumaudto latta dagiti 
baro a katayag tapno lasaten; baro a pagsidsiddaawan 
a dayawen, baro a kinapudno nga awaten, sadiwa a 
banbanag a mangawag cadagiti pannacabalin ti isip 
ken cararua ken bagi.

“Amin dagiti gameng ti universo ket silulucatto 
iti panagadal cadagiti sinubbot ti Dios. Saan a 
napengdan ti mortalidad, itayabda ti di mabannog a 
payacda cadagiti lubong nga adayo – dagiti lubong 
a namigerger iti ladingit a nakabuya ti nataoan a 
leddaang ken nangirugi cadagiti canta ti ragsac iti 
padamag ti maysa a nasubbot a cararua.  Buyogen 
ti saan a mailadawan a ragsac dagiti annac ti daga 
sumrecda iti rag-o ken sirib dagiti saan a natnag a 
parsua. Makibingayda cadagiti gameng ti pannaka-
ammo ken pannakaawat a nagun-odda iti panaglabas 
dagiti panawen ti panangut-utob iti aramid ti ima ti 
Dios. Buyogen ti di nalidem a sirmata taldiapanda ti 
dayag ti panamarsua - init ken bituen ken sistema, 
amin iti naituding nga urnosda a manglikmut 
iti trono ti Kinadios. Iti amin a banag, manipud 
iti kabassitan agingga iti kadackelan, naisurat ti 
nagan ti Namarsua, ket iti amin a kinabacnang ti 
pannakabalinNa naiparangda.

“Ket dagiti tawtawen ti kinaagnanayon, bayat nga 
agtulidda, isangbayda dagiti nabacbacnang ken ad-
adda pay a nadayag a paltiing ti Dios ken ni Cristo. 
Bayat ti panagdur-as ti pannakaammo, umadu 
met ti ayat, panagraem, ken ragsac. No ad-adu ti 
masursuro dagiti tattao maipapan iti Dios, dacdackel 
ti panagdayawda iti kababalinNa. Bayat nga ilucat 
ni Jesus iti sangoananda dagiti kinabacnang ti 
pannakasubbot ken dagiti nacascasdaaw a gapuanan 
iti dackel susic ken Satanas, dagiti puso dagiti 
nasubbot agragsacda a buyogen ti ad-adda a napasnec 

a debosion, ket buyogen ti ad-adda a naragsac a 
rag-o sagadenda dagiti arpa a balitoc; ket sangapulo 
ribu a maminsangapulo ribu ken rinibu a rinibu a 
timec ti agkaykaysa a pumigsa iti nabileg a koro ti 
panagdaaydayaw.” – Ibid., pp. 677, 678.

Ti panagsubli ti basol ket saanto pulos a 
mamagpeggad iti panagdur-as iti pagarian ti 
dayag, ta awanto ti manulisog wenno aniaman a 
peggad ti kinadakes. Casta met, nga awan ti kayo ti 
pannakaammo iti naimbag ken dakes a mangidiaya 
iti gundaway para iti sulisog. Nasaksian ti universo ti 
panagrebelde ni Satanas ken nakitana ti imbanagna. 
Ti Nadiosan a husticia naipasdec, ket ti amin a 
naglawa a masakupan ti Dios iwaragawagda:

“Nalinteg ken napudno dagiti daldalanMo, Sica, 
Ari dagiti sasanto (Apocalipsis 15:3).

       Kinapudnona, addanto laeng lagip ti panaggubal 
ti naimbag ken dakes. Nupay nagpatingga dagiti 
panagsagaba, saem, ken sulisog ti Daga, ti ili ti Dios 
kanayonto a nalawag ken nasaririt ti pannakaawatda 
iti pateg ti pannakaisalacanda. Awitento latta ni 
Cristo iti bagiNa dagiti marka ti pannakasubbot. Iti 
unos ti awan patinggana a siglo ti kinaagnanayon, 
dagitoy a pagilasinan ti mangsaksi iti nakaad-adu 
nga ayat ti Dios ken ti di matucod a sacrificio ni Jesus 
a nangsubbot cadatayo.

“A ti Nangaramid cadagiti amin a lubong, ti 
Mangibabaet ti amin a destinacion, masapul nga 
ipaigidNa ti dayagNa ken ibabainNa ti Bagina gapu 
iti ayatNa iti tao a kankanayon a mangpagagar iti 
panagsiddaaw ken panagdayaw ti universo. Bayat a 
kitkitaen dagiti nacion dagiti insalacan ti Mannubbotda 
ken imutectecanda ti agnanayon a dayag ti Ama nga 
agsilsilnag iti rupaNa; bayat ti panangimutectecda 
iti tronoNa, a nagtaud iti kinaagnanayon agingga iti 
agnanayon; ket naammoan a ti pagarianNa ket awan 
ti patinggana, icantada ngarud iti nakangayngayed a 
canta: “Maikari, maikari ti Cordero a napapatay, ken 
nangsubbot cadatayo iti Dios babaen ti bucodNa a 
kapatgan a dara!’” – Ibid., pp. 651, 652.

PANGGIBUS

Calpasan ti panangsukimat iti pagarian ti dayag 
ken dagiti awan kaaspingna a pagsidsiddaawan, 
tumaud dagiti nauneg a saludsod: Siasino ti addaan 
iti pribilehio a mangnanam cadagiti ragsac daytoy a 
pagarian? Siasino ti agtawid iti dayta?

        Iti lawag ti nadiosan a panpanayag, 

masaracantayo dagiti sungbat:  Dagidiay nangaracup 
ken nagbiag iti pagarian ti parabur ti agbalin nga 
iturayan ti pagarian ti dayag.  Isuda dagiti nangparmec 
cadagiti rigrigat ti lubong, ti lasag ken dakes.

“Ti agballigi tawidennanto dagitoy amin a 
banbanag; ket Siacto ti Diosna, ket isunto ti anacco” 
(Apocalipsis 21:7).

Dagitoy ket addaan iti personal a pannakisasao 
ken ni Jesu-Cristo, ti Mangisalacan, ken Apo ti biagda. 
Nabaliwanda babaen ti paraburNa iti panawen ti 
pannakaisalacan.

Patgen a cacabsat ken gagayyem, agbibiagtayo 
cadagiti kaudian a canito ti pakasaritaan daytoy a 
lubong.  Iti mabiit, mabiit unayen, masaksiantayton 
ti isasangpet ti pagarian ti dayag ket maaddaan iti 
gundaway a mangnanam iti agnanayon a ragsacna.  
Ngarud, “masapul nga aramidentayo ti kasayaatan 
cadagiti agdama a gundawaytayo. Awanton ti sabali 
a probasion a maited cadatayo a pagsaganaantayo 
para iti langit. Daytoy ti kakaisuna ken maudi a 
gundawaytayo a mangporma cadagiti kababalin a 
mangitutop cadatayo para iti masacbayan a pagta-
engan nga insagana ti Apo para cadagiti amin a 
natulnog cadagiti bilbilinNa.” – Last Day Events, pp. 
236, 237.

Ti sincero a tarigagayco ket makapagtacdertayo a 
sangsangkamaysa cas nagballigi. Ditay mabalin nga 
ipeggad ti pannakapucaw ti pannakaisala-cantayo. 
Tulongan ken bendicionannatayo coma ti Dios tapno 
sica ken siac makiraman iti pagarian ti dayag iti 
nailangitan a paraiso. Amen!   ‰

MOVING? Please let us know.

Iti lubong ti kinaulbod, mano ti nakangngeg ngata?

Iti evanghelio manipud iti Dios sipud iti kinaagtutuboda?

Naisurat dayta iti Biblia a nalawag unay para iti agdama;

Ti Agdama a Kinapudno isu ti mensahe ket napateg unay ita!

No maisuro iti adayo ken nasacnap, iti turod ken iti tanap,

Cadagiti puso adda aguni a nasam-it a sumungbat a sonata;

Dagiti cararua a nabayen iti sipnget mariingda iti namnama

Mailasinda daytoy a mensahe a diretso a naggapu iti Apoda!

Umay ti awag iti tunggal maysa cadatayo, iti kaunggan ti cararuatayo,

Dayta ita ti tiempo a kasapulan nga agbabawitayo.

Tapno maiwaksi ti basol ken panangallucoy ti diablo,

Ket agtalecca iti Mangisalacan a siaasi unay a naipatulod cadatayo!

Iti panangimutectec ken Cristo a mangibabaet cadatayo,

Amintayo Isuna ti rumbeng a sipapasnec nga il-iliwentayo,

Ti sacrificioNa isilnagna ti pannacabalin babaen iti daraNa:

Ti Bato dagiti panawen; salacnib ken kamangtayo a padapada.

Agpatingganton daytoy lubong, agraman ti ladingit a pinataudna;

Silalawag a makita ti amin nga adda a pagkuranganna.

Anian a nagdackel ti iliwtayo babaen ti pammati bayat ti panangutobtayo,

Pannakisasao ken Jesus ken nailangitan a ragsac magun-odantayo.

Ita iti tengnga ti bagyo ken bisin nga agraraira,

Sakit ken gubat, ladingit ken saem laeng ti ipapaayda,

Isucotayo ti amintayo ken Jesus, ket parang-ayen ti namnama-

Babaen iti maudi a tudo ti Dios determinado a tignay ipaay latta.

Saan a teoria daytoy a kinapudno; espiritu ken biag dayta,

Buyogen ti pannacabalin, nabunga dayta cadagiti puso a nakaidulinanna.

Inton maisao ken maaramid ti amin, ti Mangisalacantayo umay a di palta-

IcuyogNa Kencuana ti panggungunaNa iti tunggal maysa.

Bayat a ti kinapudno a maipateg ket katawaan ken maumsi;

Ti mananguyaw ken mananglais ti mensahe ita ket maipadisi,

Ngem inton saandan ng agbanbantay, ti probasion agserra,

Agsublinto metten ni Jesus nga Ari a casta unay ti dayagNa.

Gapuna, ita ti gundawaytayo nga agbabawi cadagiti basoltayo;

Itan ti gundawaytayo a mangdanon cadagiti tattao-

Ta purawen ti apit para iti panagani cadagiti cararua

Maysa a trabaho ti masapul nga aramiden dagiti naselioan ti mugingna.

Babaen ti panangkitkita ken Jesus, agtalinaetayo Kencuana,

Agpangatotayo iti labes ti kinarugit ken gura.

Babaen iti parabur ti pigsaNa, iti cauvasanNa intayto agpagpagna

Babaen ti pammati iti naganNa ken no pagbiagan ti biagNa!

TI MENSAHE
NGA IWARAS
N I  B A R B A R A  M O N T R O S E


